
«ከለውጡ በኋላ የፖለቲካ  ... ወደ ገጽ 22 ዞሯል

ከቦንድ ግዥ ሳምንት  ... ወደ ገጽ 22 ዞሯል «በለውጡ ዘመን ኢትዮጵያ  ... ወደ ገጽ 4 ዞሯል

«ከለውጡ በኋላ የፖለቲካ ተሳትፎና 
አካታችነትን የሚያሳድጉ ርምጃዎች 

ተወስደዋል»

መማር ይበልጣል

አዲስ አበባ፡-  ከለውጡ በኋላ የፖለቲካ ተሳትፎና 
አካታችነትን የሚያሳድጉ ርምጃዎች ተወስደዋል ሲሉ 
የብልጽግና ፓርቲ ምክትል ፕሬዚዳንትና የፓርቲው 
ዋና ጽህፈት ቤት ኃላፊ አቶ  አደም ፋራህ ገለጹ። 

አቶ አደም ፋራህ ከኢትዮጵያ ፕሬስ ድርጅት ጋር 
በነበራቸው ቆይታ፤ ለውጡ ይዞ የመጣውን ተስፋ 
ለማየት፤ በፖለቲካዊ፣ በኢኮኖሚያዊም ሆነ በማህበራዊ 
ሁኔታዎች የነበረበትን ማስታወስ እንደሚያስፈልግ 
አንስተዋል።  

ከለውጡ በፊት በዋናነት ፀረ-ዴሞክራሲያዊ 
አካሄዶች እንዲሁም የወንድማማችነትና እህትማማችነት 
እሴቶች በሂደት እየተመናመኑ በመሄዳቸው የተፈጠሩ 

- የብልጽግና ፓርቲ ምክትል ፕሬዚዳንትና  
የፓርቲው ዋና ጽህፈት ቤት ኃላፊ  
አቶ አደም ፋራህ 

ለምለም መንግሥቱ 

አዲስ አበባ፦ የታላቁ ህዳሴ ግድብ ግንባታ 12ኛ ዓመት ምሥረታን ምክንያት 
በማድረግ በተዘጋጀው የቦንድ ሳምንት ከአንድ መቶ ሚሊዮን ብር በላይ 
ድጋፍ ለማግኘት መታቀዱን የታላቁ ህዳሴ ግድብ ግንባታ ሕዝባዊ ተሳትፎ 
ማስተባበሪያ ብሔራዊ ምክር ቤት ጽህፈት ቤት አስታወቀ።

የታላቁ ህዳሴ ግድብ ግንባታ ሕዝባዊ ተሳትፎ ማስተባበሪያ ብሔራዊ 
ምክር ቤት ጽህፈት ቤት ዋና ዳይሬክተር ዶክተር አረጋዊ በርሄ፤ የግድቡን 12ኛ 
ዓመት ምሥረታን አስመልክተው ለአዲስ ዘመን ጋዜጣ እንደገለጹት፤ ግድቡን 
ለማጠናቀቅ ከገቢ ማሰባሰቢያ መርሃ ግብሮች መካከል አንዱ የቦንድ ግዥ ነው።

በተለይም የግድቡን 12ኛ ዓመት የግንባታ ምሥረታ ምክንያት በማድረግ 
በተዘጋጀው የቦንድ ሳምንት ከአንድ መቶ ሚሊዮን ብር በላይ ለመሰብሰብ 
ታቅዷል ብለዋል። ባለፈው ቅዳሜ በሀገርአቀፍ ደረጃ የቦንድ ሳምንት ተብሎ 
መሰየሙንና የህዳሴ ግድብ ግንባታ ሕዝባዊ ተሳትፎ ማስተባበሪያ ብሔራዊ 
ምክር ቤት ጽህፈት ቤት እና የቤኒሻንጉል ጉሙዝ ክልል ከፍተኛ የሥራ ኃላፊዎች 
በጋራ በተገኙበት በአሶሳ ከተማ መጀመሩን ዶክተር አረጋዊ አመልክተዋል።

ከቦንድ ግዥ ሳምንት ከአንድ መቶ ሚሊዮን ብር  
በላይ ድጋፍ ይጠበቃል

ዶክተር አረጋዊ በርሄ

እፀገነት አክሊሉ

አዲስ አበባ፦  መጋቢት 24 ቀን 2010 ዓ.ም ዕውን 
ከሆነው ለውጥ በኋላ ሁላችንም ኢትዮጵያ የጋራችን 
መሆኗን፣ እኛም የኢትዮጵያ መሆናችንን በተግባር 
አሳይተናል ሲሉ የፌዴሬሽን ምክር ቤት ምክትል አፈ 
ጉባኤ ወይዘሮ ዘሃራ ኡመድ ተናገሩ።

ወይዘሮ ዘሃራ  ከአዲስ ዘመን ጋዜጣ ጋር ባደረጉት 

«በለውጡ ዘመን ኢትዮጵያ 
የጋራችን መሆኗ እኛም 
የኢትዮጵያ መሆናችን 

በተግባር ታይቷል»

- ወይዘሮ ዘሃራ ኡመድ 

የፌዴሬሽን ምክር ቤት ምክትል አፈ ጉባኤ

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ዜና
ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

«የተፋሰሱ ሀገራት ለጋራ ጥቅም በጋራ መምከር ይጠበቅባቸዋል»

አስቴር ኤልያስ

አዲስ አበባ፡- የተፋሰሱ ሀገራት ለጋራ ጥቅም በጋራ 
መምከር እንደሚጠበቅባቸው በአዲስ አበባ ዩኒቨርሲቲ 
በፖለቲካል ሳይንስና ዓለም አቀፍ ግንኙነት ትምህርት 
ክፍል መምህርና የዓባይ ውሃ ጉዳይ ተመራማሪ ዶክተር 
ያዕቆብ አርሳኖ (ተባባሪ ፕሮፌስር) አስታወቁ። 

ሀገራቱ ተፈጥሮ  በውሃ  ያስተሳሰራቸው በመሆኑ 
ልማታቸውን  በትብብር እውን ሊያደርጉ  እንደሚገባም  
የገለጹት ዶክተር ያዕቆብ ከአዲስ ዘመን ጋር ባደረጉት ቃለ 
ምልልስ እንዳስታወቁት፤ የተፋሰሱ ሀገራት ለጋራ ጥቅም 
በጋራ መምከር ይጠበቅባቸዋል። ከእያንዳንዱም ሀገር 
የሚገኝ የውሃ ልማት ፋይዳ የሚኖረው በጋራ መምከርና  
አብሮ በማቀድ ሲሰራ ነው።

የተፋሰሱ ሀገራት በውሃ ሀብቱ አብረው ሲጠቀሙ 
ዘላቂ መፍትሔም ሊመጣ ይችላል። ለዚህም ደግሞ 
በጋራ ውሃው ላይ የጋራ አስተዳደርና የሚያስተሳስር 
የሕግ መሰረት ሊኖር ይገባል። በተቻለ መጠን ስትራቴጂ 
ዘርግተው ለጋራ ጥቅም በጋራ መምከር ያስፈልጋል 
ብለዋል።

ሀገራት በውሃ ሀብቱ አብረው ሊጠቀሙ የሚችሉት 
ግጭት በሌለበት መንገድ ተስማምተውና መክረው 
መሆን አለበት ያሉት ተመራማሪው፤ ዘለቄታዊ መፍትሄ 
ሊመጣ የሚችለው በጋራ ውሃ የጋራ አስተዳደር ብሎም 
የሚያስተሳስር የጋራ የሕግ መሠረትም ሲኖረው ነው። 
የጋራ ሕግና የጋራ አስተዳደር ደግሞ በስምምነት የሚደረጉ 
እንጂ አንዱ ሀገር ‹‹ይኸውላችሁ! ሕግ ሠርቻለሁ፤ 
እናንተንም ይገዛል›› ወይም ደግሞ ‹‹ይኸውላችሁ! ውሃ 

- ዶክተር ያዕቆብ አርሳኖ

የዓባይ ውሃ ጉዳይ ተመራማሪ

የሚተዳደርበትን ተቋም አበጅቻለሁ፤ ለእናንተም ጥሩ 
ነው›› አሊያም ደግሞ ‹‹በውሃ እውቀት እኔ እስካሁን 
ሠርቼበታለሁ፤ እናንተም በዚህ መንገድ ሥሩበት›› ብሎ 
ማስገደድ እንደማይችል አብራርተዋል:: 

   በመሆኑም ሀገራቱ ለወደፊት ተፈጥሮ በአንድ 
ላይ በውሃ አማካይነት ያስተሳሰራቸው እንደመሆናቸው 
መጠን ልማታቸው በትብብር መሆን አለበት። አንዱ 
ሌላውን በመግፋት አሊያም ለራሳቸው ብቻ በሚጠቅም 
መንገድ መጓዝ አያስፈልግም። ሀገራት በትብብር 
የሚሠሩበትን መንገድ ማመቻቸት ጠቃሚ ነው ሲሉም 
ተመራማሪው ተናግረዋል።

   ዶክተር ያዕቆብ እንዳሉት፤ ውሃ የሚጋሩ ሀገራት 
ውሃውን በየሀገሩ አግባብነት ባለው መንገድ መጠቀማቸው 
መልካም ነው። ሀገራት ውሃውን ለማልማት ያላቸው 
አመቺነት እና መልክዓምድራዊ አቀማመጥ ከግምት 
ውስጥ ገብቶ ቢሠራበት ደግሞ የተሻለ ይሆናል። አንዱ 
ሀገር በውሃ ልማት ላይ ቢያተኩር፤ ሌላው ሀገር ደግሞ 
በኃይል ማመንጨቱ ላይ ቢሠራ ጥሩ ነው። እያንዳንዱ 
ሀገር በውሃ ልማት የሚገኝ ጥቅም በተለያየና አመቺ 
በሆነ መንገድ፤ ሀገሮች በገበያ መርም ሆነ በሌላ በኩል 
ሊዳረሳቸው በሚችል አካሄድ ለመጠቀም ቢያቅዱም 
ጠቀሜታው የጎላ ነው።

ኢትዮጵያ የኤሌክትሪክ ኃይል ለማመንጨት የመሬት 
አቀማመጧና የውሃ ፍሰቷ በጣም አመቺ ስለሆነ የሕዳሴ 
ግድብ ብቻ ሳይሆን ሌሎችንም ግድቦች መሥራት 
ትችላለች። ከዚህ ቀደም በዋቢ ሸበሌም ላይ እንዲሁም 
በዓባይ ላይ በርካታ ልማቶች ተሠርተዋል። በኦሞ፣ በጊቤ፣ 
በዓባይ ገባርና በተከዜም ላይ እንዲሁ እየተሠራ ይገኛል። 
ይህ ሁሉ የሚሰራው የመሬቱ ሁኔታ አመቺ ስለሆነ ነው። 
እናም አሁን በጀመረችበት ዕውቀትና ልምድ የበለጠ 
ብታመርት ለግብጽም ይሁን ለሱዳን ሊዳረስ ይችላል።

ስለሆነም የትኛው የውሃ አጠቃቀም የበለጠ 
ውጤታማ ያደርጋል፤ በምን ዓይነት አደረጃጀት ቢሆን 
የተሻለ ጥቅም ሊሰጥ ይችላል በማለት መተሳሰብ እና 
በጋራ ተጠቃሚነት ላይ ብቻ ማተኮር አስፈላጊ መሆኑን 
የገለጹት ዶክተር ያዕቆብ፤ ሀገራት በውሃ ልማት ዘርፍ 
አንጻራዊ ጥቅማቸውን ጠብቀው ከሠሩ፤ አንዱ ሀገር 
ለሌላው የልማት ደጋፊ ነው እንጂ ተጻራሪ አይሆንም 
ብለዋል።

አማን ረሺድ 

አዲስ አበባ፡- ለዓባይ ግድብ ግንባታ ከአምስት 
ቢሊዮን ብር በላይ ድጋፍ ማድረጉን የኦሮሚያ ክልል 
የዓባይ ግድብ ሕዝባዊ ተሳትፎ ማስተባበሪያ ጽሕፈት 
ቤት አስታወቀ።

    የኦሮሚያ ክልል የዓባይ ግድብ ሕዝባዊ ተሳትፎ 
ማስተባበሪያ ጽሕፈት ቤት ኃላፊ ወይዘሮ ቆንጂት በቀለ 
ለኢትዮጵያ ፕሬስ ድርጅት እንደገለጹት፤ የክልሉ ሕዝብ 
ለዓባይ ግድብ ግንባታ በ12 ዓመታት ውስጥ ከ5 ቢሊዮን 
ብር በላይ በቦንድ ግዥና በስጦታና በተለያየ መልክ ድጋፍ 
አድርጓል።

    የዓባይ ግድብ የብሔር ብሔረሰቦች ዋንጫ በክልሉ 

በቆየበት ጊዜያት ውስጥ ከአንድ ቢሊዮን ብር በላይ 
መሰብሰቡን  ወይዘሮ ቆንጂት አስታውሰዋል። 

    ግድቡ በተያዘለት ጊዜ ባለማለቁ የክልሉ ሕዝብ 
ተሳትፎ ተቀዛቅዞ ነበር ያሉት ወይዘሮ ቆንጂት ነገር 
ግን  አንደኛውና ሁለተኛው የግድቡ የውሃ ሙሌት 
መጠናቀቁን ተከትሎ የሕዝቡን ተስፋ ከማለምለም ባለፈ 
የሕዝብ ተሳትፎ እንዲጠናከር ዕድል ተፈጥሯል ብሏል።

   በውጭም በውስጥም የሚገኙ አንዳንድ አካላት 
የግድቡ ግንባታ እንዳይከናወን በርካታ ጫናዎችን 
ማድረጋቸውን የገለጹት  ወይዘሮ ቆንጂት፤ ነገር ግን 
ሕዝቡ ተጽዕኖዎች ሳይበግረው ግድቡን አሁን ያለበት 
ደረጃ ለማድረስ እያከናወነ ያለው ድጋፍ የሚበረታታ 
መሆኑን ገልጸዋል። 

   ኢትዮጵያውያን ላለፉት 12 ዓመታት ለዓባይ 
ግድብ ግንባታ በገንዘብ፣ በጉልበት፣ በዕውቀትና በሌሎች 
አግባቦች አስተዋጽኦ በማድረግ ግንባታው እንዲጠናቀቅ 
የበኩላቸውን ሚና እየተወጡ መሆኑን ጠቁመዋል። 

     በቤኒሻንጉል ጉሙዝ ክልል ጉባ እየተከናወነ 
ያለው የግድቡ ግንባታ ፍፃሜውን እስኪያገኝ ድረስ 
ሁሉም የኅብረተሰብ ክፍል  አቅሙ የሚችለውን  ድጋፍ 
ከወትሮው በተሻለ አግባብ  እንዲያጠናክር ወይዘሮ 
ቆንጂት መልእክታቸውን አስተላልፈዋል።

   ከዚህ ባለፈ ግድቡ በደለል እንዳይሞላ በኦሮሚያ 
ክልል የሚገኙ ስድስት ነጥብ አራት ሚሊዮን ሰዎች 
በተፈጥሮ ሀብት ሥራና በአረንጓዴ አሻራ ልማት ስራ 
መሳተፋቸውን ወይዘሮ ቆንጂት ገልጸዋል።

በኦሮሚያ ክልል ለዓባይ ግድብ የአምስት ቢሊዮን ብር ድጋፍ ተደርጓል

በጋዜጣው ሪፖርተር

አዲስ አበባ፡- የተፈጠረውን የሰላም ስምምነት 
ወደ ሕዝብ ለሕዝብ ግንኙነት ማሳደግ እንደሚገባ  
የአማራ ክልል ርዕሰ መስተዳድር  ይልቃል ከፋለ 
(ዶክተር) ገለጹ።

ይልቃል ከፋለ (ዶክተር) በወቅታዊ ጉዳዮች 
ዙሪያ ከአሚኮ ጋር ባደረጉት ቆይታ እንደገለጹት፤  
የፖለቲካ ልዩነቶችን በውይይት በመፍታት የአማራ 
እና የትግራይን ሕዝቦች ወንድማማችነት ለማስቀጠል 
በቁርጠኝነት መስራት ይጠይቃል። በዚህም 
የተፈጠረውን የሰላም ስምምነት ወደ ሕዝብ ለሕዝብ 
ግንኙነት ማሳደግ ይገባል።

እንደ ዶክተር ይልቃል ገለጻ፤ ጥያቄዎች 
የሚመለሱት በወንድማማችነት መንፈስ ነው። 
በዚህም የአማራን እና የትግራይ ሕዝቦች ታሪካዊ 
ወንድማማችነት በማሳደግ ተደጋግፈን ከችግር 
መውጫ መንገዶችን ማመቻቸት ተገቢ ነው።

የፖለቲካ ልዩነትን በውይይት ከመፍታት ይልቅ 
ጦርነትን አማራጭ ማድረግ መፍትሄ አልባ ኪሳራ 
እንደሚያደርስ አስተምሮናል  ሲሉ የገለጹት ዶክተር 
ይልቃል፤ ችግር በሰላማዊ መንገድ በውይይት ፣ 
በሰለጠነ አግባብ ፣ በሽምግልናና ድርድር  መፈታት 
የነበረበት ጉዳይ መሆኑን ጠቁመዋል።

ቀድሞውኑም ውይይትና መግባባት ቢፈጠር 
የተፈጠረው ችግር እና ምስቅልቅል በሀገሪቱ ላይ 
ሳይደርስ መከላከል ይቻል እንደነበር አመላክተዋል።  
ጦርነት ከሰብዓዊ እና ቁሳዊ ጉዳት ባለፈ ሥነልቦናዊ 
ስብራትን እንደሚያስከትል የአማራ እና ትግራይ 
ሕዝቦች በተግባር ማየታቸውን ገልጸዋል።

የአማራ ክልል ሕዝብ የትግራይ ሕዝብ ወንድሙ 
እንደሆነ ድሮም አብሮ ይኖር የነበረ በመሆኑ 
ወደፊትም ቢሆን አብሮ ለመኖር የተዘጋጀ ሕዝብ ነው 
ብለዋል።

የክልሉ ሕዝብ ከወንድሙ የትግራይ ሕዝብ  
ጋር የሚያጋጥመውን ችግር በሰላም እና በድርድር 
ለመፍታት  የሚዘጋጅና የሚያስብ መሆኑን ዶክተር 
ይልቃል ተናግረዋል። 

የትግራይ ክልል ከእኛ የሚጠይቀው ጉዳይ 
ካለ በሰላም እና በውይይት ፣ ከዚያም ባለፈ በሕግ 
አግባብ መፍታት ይቻላል በማለት በሰለጠነ መንገድ 
ለመፈጸም ሁሉም አካል ተቀብሎ ተግባራዊ ማድረግ 
ይገባል ሲሉ አስረድተዋል።

ጦርነቱ የፈጠረውን ቁስል በሚያክም መንገድ 
መግባባት እና መገናኘት እንደ አንድ ሀገር ዜጋ እንደ 
ወንድም እና እህት ማህበረሰብ መተሳሰብ ይገባናል 
ብለዋል።

የአማራ መንግሥትም ሆነ የአማራ ሕዝብ 
የትግራይ ሕዝብ የኔ ወንድም እና እህት ነው ብሎ 
የሚያስብ በችግሩ ጊዜ የሚደርስ መሆኑን በመግለጽ  
በዚያ መንፈስ  ሰላምን እና አብሮነትን የሚያፀና፣ 
የሚያጠናክር ይሆናል ብለን እምነት እናደርጋለን ሲሉ 
አመላክተዋል።

«የተፈጠረውን የሰላም 
ስምምነት ወደ ሕዝብ ለሕዝብ 

ግንኙነት ማሳደግ ይገባል»

- የአማራ ክልል ርዕሰ መስተዳድር  
ይልቃል ከፋለ (ዶክተር)

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

ማከፋፈያ :- ስልክ ቁጥር - 011-157-02-70

ኢትዮጵያውያን በተለያዩ ወቅቶች ለውጥ ፈላጊነታቸውን በተጨባጭ አሳይተዋል። ከፍ ባለ መስዋዕትነትም 
ለለውጥ ያላቸው ቁርጠኝነት በተጨባጭ አስመስክረዋል። ለዚህም ከ1950ዎቹ በታሪክ ከሚታወቀው የመንግሥቱ 
ንዋይ ግርግር  ጀምሮ  እስከ  2010 ዓ.ም  በሀገሪቱ  የተስተዋሉ  የተለያዩ  የለውጥ  ንቅናቄዎች  ማሳያ ናቸው። 

 በተለይም በ60ዎቹ የነበረው ሀገራዊ የለውጥ ንቅናቄ  ከያዛቸው ፤ ሕዝባዊ  ዓላማዎች፣ ተልዕኮዎች እና ሀገራዊ 
ራዕይ  ፤ከዚያም ባለፈ የወቅቱ ትውልድ ለለውጥ ከነበረው ከፍተኛ  መነሳሳት እራስን እስከመስጠት የደረሰ ቁርጠኝነት 
እና ሕዝባዊ ድጋፍ አንጻር ብዙ ተስፋ የተጣለበት እንደነበር የታሪክ ድርሳናት ያረጋገጡት ነው። 

ይህ ብዙ ተስፋ የተጣለበት ፤ ሀገርን  እንደ  ሀገር  ወደ  አዲስ  የታሪክ  ምዕራፍ  ያሻግራል ተብሎ የታመነበት 
የለውጥ ንቅናቄ የለውጡ  ባለቤት በሆነው ትውልድ መካከል በተፈጠረ አለመደማመጥ፣ አለመረጋጋትና ስክነት ማጣት 
ወደ ችግርና  ጥፋት  ተለውጦ ፤ ትውልዱን  ያልተገባና አስከፊ ዋጋ አስከፍሏል። በሃገሪቱ የቅርብ ጊዜ  ታሪክ ውስጥም 
ትልቅ  ጥቁር ጠባሳ ሆኖ  ተመዝግቧል። 

ሌላው በ1997 ዓ/ም  በተመሳሳይ መልኩ በሕዝባችን ብዙ ተስፋ የተጣለበት ለውጥና  የለውጥ ንቅናቄ ነው፤ ይህ  
በወቅቱ  ሀገሪቱን ያስተዳድር ከነበረው ገዥ ፓርቲ /ኢሕአዴግ/ የፖለቲካ ስህተት በተፈጠረ ክፍተት የተከሰተ ነው። 
ይህም  ቢሆን ለብዙዎች ሞትና ስደት ከመሆን ባለፈ ፤ ለሕዝቡ የለውጥ መሻት ትርጉም ያለው ምላሽ  አላስገኘም ።

እንዲያውም  የጊዜው ገዥ  ፓርቲ  /ኢሕአዴግ/ የፖለቲካ  ስልት ፈጥሮበት ከነበረው  የሕልውና አደጋ በመነሳት፤ 
በቀጣይ ተመሳሳይ ችግሮች እንዳያጋጥሙት፤ ራሱን ፍጹም ወደ ሆነ አምባገነናዊ መንግሥት ለመቀየር የተገደደበት 
እውነታ ተከስቷል። በዚህም ዕለት ከዕለት እየተዳከመ ወደማይቀር  ውድቀቱ  ተጉዟል። በውድቀት መንገዱም ሃገርና 
ሕዝብን  ውድ ዋጋ አስከፍሏል።  

የኢሕአዴግን ሁለንተናዊ ውድቀት ተከትሎ በሃገር አቀፍ ደረጃ የተቀጣጠለው ለውጥ ከ1960ዎቹ ቀጥሎ 
በሕዝባዊነቱ የሚጠቀስ ነው። የለውጥ ኃይሉ የዛሬ አምስት ዓመት በተሟላ የሕዝብ ድጋፍ ወደ ሥልጣን እንዲመጣ 
አስቻይ ሁኔታዎችን  የፈጠረ ፤ ለለውጥ ኃይሉ  አቅምና  ትምክህት መሆን የቻለ ጭምር ነው።

የለውጥ ኃይሉም ከቀደሙት ሀገራዊ ተሞክሮዎች በመነሳት ለውጡ በሰላማዊ መንደገድ በይቅርታ እና በመደመር 
መንፈስ እንዲቀጥል ረጅም መንገድ ተጉዟል። ለቀደመው ስህተት ሕዝብን ይቅርታ ከመጠየቅ ጀምሮ በፖለቲካ 
አስተሳሰባቸው ለእስር የተዳረጉ ዜጎችን ፈትቷል ፤በስደት ከሀገር የወጡትን  እንኳን ደህና መጣችሁ ብሎ ተቀብሏል።

በኢሕአዴግ ዘመነ መንግሥት በብዙ መልኩ የተሸረሸረው ኢትዮጵያዊነት ደምቆ እንዲወጣ ፤ የሕዝቡም የፖለቲካ 
ተሳትፎና  በሃገር ጉዳይ የወሳኝነት ሚና ከፍ እንዲል ሠርቷል። በሃገሪቱ ፖለቲካ  ከተሳትፎ ባለፈ የውሳኝነት ሚና 
ያልነበራቸውና በሀገራቸው ጉዳይ አጋር በመባል ሲጠሩ የነበሩ ክልሎች በሃገራቸው ጉዳይ ተሳታፊና ውሳኔ ሰጪ 
የሆኑበትን አዲስ የፖለቲካ  ምዕራፍ  ከፍቷል።

ከጎረቤት ሀገር ኤርትራ ጋር የነበረውን ችግር በሰላማዊ መንገድ በመፍታት፤ በሀገራቱ መካከል የነበረውን 
በጠላትነት መፈላለግ  ከማስቀረት ባለፈ ፣በሀገራቱ ሕዝቦች  መካከል  የነበረውን  የወንድማማችነት መንፈስ  የሚያድስ፤ 
ዓለም አቀፋዊ ዕውቅና ያገኘ  የሰላም ተግባር  አከናውኗል። በዚህም ጠቅላይ ሚኒስትር ዐቢይ አሕመድ  የዓለም አቀፍ   
የኖቬል የሰላም ተሸላሚ የሆኑበት  እውነታ ተከስቷል።

ከዚህም ባለፈ ከፍተኛ አደጋ ውስጥ የነበረውን ታላቁን የዓባይ ግድብ ግንባታ ችግሮች ፈጥኖ በማጥናት  ፤ግንባታው 
በተሻለ መንገድ የሚከናወንበትን ጠንካራ አመራር ሰጥቷል፡፡  ስለሆነም  ግንባታው በከፍተኛ ፍጥነት  እየተከናወነ ነው፤  
በሁለት ተርባናይኖች ኤሌክትሪክ  የማመንጨት ደረጃ ላይም ደርሷል ።

ለውጡ የሀገሪቱን ኢኮኖሚ ከባዶ ካዝና ተነስቶ ጦርነት የሚሸከምበት አቅም እንዲኖረው አስችለዋል፤ምርትና 
ምርታማነትን ማሳደግ የሚያስችሉ የተለያዩ ፕሮጀክቶችን እውን በማድረግ ፤በምግብ እህል ራሳችንን ለመቻል 
እየተደረገ ያለው ጥረት ተስፋ ሰጭ  እየሆነ ነው፤ በስንዴ ላይ የተመዘገበው ስኬት የዚህ ማሳያ ነው። 

የሀገር ሕልውና መሠረት የሆኑ የፌደራል ተቋማት/የመከላከያና የጸጥታ ተቋማት /ተልእኳቸውን በግልጽ 
ከማመላከት ጀምሮ ፤ ተልዕኳቸውን በአስተማማኝ ሁኔታ የሚወጡበትን አቅም እንዲገነቡ እያደረገ ነው። ይህም 
ቀደም ባለው ጊዜ እንደሀገር ያጋጠመንን የሕልውና ስጋት እንዳይደገም የሚያስችል ከመሆን ባለፈ ፤ዜጎች ዕለት ተዕለት 
ሕይወታቸውን በሰላም እንዲመሩ  ማስተማመኛ የሚሆን ፤ ለጀመርነው ድህነትን ታሪክ የማድረግ  ትግልም ዋነኛ 
አቅም ነው።

እነዚህ በለውጥ ኃይሉ የተመዘገቡ ሃገራዊ ስኬቶች አልጋ በአልጋ በሆነ ሀገራዊ ዐውድ የተገኙ አይደሉም ፤የመላውን 
ሕዝባችንን እስከ መስዋዕትነት የደረሰ ሁለንተናዊ ድጋፍ ፤ የለውጡን ኃይል አርቆ አስተዋይነትና ከፍ ያለ ቁርጠኛነት 
ከዚያም ባለፈ ቤተ መንግሥት ጥሎ ጦርሜዳ መገኘትን፤ ከሴራና ከሴራ ፖለቲካ ጋር ፊት ለፊት መጋፈጥንና ኪሳራን 
አሸንፎ  መውጣትን የጠየቁ ናቸው! 

የለውጡ ስኬቶች እስከ መስዋዕትነት 
የደረሰ ሕዝባዊ ድጋፍ የጠየቁ ናቸው!

መልካምሥራ አፈወርቅ 

በየዘመናት  ቅብበሎሽ፣  በየትውልዱ  ዕድሜ ሁሉ  
ስለ ዓባይ ወንዝ ያልተባለ ያልተነገረ የለም። ጸሐፊያን 
በድርሰታቸው ፣ ከያኔያን በመድረካቸው፣ ሰዓሊያን 
በብሩሻቸው ስለዓባይ እልፍ ጉዳይን አንስተዋል። 
አባይ የታላቅነቱን ያህል ‹‹ውለታ ቢስ ነው›› ያሉ 
ወገኖች ደግሞ በስሙ ሲወቅሱት፣ ሲያዝኑበት 
ሲናደዱበት ኖረዋል። 

አንጡራ ሀብታቸውን ይዞ ‹‹እብስ›› ሲል 
በዓይናቸው ያዩ ለዓመታት በቁጭት፣ በትካዜ 
ሸኝተውታል። ዝምድናውን ያላመኑበት፣ ባዕድነቱን  
የመሰከሩለትም በየጊዜው ስንኝ  ቋጥረው ፣ዜማ  
ቃኝተው ‹‹ተው ስማን›› ሲሉት ኖረዋል። ዓባይ ግን 
በወቀሳ ብቻ መንገዱን አልተወም ፣በኃዘን ትካዜ ብዛት 
ከመፍሰስ አልቆመም። ከዘመናት በፊት የጀመረውን  
ጉዞ፣ ያለመቋረጥ ቀጥሎ  ዛሬ  ድረስ አለ። 

እሱ ክረምት ከበጋ፣ ሌት ተቀን፣ ለአፍታ ቆሞ 
አያውቅም። ለም አፈሩን፣ወፍራም ቀጭን ግንዱን፣ 
ዓሳ፣ እንስሳውን  እንዳሳፈረ በረሀውን ያቋርጣል። 
ብዙዎች ግን ስለጆሮ አልባው ወንዝ  ዝም ብለው 
አያውቁም። በክራር ፣መሰንቆው ፣ በከበሮ በገናው 
እያሞገሱ  ይወቅሱታል። እየጣሉ ያነሱታል። ዓባይን፣ 
ሀገር  አቋራጩን ፣ በረሀ አቋራጩን ታላቅ  ወንዝ። 

ዓባይ በዘመናት ጉዞው ሲወደስም 
ሲወቀስም ኖሯል። ይህ እውነት ደግሞ በግጥም፣ 
በዜማው፣በአዝማሪ ጨዋታውና በእረኞች ውሎ ሁሉ 
ሲንጸባረቅ የኖረ ነው። ስለዓባይ ያገር አድባርነት፣ 
ያለጥሪት ያለአሻራ ዟሪነት ከጥንት እስከዛሬ  ያልተባለ  
የለም። 

ዓባይ፣ ዓባይ፣ ዓባይ ፣ ዓባይ 
ያገር አድባር፣ የሀገር  ሲሳይ 
ያለሀገሩ ዘምሮ ፣ ያለወንዙ  ገብሮ
ዓባይ ያለአሻራ  ኑሮ። 
ስለዓባይ ታላቅነት ያዜሙ በርካቶች  ናቸው። 

የወቀሱት ፣ ያዘኑበትም እንዲሁ። ዓባይ ደግሞ  
የፍቅር፣ የታሪክ  ተምሳሌት  ጭምር ነው። በስሙ 
ተዚሞለታል። ስንኝ  ተቋጥሮለታል፣ በረሀነቱን 
ለማሳየት፣ ኃያልነቱን ለመጠቆም ብዙዎች በራሳቸው  
አባባል  ብዙ ብለውታል።  ስለግዝፈት  አስፈሪነቱ፣ 
አብረውት  ስላሉት አውሬና  ፍጥረታቱ ሁሉ  ብዙ  
ተዘፍኖለታል።  እንዲህ በሚል ማሳያ

 የዓባይ ዳር ጉማሬ፣
 ወጥቶ አደረ ዛሬ። 
ባህሩን በታንኳ ሲቀዝፉ ብታይ
አረ ዓባይን በእግር ትገባለህ ወይ 
ይሉትን  ዜማ ያስታውሷል። 
ወንዙን  ተዋስኖ  አገር  ቆርጦ  ለመሄድ፣  ዘመድ 

ወዳጅ  አይቶ፣ጠይቆ  ለመመለስ  በዓባይ  ሙላት  
ጊዜ  አይሞከርም።  ከጥጋቡ  እስኪጎድል፣ ከመንገዱ 
እሰኪረጋጋ  ዓይን ዓይኑን  እያዩ  መጠበቅ ግድ ይላል። 
ታዲያ የዛኔ አማራጭ ፍለጋን   የባዘኑ  መንገደኞች  
በዜማ፣ እንጉርጉሯቸው ስለዓባይ ወንዝ ሙላት  
እንዲህ  ማለታቸው  አይቀርም። 

አባይም ቢሞላ ቢሞላ፣
መሻገሪያው ሌላ። 
ዓባይም ሞላልሽ ሞላልሽ
ቀኑ ደረሰብሽ 
ሌሎች የዓባይን መጉደል መታገስ ያቃታቸው 

ደግሞ የውስጥ ስሜታቸውን ፣ የከረመ ናፍቆታቸውን 
እንዲህ ሲሉ  ይገልጹታል። 

ዓባይ ጉደል ብለው አለኝ በታኅሣሥ፣
የማን ሆድ ይችላል እስከዛው ድረስ። 
አንተ ወዲያ ማዶ፣እኔም ወዲያ ማዶ፣
አንገናኝም ወይ ተራራው ተንዶ። 
ዓባይ ውሀ ሞልቶ ቁም ከልክሏል አሉ፣
በላይ አትመጣም ወይ እንደ እግዜሩ ሁሉ። 

የአባይ  ዘመን  
ቅኝቶች

ዓባይ ጉደል ጉደል ቀጭን መንገድ አውጣ፣
የከፋው ወንድ ልጅ ተሻግሮ እንዲመጣ። 
ዓባይን ተሻግሮ ዓባይ አለ ወይ፣
ሞትና መለየት አንድ አይደለም ወይ። 
በዓባይ አቋርጠው፣ ወንዙን ተሻግረው የሚያልፉ 

ደግሞ ሁሌም የመንገዳቸውን ቀና መሆን አበክረው 
ይጠይቃሉ። እግረመንገድም የዓባይ መንገድ 
የፍቅራቸው፣የናፍቆታቸው ማሳያ  ይሆናል። ይሁኔ 
በላይ  በዜማው እንደቃኘው  የዓባይ መንገድ ጉዞ። 

የዓባይ ማዶ መንገድ ተሠራ ወይ፣
ጎጃም፣ጎንደር መንገድ አለቀ ወይ፣
 ገስግሼ ልምጣ ወይ። 
እንደ ዓባይ ጎዳና እንደጠመዝማዛው፣
ናፍቆትሽ ወዝውዞ ስቃዬን  አበዛው። 
 ዓባይን ስለማንነቱ የወቀሱት፣ስለዕለት ግብሩ 

ያዘኑበት ቁጥራቸው ያይላል። በየዘመናቱ  ስሙን 
እያነሱ፣ ግንድ ይዞ መዞሩን የሚነግሩት፣ የዘመድ ባዳ፣ 
የሰው አገር አገልጋይ እንደሆነ የሚጠቁሙት በርካቶች 
ናቸው። ድምፃዊት እጅግ አየሁ ሽባባው/ጂጂ/ ግን 
ስለአባይ ያላት እውነት   ከሌሎች ይለያል። 

ጂጂ ዓባይን በቁሙ አትወቅሰውም፣ በግልጽ 
አትዘልፈውም።  የእሷ አተያይ ውበት ዕድሜው ላይ 
ያርፋል።  ግርማ ሞገሱን  ይቃኛል።  የአገር ሲሳይነቱን 
፣የሀገር  ልብስነቱን፣  የገነት  ውሀነቱን   ያሳያል።  ጂጂ 
በዜማዋ  ዓባይን እንዲህ ብለዋለች። 

የማያረጅ ውበት፣የማያልፍ ቁንጅና፣.
የማይደርቅ፣ የማይነጥፍ ለዘመን የጠና። 
ከጥንት ፣ከጽንስ አዳም ገና ከፍጥረት፣ 
የፈሰሰ ውሀ  ፈልቆ  ከገነት። 
ለጂጂ ዓባይ የሰው አገር ብቻ ሳይሆን የበረሀው 

ሲሳይ ጭምር ነው። ለዚህም ዓባይን ደጋግማ 
‹‹የበረሀው ሲሳይ›› ትለዋለች። አለፍ ብላም ስለሱ ግድ 
ስለሚላቸው፣ወንዙ ሕይወት እስትንፋስ ስለሆናቸው 
ባዕዳን በስንኟ እንዲህ ገረፍ አድርጋ  ትነግረናለች። 
በተለይ ግብጾችን። 

የሚበሉት ውሀ ፣የሚጠጡት ውሀ፣
ዓባይ ለጋሲ ነው በዚያ በበረሀ። 
ጂጂ  ስለዓባይ  ዕንቅልፍና ሰላም የሌላቸውን 

የጥቅም ተጋሪዎች ስሜት ሸንቆጥ ያደረገችበት ስንኝ 
ደግሞ እንዲህ ይደመጣል። 

ብነካው ተነኩ፣አንገበገባቸው፣
መሆንህን ሳላውቅ ሥጋና ደማቸው። 
ልክ እንደ ጂጂ ሁሉ የዓባይን እንክርዳድ ወዲያ 

ጥለው ገብስ ገብሱን ብቻ ያወሩለት አይጠፉም። 
እነሱ ስለዓባይ የሺህ ዓመታት  ጉዞ ‹‹አበጀህ ፣ጎሽ ›› 
ሲሉ አያሞካሹትም። ለዘመናት  ጥሪት  ሀብታቸውን  
ለማጋዙ  እማኞች  ቢሆኑም ችግሩን በእኩል 
ይጋሩታል። ቀኑ ደርሶ ስደተኛውን ወንዝ ወደቤት 
አስኪመልሱት እንቅልፍ የላቸውም። ሁሌም  
እንደ  ሰው ያዋዩታል፣ እንደወዳጅ  ያማክሩታል። 
ይህ እስኪሆንም ቁጭታቸውን በዜማና ግጥም 
ይገልጹታል። እንደ ድምፃዊ አሸብር በላይ። 

አንተ የሀገሬ ግርማ አንተ የሀገሬ ኩራት፣
እንደተጣላ ሰው ስትሸሽ ለዘመናት። 
ሁሉም በጊዜው ነው ቅረብ እንተያይ፣
    ዓባይ! ዓባይ! ዓባይ ! ዓባይ። 
ድምጻዊ አሸብር ዓባይን እንደ ቅርብ ወዳጅ 

ባዋየበት ዜማው ዓባይ ከፍጥነት ሩጫው ተግ 
እንዲል፣ ከዘመናት ጉዞው እንዲታቀብ  ይመክረዋል። 
ሕዝቡ ከእሱ ጉዳይ እንዳለው ፣ አጥብቆ  እንደሚሻው  
ይነግረዋል።  እንዲህ  በሚል ቅኝት። 

ዓባይ፣ዓባይ፣ዓባይ አባይ፣
ማን አለን ለኛ ከኛ በላይ፣ 
እስቲ ተግ በል አለን ጉዳይ። 
ምድሩን አርሰው ገበሬው ይዝራ፣

ወደ ገጽ 47 ዞሯል



ከ1ኛው ገጽ የዞረ

         አዲስ ዘመን    እሁድ መጋቢት 24 ቀን 2015 ዓ.ምገጽ 4

ዜና

ሕዝበ ሙስሊሙ የረመዷን  ጾምን የተቸገሩ ወገኖች 
በመርዳት ሊያሳልፍ ይገባል

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

አማን ረሺድ 

አዲስ አበባ፡- ሕዝበ ሙስሊሙ የረመዷን ጾምን 
ከበፊቱ በበለጠ ሁኔታ የተቸገሩ ወገኖች በመርዳት 
ሊሆን እንደሚገባ የኢትዮጵያ እስልምና ጉዳዮች የውጭ 
ግንኙነት ኃላፊ ረዳት ፕሮፌሰር አደም ካሚል ገለጹ።

ረዳት ፕሮፌሰር አደም ካሚል ለኢትዮጵያ ፕሬስ 
ድርጅት እንደገለጹት፤ በቀደሙ ጊዜያት በተከናወኑ 
ግጭትና ጦርነቶች ምክንያት በርካቶች ተፈናቅለው 
መጠለያ ያሉበትና በድርቅ የተጎዱበት ሁኔታ አለ። 
በመሆኑ ሕዝበ ሙስሊሙ የረመዷን ጾምን ሲፆም 
የመረዳዳት ባህሉን ማጠናከር ይኖርበታል። 

እንደ ረዳት ፕሮፌሰር አደም ገለጻ፤ የረመዷን 
ወር ትሩፋቶች የራበውንና የጠማውን ከመደገፍ ባለፈ 
መተሳሰብን አብዝቶ ተግባራዊ የሚሆንበት ጊዜ ነው። 
ፆሙን የመረዳዳት ባህላችንን የምናሳድግበት ሊሆን 
ይገባል። 

በተለይ በረመዷን ወር መልካም ነገሮች ከወትሮ 
በተለየ ሁኔታ የሚከወንበት ነው። ወሩ ከማለዳ እስከ 
ምሽት ድረስ ሁሉም የማኅበረሰብ ክፍል ከፈጣሪው ጋር 
ያለውን ግንኙነት የሚያጠነክርበት ነው ብለዋል። 

የእምነቱ አስተምሮ ጎረቤቱ  እየተራበ እርሱ ጠግቦ 

ካደረ እርሱ አማኝ አይደለም ይላል ያሉት  ረዳት 
ፕሮፌሰር አደም፤  ሕዝበ ሙስሊሙ  ይህን በመረዳት 
አቅሙ በሚችለው ለጎረቤቱ በማካፈል ፆሙን ማሳለፍ 
ይኖርበታል ሲሉ ተናግረዋል። 

በተለየ ሁኔታ ደግሞ የረመዷን ወር የመጀመሪያዎቹ 
10 ቀናት የእዝነት ቀናት መሆናቸውን የገለጹት ረዳት 
ፕሮፌሰር አደም፤ በዚህ ወቅት ሙስሊሞችም ለፍጥረታት 
በሙሉ እዝነትን በማሳየት በጎነቱን እያጠናከረ መሄድ 

 ረዳት ፕሮፌሰር አደም ካሚል

ይኖርበታል ሲሉ መልዕክታቸውን አስተላልፈዋል። 
ረመዷን የጥሩ ትሩፋትና የይቅርታ  ወር በመሆኑ 

በተገቢው መንገድ ልንጠቀምበት ይገባል ያሉት ረዳት 
ፕሮፌሰር አደም፤ በፆሙ ለፈጣሪያቸው ተገዢ ሆነው 
ምህረት ለማግኘት ልባቸውን በቀና ጎዳና መምራት 
አለባቸው ብለዋል።

በጎነትና መረዳዳት ከፆሙ ውጪም ቢሆን 
የሚበረታታና መጠናከር ያለበት ተግባር ነው ያሉት 
ረዳት ፕሮፌሰር አደም፤ ይሁንና በሮመዷን ወር ደግሞ 
የመረዳዳት ባህሉ በእጅጉ የሚያይልበት ወቅት መሆኑን 
ጠቁመዋል። 

በኢትዮጵያ ሰላም የሚጸናበት፣ ዕድገት 
የሚረጋገጥበት እንዲሆን ምኞታችን የምናቀርብበት 
ፆም ነው። የተጀመሩ የልማት ስራዎችም ፍጻሜያቸውን 
እንዲያገኙና የተቸገሩትም ወደየቀዬአቸው እንዲመለሱ 
በሰፊው ፀሎት እየተደረገ መሆኑንም ገልጸዋል።  

በሌላ በኩል ፆም ለጤና ካለው ጥቅም ባለፈ ምግብና 
መጠጥ የማያገኙ ወገኖች ምን ያክል እንደሚቸገሩ 
በተግባር የረሃብን ምንነት የምንማርበት ጊዜ ነው። 
በተጨማሪ ወሩ መተዛዘንን፣ ፣ አብሮ መብላት፣ ማካፈልን 
የምንረዳበትና የምንተገብርበት ወቅት በመሆኑ በተገቢው 
መንገድ ልንጠቀምበት ይገባል ብለዋል። 

ቃለ ምልልስ እንደገለጹት፤ ከብልጽግና 
መመስረት በፊት አፋር ብቻ ሳይሆን ሌሎችም 
አርብቶ አደር ክልሎች በራሳቸው  ብሔራዊ 
ድርጅቶች ውስጥ በመወሰናቸው በፖለቲካ 
ተሳትፎ ባይተዋር ሆነው ቆይተዋል። ነገር ግን 
ከመጋቢት 24 ቀን 2010 ዓ.ም ወዲህ ከሌሎች 
ክልሎች እኩል ተቆጥረው በሀገራቸው  ጉዳይ 
ላይ እኩል ድምጽ ኖሯቸዋል።

አራት መሰረታዊ ድርጅቶች ብቻ 
የማዕከላዊ ኮሚቴ አባል ሆነው በኢህአዴግ 
ስር መቆየታቸውን ያስታወሱት ወይዘሮ ዘሃራ፤ 
አጋር የተባልነው በመሃሉ ፖለቲካ ላይ የመሳተፍ 
እድሉን እንድናጣ አድርጎናል፤ ከሁሉም በላይ 
ደግሞ የእኛ እናውቅላችኋለን አካሄድ በብዙ 
መልኩ ጉዳት እንደነበረው አስረድተዋል።

ወይዘሮ ዘሃራ እንዳሉት፤ ውሳኔ 
የሚያስፈልጋቸው ነገሮች  ሲኖሩ ተወስኖ  
እናስፈጽመው  ዘንድ ነበር ወደ ክልላችን 
የሚመጣው። ይህ ሁኔታ ደግሞ ያላወቅነውን፣ 
ያልተወያየንበትን ጉዳይ ሕዝቡ ላይ 
እንድንጭንበት ሲያስገድደን ኖሯል። በዚህ 
ሂደት የአካባቢውን ተጨባጭ ሁኔታ ግምት 
ውስጥ ያላስገቡ ውሳኔዎች ተላልፈዋል።

ጠቅላይ ሚኒስትሩ  ወደ ሥልጣን የመጡ 
ዕለት ባደረጉት ንግግርም ሆነ ከዚያ በኋላ  
ወደ ተለያዩ ክልሎች በመሄድ  ሕዝቡን 
በማነጋገር፣ በማወያየት  እንደየክልሎቹ ነባራዊ 
ሁኔታ ያሉባቸውን ችግሮች ይዘው ችግሮቹን 
ለመፍታት እና ኢትዮጵያን አንድ ለማድረግ 
የሄዱበት ርቀት እኛም ዛሬ ላይ እዚህ እንድንገኝ 
አስችሎናል ብለዋል።

ከለውጡ በኋላ ብዙ ነገሮች ተቀይረዋል 
የሚሉት ወይዘሮ ዘሃራ፤ ጠቅላይ ሚኒስትሩ  
የተለያዩ ዓለም አገራትን በመዘዋወር 
ኢትዮጵያውያንን አነጋግረዋል፤ በእስር ላይ 
የነበሩ እንዲፈቱ፤ ከሀገራቸው የተሰደዱ 
ሀገራቸውን እንዲያዩና እንዲገቡ ሆኗል፤ 
የፖለቲካም እስረኞች በምህረት ተፈተዋል። 
እነዚህ ሁሉ ተግባራት ደግሞ የሚያሳዩን  
ኢትዮጵያ በልጆቿ እንጂ ከልጆቿ ውጪ 
በማንም ነጻነቷን እንደማታገኝ አንድነቷም 
እንደማይጠበቅ ነው።

እኛም እንደ አፋር በብሔራዊ ድርጅቶች 
ውስጥ ስላልነበርን የማዕከላዊው መንግሥት 
ፖለቲካ ምን እንደሚመስል ካለማወቃችንም 
በላይ የራሳችንን ጉዳዮች በራሳችን ለመፍታትና 
ለመወሰን እድሉ አልነበረንም። አሁን  ያ ሁሉ 
ችግር ተቀርፎ ከእኛም አልፎ ሌላው ጋር ምን 
አለ? ፖለቲካው ምን ይመስላል?  የሚለውን 
እንድናይ ምቹ ሁኔታ ተፈጥሮልናል ብለዋል። 

ብልጽግናን ተቀብለን በብልጽግና ጥላ 
ስር እንቅስቃሴ ከጀመርን በኋላ የመሃል አገር 
ፖለቲካው ላይ  ምን አለ የሚለውን ጆሯችንን 
ከፍተን  በማዳመጥ፤ ከዚያም አለፍ ሲል 
አብዛኞቻችን ዕድሉን አግኝተን በማዕከላዊ 
ኮሚቴው እንዲሁም  በከፍተኛ አመራርነት 
እንገኛለን ያሉት የፌዴሬሽን ምክር ቤት ምክትል 
አፈ ጉባዔዋ፤ ይህ ደግሞ በሁሉም የኢትዮጵያ 
ክልሎች የሆነና የታይም ውጤት ስለመሆኑ 
አብራርተዋል።

ከዚህ በፊት ኢህአዴግ ማህበራዊ መሰረቴ 
ግብርና ነው በማለት እንደ አፋር  ያሉ አርብቶ 
አደር ክልሎችን አግልሎ ቆይቷል። ይህ ማለት 
ኢትዮጵያን የተወሰኑ አካባቢዎች እንዲሁም 
ሰዎች የሚጠለሉባት አድርጓት ነበር። አሁን 
ላይ ግን ሁላችንም ኢትዮጵያ የጋራችን 
መሆኗን፣ እኛም የኢትዮጵያ መሆናችንን 
በተግባር አሳይተናል። በዚህም ሁሉም ሕዝብ 
በአንድነትና በእኩልነት  ተደምረን  ወደ ውጤት 
እንድናመራ  የተፈጠረው የፖለቲካ ምህዳር ሰፊ 
ነው  ብለዋል። 

«በለውጡ ዘመን ...

ዳግማዊት ግርማ

አዲስ አበባ፡- በሀገሪቱ በተፈጥሯዊና ሰው 
ሰራሽ ምክንያት ጉዳት ለደረሰባቸው ዜጎች 
ማቋቋሚያ የገቢ ማሰባሰቢያ ሊያደርግ መሆኑን 
ኒኦ ሶሳይቲ አስታወቀ።

ኒኦ ሶሳይቲ  ትናንት በሰጠው ጋዜጣዊ 
መግለጫ እንዳስታወቀው፤ “ኢትዮጵያዊነት 
በተግባር”  በሚል መሪ ቃል  አንድ ሚሊዮን 
አምስት መቶ ሺህ ኢትዮጵያውያን የሚሳተፉበትና 
ቆይታውንም  ለስድስት ወራት የሚያደርግ  
በዓይነትም ሆነ በይዘት የተለየ ግዙፍ  የገቢ 
ማሰባሰቢያ ሊያደርግ ነው።

የተቋሙ ስራ አስፈፃሚ አቶ አሰፋ ወዳጆ 
እንደገለፁት፤ ገቢ ማሰባሰቢያው ለተራቡ እና 
ለተፈናቀሉ  ወገኖች፣ ለወደሙ ሆስፒታሎችና 
ትምህርት ቤቶች ፣ በጦርነት ውስጥ በመቁሰል 
አደጋ  የተረፉ የጦር ጉዳተኞች መርጃና ማገገሚያ 
የሚሆን  ሲሆን፤ ለዚህም ፕሮግራም በመቅረፅ 
ለተግባራዊ ጅማሮው በከፍተኛ ደረጃ ዝግጅት 

ላይ ይገኛሉ።
ገቢ ማሰባሰቢያው ባለፉት ሶስትና አራት 

ዓመታት በተፈጠረው  የአገር ውስጥ ጦርነትና  
ግጭቶች  ተፈናቅለው  ለከፋ ችግር ለተዳረጉ  
ዜጎች ፣ ለወደሙ የጤና እና  የትምህርት ተቋማት 
እንዲሁም  ብሄራዊ የልማት እንቅስቃሴዎች 
የሚውል መሆኑንም አቶ አሰፋ ገልጸዋል።

የመርሀግብሩ አስተባባሪ አቶ አብርሃም 
ተወልደ በበኩላቸው እንደገለፁት፤ ከዚህ ቀደም 
ከተለመዱት የገቢ ማሰባሰቢያዎች በተለየ መልኩ 
በውጭና በሀገር ውስጥ የሚገኙ ኢዮጵያውያንን 
በማስተባበር ነው የገቢ ማሰባሰቢያውን ለማድረግ 
የታቀደው።

ኢትዮጵያዊነትን  ያለብሄርና ያለዘር፣ 
ያለቋንቋና ያለ ሃይማኖት፣ ያለ ጥቅምና 
ያለ ፖለቲካ አመለካከት የሚያስቀድሙ 
ኢትዮጵያውያን የሚሳተፉበት  መርሃግብር ነው 
ያሉት አቶ አብርሃም፤ የራሱን አሻራ ለመቅረጽ 
የሚፈልግ  ማንኛውም ኢትዮጵያዊ   በአነስተኛ 
መዋጮ  የሚሳተፍበት እድል ተመቻችቶለታል 

ብለዋል። 
አቶ አብርሃም የገቢ ማሰባሰቢያው 

እንዲሳካ  የሚዲያ ኃይሎች፣ የሲቪክ ተቋማትና 
የመንግሥት ሰራተኞች እንዲሁም በመላው 
ዓለም ተበታትነው የሚኖሩ ኢትዮጵያውያን 
ዳያስፖራዎች እንዲሳተፉበት  ኢትዮጵያዊ 
ጥሪያችንን እናቀርባለን ብለዋል።

አቶ አብርሃም በማከልም በዚህ ታሪካዊ የገቢ 
ማሰባሰቢያ ውስጥ ለሚሳተፉ አንድ ሚሊዮን  
አምስት መቶ ሺህ ለጋሾች የሌጋሲ ማዕከል  
በመገንባት  መተሳሰብንና መረዳዳትን  በቅርስነት 
ለትውልድ  ለማስተላለፍ  ጭምር አቅደናል ሲሉ 
ገልጸዋል።

ኒኦ ሶሳይቲ በአእላፍ ደጀን ኔትዎርክ ዋና 
አስተባባሪነት አንድ መቶ ሺህ ኢትዮጵያውያንን 
በማደራጀት እና በማንቃት ፤ በስምንት ሜጋ 
ፕሮጀክቶች በኢትዮጵያ ዘመን አቆጣጠር  በ2040 
ዓ.ም አንድ አራተኛ ለሚሆነው የኢትዮጵያ ሕዝብ  
የእንጀራ ምንጭ ለመሆን  ተግባራዊ እንቅስቃሴ 
መጀመሩንም በመግለጫው አስታውቋል።

አንድ ነጥብ አምስት ሚሊዮን ዜጎች የሚሳተፉበት 
የገቢ ማሰባሰቢያ መርሃግብር ሊካሄድ ነው

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

አዲስ ዘመን፡- ከለውጡ በፊት በታላቁ የዓባይ 
ግድብ ዙሪያ ይስተዋሉ የነበሩ ተግዳሮቶች ምን 
ይመስሉ ነበር ? 

ዶክተር አረጋዊ፡- ይህ ግድብ ሲታሰብ ብዙ 
ፈተናዎች እንደሚያጋጥሙት እሙን ነው፤ የተጀመረውም 
ብዙ ፈተናዎችን አዝሎ ነው። በእርግጥ የዓባይን ወንዝ 
ገድቦ ለአገልግሎት ለማዋል የታሰበው ዛሬ ሳይሆን ከአጼ 
ኃይለሥላሴም በፊት እንደነበር ይታወቃል። ይሁንና ብዙ 
ርቀት መጓዝ ግን አልቻለም። በአንጻሩ አጼ ኃይለሥላሴ 
ብዙ ርቀት መሄድ ችለው ነበር። እንዲህም ሲባል ቦታውን 
እስከማስጠናት እና በባለሙያዎች ቅኝት እስከማድረግ 
ሥራ ሠርተዋል። ይሁንና በወቅቱ አቅም ስላልነበር የትም 
መድረስ አልቻለም። 

በተመሳሳይ በደርግ ጊዜም ይህን ሥራ ለመሥራት 
ታስቦ ነበር። ነገር ግን የአቅም ጉዳይ ሆኖ መጓዝ 
አልቻለም። ግድቡ በኢሕአዴግ ዘመነ መንግሥት ግን 
እንደድንገት ሆኖ የመጣ ነው። ስለዚህ ግድቡ በኢሕአዴግ 
ተጀምሮ ዛሬ 12 ዓመቱን ይዟል ማለት ነው። በወቅቱ 
የተቀየሰውም በራሳችን ጥረት፣ ሀብት፣ እውቀትና ጉልበት 
እንሠራዋለን በሚል እሳቤ ነበር።

ግድቡ ሌሎች ፖለቲካዊ አመለካከቶችም ነበሩበት። 
በወቅቱ የታለመውም ያለመግባባትን ያበርዳል የሚልም 
እሳቤ ይዞ ነበር። እንዲያም ሆኖ ግን ግድቡ ተጀመረ፤ 
በእርግጥ በወቅቱ የነበረው ፓርላማ ያንን ያህል በጀት 
የሚጠይቅ ፕሮጀክት ሳያጸድቀው እንዲሁ እንዲጀመር 
ተደረገ። ይሁንና ሕዝቡ የግድቡን መገደብ በእጅጉ 
የሚፈልገው ነገር ስለነበር ድጋፉን በተግባር አሳየ። 
የጽሕፈት ቤቱ ሠራተኞችም የሕዝቡን መንፈስ አንግበው 
ስለገፉበት ሥራ ላይ ሊውል ችሏል።

በግድቡ ዙሪያ ያለውን የውስጥ ተግዳሮትን መወጣት 
ተችሏል። የፋይናንስ አቅም ይሁን ብሎም የዕውቀት 
ጉዳይን ለመወጣት ተችሏል። በእርግጥ በኢሕአዴግ ጊዜ 
በርካታ ብልሽቶች ነበሩ። በተለይ ከሙስና ጋር ተያይዞ 
የተበላሹ ነገሮች እንደነበሩ ከማንም የተሰወረ ጉዳይ 
አይደለም። በኋላ ላይ ግን ለውጡን ተከትሎ በተለይ 
በዶክተር ዐቢይ አሕመድ አማካይነት ለውጥ መምጣት 
ችሏል። ጠቅላይ ሚኒስትሩ፣ በዚህ ግድብ ላይ ላቅ ያለ 
አስተዋፅዖ አድርገዋል። ትኩረትም ስለተሰጠው የነበሩ 
ብልሽቶችን ለማተካከል ተችሏል። ይህ በመሆኑም 
ሕዝቡም እየገፋ እና እርዳታውም እየቀጠለ ስለመጣ ዛሬ 
ላይ መድረስ ችለናል። 

ውጪያዊ ተግዳሮቱ ደግሞ የግብጽና የግብጽ 
አጃቢዎች ሲሆን፣ ግድቡን ለማደናቀፍ ያልፈነቀሉት 
ድንጋይ የለም ማለት ይቻላል። ግድቡን ለማደናቀፍ 
በብዙ አቅጣጫ ሞክረዋል። ከማስፈራራት ጀምሮ 
ማዕቀብ እንዲጣልበት ያልሄዱት ርቀት የለም። በተለይ 

ደግሞ ዓለም አቀፍ እርዳታ ሰጪ ድርጅቶችን በአሉታዊ 
አካሄድ በኢትዮጵያ ላይ ከማስተባበር ጀምሮ በብዙ 
ደክመዋል። ከዚህ ባለፈም በጦር ኃይል ድንበራችንን 
አልፈው ለመግባትና ግድቡንም ለማፍረስ ከውጭ ኃይል 
ጋር በመሆን ሙከራዎችን አድርገዋል። ከእነርሱ ጀርባ 
የተወሰኑ የዓረብ እንዲሁም የአውሮፓ ኃይሎች አሉ። 
በተመሳሳይ የአሜሪካ መንግሥትም አለ። 

በሌላ በኩል ልክ የዓለም ባንክ በመርሕ ደረጃ 
ለሌላው እርዳታ እንደሚያደርገው ሁሉ ለኢትዮጵያም 
እርዳታ ማድረግ ሲገባው አላደረገም። እንደሚታወቀው 
የዓለም ባንክ ኋላ የቀሩ ሀገራት ወደመካከለኛ ደረጃ 
እንዲመጡ እርዳታ ማድረግ ተቀዳሚ መርሑ ነበር። ነገር 
ግን ያንን የማድረግ ፍላጎት አልነበረውም። አንድ ሳንቲም 
እንኳ ሊሰጥ አልወደደም። በመሆኑም እነዚህን የመሳሰሉ 
በርካታ የውጭ ተግዳሮቶች ነበሩ ማለት ይቻላል።

ይሁንና የኢትዮጵያ ሕዝብ ያንን ሁሉ ፈተና ተቋቁሞ 
ጥርሱን ነክሶ ለግድቡ መሠጠት ያለበት ድጋፍ ሁሉ 
በማድረግ ተሳትፏል። ከሕጻናት እስከ አዛውንት አስተዋፅዖ 
በማድረግ ግድቡ አሁን የደረሰበት ደረጃ መድረስ ችሏል። 
ይህ በመሆኑም ግድቡ ሦስተኛው ዙር ሙሊት በስኬት 
ተጠናቅቆ ወደ አራተኛ ዙር የምንሸጋገርበት ጊዜ ላይ 
ደርሷል። እንዲሁም ከሁለት ተርባይኖች ወደ ሦስት 
ተርባይኖች የኤሌክትሪክ ኃይል የምናመነጭበት ሁኔታ 
ነው የተፈጠረው። ስለሆነም የዓባይ  ግድብ  ወደኋላ 
የማይመለስ፣ የማይደናቀፍ ብሎም ራሱን የሚከላከል 
ሆኗል። 

አዲስ ዘመን፡- የለውጥ ኃይሉ ተግዳሮቶቹን 
አሸንፎ ለመውጣት የሄደባቸው መንገዶችና ያሳየው 
ቁርጠኝነት እንዴት ይገለጻል ?

ዶክተር አረጋዊ፡- በእርግጥ በኢሕአዴግ ዘመነ 
መንግሥት ተግዳቶቹ በርካታ ነበሩ። ከዚህ ውስጥ አንዱ 
የፖለቲካዊ ተግዳሮት ነበር። የኢሕአዴግ መንግሥት 
ውስጥ በሙስና የተጥለቀለቀ እና አፋኝ መንግሥት ስለነበር 
አፈናውን የሚቃወም ብዙ ኃይል ነበር። እኔ በወቅቱ ውጭ 
ሀገር ስለነበርኩ ኢሕአዴግን የመቃወም ያህል በግድቡ 
ግንባታ ላይ ብዙ ተሳትፎ አልነበረም። በእርግጥ በርካታ 
ተቃውሞዎችም እንደነበሩ ትዝ ይለኛል። ኢሕአዴግ 
ሲወገድ ቀዝቅዞ የነበረው ድጋፍ ሊያንሰራራ ችሏል።

ከለውጡ በኋላ መነቃቃቱ አይሎ ለግድቡ 
የሚደረገውም ድጋፍ ወደላቀ ደረጃ እያደገ መጥቷል። 
በጥቅሉ አሁን ይህን ግድብ በበጎ ዓይን የማያይ ኢትዮጵያዊ 
አለ ማለት አልችልም። ሁሉም በቀናነት የሚያየው ግድብ 
ነው። ግድቡ ተገባድዶና አልቆ፣ ኤሌክትሪክ መንጭቶ 
የሀገራችንን ዜጋ ሕይወት ሲቀየር ማየት የሚፈልግ ሕዝብ 
ነው ያለው። ስለዚህ በግድቡ ዙሪያ የሚቃወም አካል 
የለም ማለት ይቻላል። 

አዲስ ዘመን፡- የግድቡን ግንባታ ፈጥኖ 
ለመጨረስ በግንባታው አካባቢ ያለው መነሳሳት 
እንዴት ይገለጻል?

ዶክተር አረጋዊ፡-  በግድቡ ዙሪያ ያለው መነሳሳትና 
እዛ አካባቢ ያለው ሕዝብ ለግድቡ ያለው ጥሩ ስሜት 
ነው። ምክንያት ቢባል በግድቡ ዙሪያ የነበሩ ነዋሪዎች 
ከስፍራው ሲነሱ ተገቢ መልሶ መቋቋም ተደርጓል። 
ትምህርት ቤቶች ብሎም ጤና ጣቢያዎች ባሉበት ቦታ 
እንዲሠሩ ተደርጓል። ጎን ለጎን የመሠረተ ልማት ሥራዎች 
እንዲኖሩ ተደርጎ በእቅድ የተሠራ ነው። ስለሆነም ይህ 
ነው የሚባል ተቃውሞ ያለ አይመስለኝም። ምክንያቱም 
የሚታየው አብዛኛው ድጋፍ ነውና። 

ምናልባት በተወሰነ ደረጃ ስጋት እንኳን ካለ  በስፍራው 
በቂ የፀጥታ ኃይል ፤ በቂ የመከላከያና የፌዴራል ፖሊሲ 
ኃይል ስላለ ስጋቱ እዚህ ግባ የሚባል አይሆንም። በግድቡ 
ላይም የሚያጋጥም ችግር ያለ አይመስለኝም፤ የሚመጣም 
ተግዳሮት የለም።

አዲስ ዘመን፡- ግድቡ በራስ አቅም እየተገነባ 
ከመሆኑ ጋር በተያያዘ መላው ሕዝብ ለግንባታው 
እያበረከተ ያለው አስተዋፅዖ ከቀደሙት ጊዜያት 
አንጻር ምን ይመስላል ?

ዶክተር አረጋዊ፡- ሕዝቡ ለግድቡ እያበረከተ 
ያለው አስተዋፅዖ በሚያስገርም ሁኔታ ከጊዜ ወደጊዜ 
እየጨመረ መጥቷል። በእስካሁኑ ሒደት በሕዝቡ 
የሚደረገውም አስተዋፅዖ ሲሰላ ሕዝቡ ከ17 ቢሊዮን ብር 
በላይ አስተዋጽኦ አድርጓል። ይህ ከቦንድ ግዥ፣ ከ‹‹8100›› 
በአጭር መልዕክት የሚደረገው ድጋፍ እንዲሁም በደረት 
ላይ ከሚደረግ ፒን የተገኘ ነው። ድጋፉ አሁንም ቀጥሏል፤ 
በየዓመቱም እየጨመረ የመጣ ነው። 

ለምሳሌ በተንቀሳቃሽ ስልክ ‹‹8100 A›› ላይ የሚደረጉ 
ትንንሽ ድጋፎች ወይም መዋጮዎች ናቸው። ይሁንና 
በዚህ የመሰብሰቢያ ሥራ ላይ የሚደረገው ድጋፍ በየወሩ 
እየጨመረ ነው የመጣው። ስለዚህ በአንድ ወር ውስጥ 
እስከ 12 ሚሊዮን ብር ድረስ ይሰበሰባል። በመሆኑም 
የሕዝቡ አስተዋፅዖ ዛሬም ድረስ እየጨመረ ነው። ሕዝቡ 
በእንደዚህ አይነት ሥራ ለሀገር እድገት ለሚውል ሥራ 
በአግባቡ ይተባበራል። ሕዝቡ ሀገሩን ከመውደዱ ባለፈ 
ካለበት ጎስቋላ ኑሮ ፈጥኖም መውጣት ይፈልጋል። 
ስለሆነም ‹‹ይህ ግድብ የጀመርኩት ሥራ ነው፤ ማጠናቀቅ 
አለብኝ፤ ሀገሬም ማደግ አለባት›› በሚል መንፈስ ድጋፉን 
አጠናክሮ ቀጥሏል እንጂ ድጋፍ ከማድረግ አልቦዘነም። 
በተለይም አደጉ በለጸጉ ከሚባሉት ሀገራት ተርታ 
ለመሰለፍ የሚጠበቅበትን ሁሉ ለማበርከት የተዘጋጀ ነው 
ማለት ይቻላል። 

አስቴር ኤልያስ 

ከዛሬ 12 ዓመት በፊት የመሠረት ድንጋይ የተቀመጠለት ታላቁ የዓባይ ግድብ በኢትዮጵያውያኑና በኢትዮጵያውያን 
ወዳጆች ጠንካራ ድጋፍ ግንባታው ከ90 በመቶ በላይ መድረስ ችሏል። እርግጥ ነው ኢትዮጵያ ዛሬ ላይ መድረሷ ሁሉም 
አልጋ በአልጋ ሆኖላት እንዳይደለ እሙን ነው። እስከ ዛሬዋ ዕለት ድረስ በግድቡ ዙሪያ ሲገጥሟት የነበሩ ተግዳሮቶች 
ጠጠር ያሉ ቢሆንም፤ በሕዝቧ ጽኑ አቋምና በመንግሥቷ ቆራጥነት መከራውን ሁሉ ተጋፍጣ እዚህ መድረስ ተችሏል። 
በተለይ በግብጽ በኩልም ሆነ የኢትዮጵያን እድገት በማይፈልጉ ሌሎች ሀገራትና ተቋማት አማካይነት የሚቀመጠውን 
የትኛውንም መሰናክል በማለፍ ዛሬ ላይ መድረስ ተችሏል፤ ከዚህ በኋላም እስከሚጠናቀቅ ፈተና ባያጣውም 
በተለመደው ቆራጥነት ግን እንደሚታለፍ ይታመናል። በመሆኑም በብዙዎች ኢትዮጵያውያንም ዘንድ ግድቡ 
ከግድብም በላይ ብዙ ትርጉም ያለው ሲሆን፣ ኩራትም፣መብራትም፣ እራትም ጭምር መሆን ጀምሯል። ከአንድ መቶ 
አስር ሚሊዮን በላይ ሕዝብ ያላት ኢትዮጵያ ይህን ታላቅ ግድብ የምታየውም ሆነ የምትጠብቀው ደግሞ በታላቅ ጉጉት 
እንደመሆኑ የመሠረት ድንጋይ የተቀመጠበትን ዕለት በተለያየ ዝግጅት ታከብራለች፤ ስታከብርም ቆይታለች። አዲስ 
ዘመን የግድቡን 12ኛ ዓመት አስመልክቶ ስላለው ሁኔታ ከታላቁ የኢትዮጵያ ህዳሴ ግድብ ሕዝባዊ ተሳትፎ ማስተባበሪያ 
ጽሕፈት ቤት ዋና ዳይሬክተር ከሆኑት ከዶክተር አረጋዊ በርሄ ጋር ያደረገውን ቃለ ምልልስ ለዛሬው ልዩ እትማችን 
አጠናቅረን አቅርበነዋል። 

በግድቡ ዙሪያ ያለው 
መነሳሳትና እዛ አካባቢ ያለው 
ሕዝብ ለግድቡ ያለው ጥሩ 
ስሜት ነው። ምክንያት ቢባል 
በግድቡ ዙሪያ የነበሩ ነዋሪዎች 
ከስፍራው ሲነሱ ተገቢ መልሶ 
መቋቋም ተደርጓል። ትምህርት 
ቤቶች ብሎም ጤና ጣቢያዎች 
ባሉበት ቦታ እንዲሠሩ 
ተደርጓል። ጎን ለጎን የመሠረተ 
ልማት ሥራዎች እንዲኖሩ 
ተደርጎ በእቅድ የተሠራ ነው።

“

‹‹የዓባይ ግድብ ወደኋላ 
የማይመለስ፤የማይደናቀፍ ብሎም 

ራሱን የሚከላከል ሆኗል››
ዶክተር አረጋዊ በርሄ
የታላቁ የኢትዮጵያ ህዳሴ ግድብ ሕዝባዊ ተሳትፎ 
ማስተባበሪያ ጽሕፈት ቤቱ ዋና ዳይሬክተር

ፎ
ቶ

 - 
እ

ዮ
ብ

 ተ
ፈ

ሪ

ወደ ገጽ 6 ዞሯል

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

‹‹የዓባይ ግድብ ወደኋላ የማይመለስ...
አዲስ ዘመን፡- ብዙዎች የግድቡ ግንባታ 
ለኢትዮጵያውያን ከኃይል ማመንጨት በላይ 
በመሆኑ የይቻላል መንፈስንም መሠረት የጣለ ነው 
ይላሉ፤ ይህንን እንዴት ይረዱታል ?

ዶክተር አረጋዊ፡- ይህ ትክክለኛ አስተሳሰብ ነው። 
እንደሚታወቀው በኢትዮጵያ ታሪክ ተባብረን እንደ አንድ 
ሀገር እና ሕዝብ ሆነን ድል ያደረግንበት መድረክ ዓድዋ 
ነው። ጣሊያንን የሚያህል ኃይል ያሸነፍንበት መድረክ 
ዓድዋ ነው። በወቅቱ የዘመተው ሁሉም ኢትዮጵያዊ 
ነው። ብዙዎቹ ካሉበት ከምዕራቡ፣ ከደቡቡ፣ ከምስራቁም 
ሆነ ከሰሜኑ ወደስፍራው ያቀኑት በእግራቸው ነው። 
ተዋግተውም ማሸነፋቸው ለኢትዮጵያ ታላቅ የሚባል 
እና ዛሬም ድረስ የሚዘከር ላቅ ያለ ድል ነው። ዓድዋ 
የአንድነት ተምሳሌት ነው። አንድ መሆን ሲቻል በትብብር 
የማይገረሰስ ነገር አይኖርም። በትብብር ውስጥ መሆን 
ጠላትም ሆነ ሌላ ፈተና ከፊት ለፊታችን መቆም አይችልም። 
በእርግጥ በዓድዋ ወቅት የተፈጠረውን የአንድነት መንፈስ 
በደንብ እንዳልተጠቀምንበት አስባለሁ። እሱን በደንብ 
ተጠቅመንበት ቢሆን ኖሮ ለብዙ ድሎች በር ከፋች ይሆነን 
ነበር። እንዲህ የማለቴ ምክንያት በቅኝ ግዛት ስር የነበሩ 
ሌሎች የአፍሪካ ሀገሮች ያንን ድል ሰምተው በዛ ድል 
ሞራላቸውን ገንብተው ከዛ የተነሳ ቅኝ ገዢዎቻቸውን 
ሊያባርሯቸውና ነጻነታቸውን ሊጎናጸፉ ችለዋል። እነርሱ 
ብቻ ሳይሆኑ እንዲሁ በቅኝ ግዛት ውስጥ የነበሩ ከደቡብ 
አሜሪካ እንዲሁም ከላቲን አሜሪካኖዎችም ውስጥ በዚህ 
ተምሳሌት ድል የተጎናጸፉ አሉ። 

ከዓድዋ በኋላ የነበረው የፖለቲካ ውጥንቅጥ ሀገራችን 
ውስጥ ሰፊ ነገር እንዳናይ አድርጎናል። የአካባቢ ግጭቶች፣ 
የመሳፍንቶች ግጭቶች፣ የልሒቃን ግጭቶች እንዲሁም 
የሥልጣን ሽኩቻዎች ላይ ሁሉ ተጠምደን ነው የመጣነው። 
ስለዚህ የተባበረ ሥራ ለመሥራት አልታቸለም። 

በአሁኑ ወቅት ይህ ግድብ ግን ሕዝቡ ባሳየው 
ቁርጠኝነት እዚህ መድረስ ችሏል፤ ይህን ስናይ አድዋ 
እንደገና ተነሳ ያሰኘናል። እናም ይህ ግድብ እንደተባለው 
ከግድብም በላይ ነው። ፖለቲካዊም ሆነ ዲፕሎማሲያዊ 
እንድምታ ያለው ግድብ ነው። ኢትዮጵያ እንዳታድግ 
የሚጥሩ ኃይሎች አሉ። ኢትዮጵያ ራሷን ከቻለች ጥገኛ 
አትሆንም በማለትም የሚፈሩ አሉ፤ እነርሱ እንደሚፈሩት 
ኢትዮጵያ የምታድግ ከሆነ የእነርሱ የእንጀራ ገመድ 
ይበጠሳል። ምክንያቱም ኢትዮጵያ የእነርሱ ጥገኛ 
የምትሆነው ድሃ ስትሆን ነው። እነርሱ ያንን ቀድሞ ይዘው 
የቆዩትን ገመድ እንደያዙ ሊቀጥሉ ይፈልጋሉ።  ፍላጎታቸው 
ለጫጩት ትንሽዬ ጥሬ እየበተኑ ግንኙነታቸውን ሳያቋርጡ 
በድብቅ የያዙትን ዓላማ ለማሳካት ነው። በተለይ ደግሞ 
ኢትዮጵያ ትጠቅመናለች ብለው ስለሚያስቡ የቀጣናውን 
አጠቃላይ ሁኔታ ለመቆጣጠር አስቀድመው ኢትዮጵያን 
ሊቆጣጠሩ ይሻሉ። እናም ከዚህ የተነሳ ብዙ ችግሮች 
ፈጥረዋል።

ከዛ ባለፈ ደግሞ ፍላጎታቸው የነበረው 
የሚፈልጓቸውን ሰዎች ሥልጣን ላይ ማስቀመጥ ነው። 
በግብጽ በኩል በእጅ አዙር ኢትዮጵያን ሽባ አድርጎ 
የሚቀጥል የእነርሱ ተላላኪ የሆነ መንግሥት እንዲኖር 
በእጅጉ ይናፍቃሉ። ያንን ፍላጎታቸውን እውን ለማድረግ 
እንዳይችሉ የሚያደርገው የግድቡን መሳካት ሲሆን፣ 
ግድቡን እንደእንቅፋት አድርገው ይቆጥሩታል። ግድቡ 
ከተሳካ ኢትዮጵያውያኑ ፖለቲካዊ ነጻነታቸውን አውጀው 
በራሳቸው መንገድ ይሄዳሉ የሚል ፍራቻም አላቸው። 
ከዚህና ከመሰል ሁኔታዎች አንጻር ስናይ ይህ ግድብ ተራ 
ግድብ አለመሆኑን እንረዳለን። በመሆኑም ግድቡ ከግድብ 
ያለፈ ጉዳይ የሆነና የትውልድ ታላቅ አሻራ ያረፈበትም 
ነው።

አዲስ ዘመን፡- በቅርቡ ግብጽ የዓባይ ግድብ 
ጉዳይ በዓረብ ሊግ ቋሚ አጀንዳ እንዲሆን 
አስደርጋለች፤ ይህ አካሄድ ለአፍሪካ ችግር አፍሪካዊ 
መፍትሔ የሚለውን መርሕ የሚጣረስ አይደለም? 
ግብጽ እንዲህ አይነቱን አጀንዳ ማስቀመጧ 
የሚያመጣው ተጽዕኖ ይኖር ይሆን ?

ዶክተር አረጋዊ፡- ግብጾች በእኛ ላይ መነሳት 
የጀመሩት አሁን አይደለም። ቀደም ሲል በ640 ዓ.ም በእነ 
ካሌብ ዘመነ መንግሥት በቀይ ባሕር በኩል መጥተው 
ወረራ አካሂደዋል። ይሁንና የተመለሱት ተሸንፈው ነው። 
ከዚያን ጊዜ ጀምሮ ለኢትዮጵያ ተኝተው አያውቁም። 
ሕልማቸው ደግሞ ዓባይን የመቆጣጠር ነው። ሀገሪቱን 

ከተቆጣጠርን ዓባይን ወደፈለግነው አቅጣጫ መውሰድ 
እንችላለን ባዮች ናቸው። በእርግጥ ተደጋጋሚ ሙከራዎች 
አድርገዋል። በእነ አጼ ዮሐንስ ዘመነ መንግሥት ሁለት ጊዜ 
ጦርነት ተካሂዶ ተሸንፈው ተመልሰዋል። እነራስ አሉላ 
ሁሉ የተጋደሉበት ጦርነቶች አልፈዋል። ይህ ሁሉ ግብግብ 
ዓባይን ለመቆጣጠር ነው። አሁንም ያንን ዓላማ ለማሳካት 
ትግላቸው እየቀጠለ ነው። 

ስለዚህ ሰሞኑን ጉዳዩን ወደ ዓረብ ሊግ መውሰድ 
ከዚህ ከቀደመው ዓላማቸው ጋር የሚያያዝ ነው። ይህ 
አይነቱ ኋላቀርና ግብታዊ የሆነ ምኞታቸው ካለፈው 
ምኞታቸው ጋር የተያያዘ ነው። ይህ ሁኔታ ወደፊትም 
ይኖራል። ምክንያቱም የእነርሱ ጽኑ ፍላጎት ዓባይን 
ከጫፍ እስከጫፍ ተቆጣጥረው ሲናይ በረሃን ማልማት፣ 
ለእስራኤል ውሃ መሸጥ፣ ለዓረቦች ውሃ መሸጥ፣ የሳዑዲ 
ዓረቢያ ምድረ በዳዎችን በውሃ ማጥለቅለቅ ነው። ስለዚህ 
ሁሌም ቢሆን ትግላቸውን ይቀጥላሉ እንጂ አይተኙልንም። 

አሁን ደግሞ በዓረብ ሊግ መምጣታቸው የአፍሪካ 
ኅብረትን ለመከፋፈል እና ጉዳዩን ከአፍሪካ ኅብረት 
ለማስወጣት በማሰብ ነው። ምክንያቱም የተለያዩ የዓረብ 
ሀገሮች ከአፍሪካ ሀገራት ጋር ግንኙነት አላቸው። አንዱ 
ከአንዱ የተሻለ ግንኙነት አለው። ያንን ግንኙነት ሰብሮ 
በመግባት የአፍሪካ ኅብረትን ለማዳከም ነው። በአሁኑ 
ወቅት እንደሚታወቀው ባለፈው ፕሪቶሪያ ላይ እንዳየነው 
ኅብረቱ የአፍሪካን ችግር በአፍሪካውያን በሚል መርሕ 
ችግሮችን እየፈታ ነው።  

በአሜሪካም በአውሮፓም በኩል ሞከሩ፤ ነገር ግን 
አልተሳካላቸውም። ስለዚህ አሁን የመጨረሻ ሙከራቸው 
በዓረቦች በኩል ነው። ዓረቦች ደግሞ በግድባችን በኩል 
ምንም የሚያገባቸው ጉዳይ የለም። እኛ የዓረቦችን ነዳጅ 
እንዲቋረጥ ወይም ደግሞ እንዳይቀዳ የምናደርገው ጥረት 
የለም፤ አላደረግንምም። የምናደርግበት ምክንያትም 
የለም። ስለዚህ በእኛ ውሃ ደግሞ እነርሱንም የሚያገባቸው 
ነገር አይኖርም። የእኛን ውሃም ሆነ አፈር መርሕን 
ተከትለን በፈለግነው ዓይነት መጠቀም እንችላለን። 
እስካሁንም የእኛ ስንፍና ሆኖ እንጂ ማንም ሊከለክለን 
አይችልም። እርግጥ ነው ከድሮ ጀምሮ የግብጾችን ፍላጎት 
እናውቃለን። እስካሁን ድረስ በሚገባን መንገድ ውሃችንን 
አለመጠቀማችን የእኛ ስንፍና ነው። እንዲያውም በእኔ 
አመለካከት ግብጾችን ካሳ መጠየቅም የሚገባን ነን እላለሁ። 
እነርሱ ውሃችንንና አፈራችንን ለዘመናት ወስደውብናል። 
እነርሱ አንጡራ አፈራችንንና ውሃችንን ያለገደብ ወስደው 
ባመረቱት አትክልትና ፍራፍሬ የውጭ ገበያ ሁሉ ያገኙበት 
ነው። ወደተለያየ የዓለም ክፍል ብርቱካኑን፣ ማንጎውን ፣ 
ዘይቱናውን ሁሉ ይልካሉ፤ ይህ ሁሉ በእኛ ውሃና አፈር 
የተመረተ  ፍራፍሬ ነው። በእኛ አንጡራ ሀብት የውጭ 
ምንዛሪያቸውን እንደልብ አግኝተዋል። ይህን ሁሉ እኛ 
ልናደርግ የምንችለው ነበር። ነገር ግን ውሃችንን ገድበን 
መጠቀም አልቻልንም። በመሆኑም በአንድ በኩል የእኛም 
ስንፍና ጭምር ነው እላለሁ። 

አዲስ ዘመን፡- የዓባይ ግድብ ዘንድሮ 12 ዓመት 

ሞልቶታል፤ ሕዝቡ ለዚህ ግድብ ያደረገው አስተዋፅዖ 
ላቅ ያለ እንደሆነም ይታወቃል፤ ከዚህስ በኋላ 
ከሕዝቡ ምን ይጠበቃል ?

ዶክተር አረጋዊ፡- ሕዝቡ ከልቡ እየተሳተፈ ነው። 
ይህች ሀገራችን መልማት አለባት፤ ከጉስቁልና መውጣት 
አለባት በማለት የበኩሉን ሁሉ እያደረገ ነው፤ አድርጓልም። 
ሕዝቡ ከጉስቁልና መውጫ አንዱ በር ይህ ግድብ ነው ብሎ 
እየተንቀሳቀሰ ያለው በፍላጎቱ ነው። ሁሉም እዚህ ግድብ 
ላይ አሻራውን ሊያስቀምጥ ጥረት እያደረገ ነው። ይህንን 
ደግሞ በየቀኑ እያየን ነው። እውነትም አሻራውን ከልቡ 
በፍላጎቱ እያኖረ ነውና እየተሳካለትም ይገኛል። እኔ እዚህ 
ግድብ ላይ አሻራዬን አኑሬያለሁ የሚለው ፍላጎትና ስሜት 
በጣም ትልቅ ነው። ይህ ስሜት ደግሞ በሀገር ቤትም ሆነ 
በውጭም ያለ ነው። 

እንዲያውም አቅም በማጣታችንና ሥራም በመብዛቱ 
የውጪውን በአግባቡ ልናስተባብር አልቻልንም፤ ይሁንና 
አሁን እሱን በስፋት ለማስቀጠል እየጣርን እንገኛለን። 
ሁሉንም በውጭ ሀገር ያለውን ኢትዮጵያዊ ለማስተሳሰርና 
ተደራጅቶ እንዲረዳ ለማድረግ የቀየስነው ፕሮግራም አለ፤ 
እሱን ለማሳካት እየሠራን ነው። እርግጠኛ ነኝ ከተወሰኑ 
ወራት በኋላ እሱን እንደገና አንስተን እንንቀሳቀሳለን። 

በውጭ ሀገር ደግሞ የሚያስገርመው የኢትዮጵያ 
ወዳጆች የሚያደርጉት አስተዋፅዖም አለ። በዚህ ውስጥ 
ደግሞ ነጮች፣ ጥቁሮች ብሎም ኤዥያውያን አሉ፤ 
እነዚህ ኢትዮጵያን ጠንቅቀው ስለሚያውቁ ‹‹ኢትዮጵያ 
ተበድላለች፤ እየተሠራ ያለው ነገር ፍትሐዊ አይደለም›› 
በሚል ለኢትዮጵያ ድጋፍ ያደርጋሉ። የግብጽ አካሄድ 
አግባብ አይደለም የሚሉ በርካታ የውጭ ዜጎች አሉና እሱን 
ለማገናኘት እየጣርን ነው። እውነቱን ለመናገር እስካሁን 
ድረስ ከእኛ በላይ የሚረዱንና የሚተባበሩን አሉ ማለት 
ይቻላል። በተለይም ከእኛ በላይ ተቆርቁረው እውነታውን 
ለማሳወቅ የሚጽፉና የሚሟገቱልን አሉ። በተለያዩ ትልልቅ 
መድረኮች ስለእኛ ሆነው የሚከራከሩልን አሉ። እነርሱንም 
ለማስተባበር ጥረት እያደረግን ነው። ስለዚህ የዚህ ሁሉ 
ጥረት ስብስብ ግድቡን እዚህ ደረጃ ላይ አድርሶታል ማለት 
ይቻላል። እዚህ ደረጃ ላይ መድረሱ ግን ጉዳዩ አልቋል ማለት 
አይደለም። በእርግጥ የኤሌክትሪክ ኃይል ማመንጨት 
ተጀምሯል። ይህ ሲሆን ሕዝቡ ብርሃን ያገኛል። ከ80 
በመቶ በላይ የሚሆነው ሕዝባችን የኤሌክትሪክ ብርሃን 
አያገኝም። ይህ ማለት በጥንቱ ዘመን አካሄድ ዘንድሮ መጓዝ 
አይቻልም። ሁሉም ነገር በኤሌክትሪክ የሚሠራበት ዘመን 
ላይ ነው ያለነው ማለት ይቻላል፤ እንዲህ ሲባል ከእርሻ 
ጀምሮ እስከ ፋብሪካ ያለው አሠራር የኤሌክትሪክ ኃይል 
ጠያቂ ነው። በመሆኑም ወደዛ ደረጃ እንዲደርስ የቀረውን 
በጋራ ማጠናቀቅ አለብን።

ከዛ በተጨማሪ ደግሞ ግድቡ በደለል እንዳይሞላ እና 
ረጅም እድሜ እንዲኖረው ብሎም ውሃ በሚፈለገው መጠን 
እንዲፈስ አካባቢውን ደን ማልበስ ይጠበቅብናል። ሕዝቡ 
በዚህ ጉዳይ እስካሁንም እየተሳተፈ ነው። አሁን በዓባይ 
ተፋሰስ ያለው ሕዝብ በአካባቢ ጥበቃ ይሳተፋል። በተለይ 
አካባቢውን ደን በማልበስ ተሳትፎ ያደርጋል። ውሃው አፈር 
እየሸረሸረ ሔዶ ግድቡ በአፈር እንዳይሞላ ማድረግ በራሱ 
አንድ ሌላ ተግባር ነውና በዚህ ላይ መሥራት ያስፈልጋል። 
አካባቢውን የማልማት ጉዳይም አለ። 

አዲስ ዘመን፡- የታላቁ የኢትዮጵያ ህዳሴ 
ግድብ ሕዝባዊ ተሳትፎ ማስተባበሪያ ጽሕፈት 
ቤት ዋና ዳይሬክተር ሆነው እየሠሩ በመሆኑ ምን 
ይሰማዎታል?

ዶክተር አረጋዊ፡- ትልቅ ደስታ ይሰማኛል። 
በእርግጥ የታላቁ የኢትዮጵያ ህዳሴ ግድብ ሕዝባዊ ተሳትፎ 
ማስተባበሪያ ጽሕፈት ቤት ዋና ዳይሬክተር ሆኜ መሥራት 
በመቻሌ ለእኔ ትልቅ ክብር ነው። ይህን ሥራ በመሥራቴ 
ለሕዝቤ እና ለሀገሬ የማደርገው አስተዋፅዖ በተግባር 
እንዳሳይ እድል እንዲኖረኝ አድርጓልና በጣም ደስተኛ 
ነኝ፤ ከፍ ያለ ኩራትም ይሰማኛል። ከዚህ የበለጠ ለሀገሬና 
ለሕዝቤ የማበረክተው አስተዋፅዖ ያለ አይመስለኝም። 
ስለዚህም የምሠራው ደግሞ ከልቤ ነው። እዚህ ከእኔ ጋር 
ያሉ የሥራ ባልደረቦቼም የሚሠሩት በዚህ መንፈስ ነው። 
በመሆኑም በአንድ ልብና መንፈስ ተግባብተን እንሠራለን። 
በመሆኑም በእርግጠኝነት ውጤታማ እንሆናለን።

አዲስ ዘመን፡- ለሰጡን ማብራሪያ ከልብ 
አመሰግናለሁ።

ዶክተር አረጋዊ፡- እኔም የአዲስ ዘመን ጋዜጣን 
በጣም አመሰግናለሁ።

ሕዝቡ ለግድቡ እያበረከተ ያለው አስተዋፅዖ 
በሚያስገርም ሁኔታ ከጊዜ ወደጊዜ እየጨመረ 
መጥቷል። በእስካሁኑ ሒደት በሕዝቡ 
የሚደረገውም አስተዋፅዖ ሲሰላ ሕዝቡ ከ17 
ቢሊዮን ብር በላይ አስተዋጽኦ አድርጓል። “

ከገጽ 5 የዞረ



አዲስ ዘመን   እሁድ መጋቢት 24 ቀን 2015 ዓ.ም

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

    ገጽ 7

አስናቀ ፀጋዬ

ስለ ዓባይ ብዙ ተብሏል፡፡ ከዓባይ ወንዝ ጋር ዋነኛ 
መታጠፊያ ነጥብ ግን ኢትዮጵያ በመጋቢት 24 ቀን 2003 
ዓ.ም በዓባይ ወንዝ ላይ ግድብ ለመገንባት የመሠረት 
ድንጋይ ማስቀመጧ ነው፡፡ ከዚህ በኋላ ነው እንግዲህ 
በታችኛው ተፋሰስ ሀገራት በተለይ ደግሞ በግብፅ 
በኩል የቅኝ ግዛት ሕጎችን በማንሳት ግድቡ እንዳይገደብ 
በኢትዮጵያ ላይ ወቀሳ የተጀመረው፡፡

በጊዜው የግድቡ ግንባታ እንዳይጀመር በግብፅ 
በኩል ያልተደረገ ጫና አልነበረም፡፡ በተለይ የቀድሞ የቅኝ 
ግዛት ሕጎችን በማጣቀስ ኢትዮጵያ ግድቡን እንዳትገነባ 
ብዙ ለፍታለች፡፡ ግድቡ ከተገነባ የግብፅ ሕልውና አደጋ 
ላይ ሊወድቅ እንደሚችል በማስረዳት ዓለም አቀፍ መልክ 
እንዲይዝም ጥራለች፡፡ የግድቡ ግንባታ የመሠረት ድንጋይ 
ከተጣለ በኋላ ደግሞ ግብፅ ጉዳዩን ይበልጥ በማክረርና 
ሱዳንን አጋር በማድረግ የግድቡ ሥራ እንዲቋረጥ 
በተደጋጋሚ ሞክራለች፡፡

ኢትዮጵያም በምላሹ ለዓባይ ወንዝ ከፍተኛ አስተዋፅዖ 
አድራጊ እንደመሆኗ ወንዙን በፍትሐዊነት የመጠቀም 
መብት እንዳላት ለግብፅ፣ ለአፍሪካም ሆነ ለአዓለም አቀፉ 
ማኅበረሰብ በማሳወቅ የግድቡን ሥራ ጀምራለች፡፡ አንዴ 
ከግብፅ ሌላ ጊዜ ደግሞ ከሱዳን ተቃውሞ ሲደርስባት 
የቆየው የዓባይ ግድብ በሀገር ውስጥ የፖለቲካ ለውጥ 
ተፈትኖና የተባበሩት መንግሥታት ድርጅት አጀንዳ 
እስከመሆን ደርሶ ዛሬ ላለበት ደረጃ በቅቷል፡፡  

በኢትዮጵያ አዲስ የመንግሥት ለውጥ ከመጣ 
ወዲህ ደግሞ የግድቡ ሦስት ዙር ሙሌት ተጠናቆ ኃይል 
ማመንጨት ጀምሯል፡፡ በዚህ ወቅትም ታሪካዊ ጠላቶች 
የግድቡን ግንባታ ለማደናቀፍ ብዙ ሠርተዋል፡፡ በተለይ 
ደግሞ በሀገሪቱ የተከሰተውን ጦርነት እንደመልካም 
አጋጣሚ በመጠቀም ኢትዮጵያን ለማፈራረስ ከተነሱ 
ኃይሎች ጎን ቆማ የግድቡ ሥራ እንዲስተጓጎል በብዙ 
ጥረዋል፡፡ እነዚህኑ ኃይሎችን በገንዘብና በሌሎችም 
መንገዶች በመደገፍ ሴራ እንዲጠነስሱና ሀገር 
እንዲበጠብጡ በብዙ ደክመዋል፡፡ የሁሉም አሻራ 
ያረፈበት የዓባይ ግድብ ግን ሌተ ተቀን ደከመኝ ሰለቸኝ 
በማያውቁ የኢትዮጵያ የቁርጥ ቀን ልጆች ዛሬም ግንባታው 
እየተከናወነ ይገኛል፡፡ 

በዓባይ ወንዝ ላይ በፍትሐዊነት መጠቀም የሁሉም 
ሀገራት መብት ነው፡፡ ለዚህም ዓለም አቀፍ የድምበር 
ተሻጋሪ ወንዞች አጠቃቀም ሕጎች ተዘጋጅተዋል። 
ኢትዮጵያም ይህንኑ ሕግ ባከበረና ሀገራዊ ጥቅሟን 
ባስከበረ መልኩ ነው ወንዙን ለልማት እየተጠቀመችበት 
ያለችው፡፡ ታዲያ በአጠቃቀም ዙሪያ በእርግጥም ዓባይ 
አሁንም የፍትሐዊነት ጥያቄ የሚነሳበት ወንዝ ነው? ወይስ 
የወንዙ ፍትሐዊ አጠቃቀም ጥያቄ ተመልሷል?    

ስላባት ማናዬ የዓባይ ጉዳይ አጥኚ ነው፡፡ በዓባይ ጂኦ 
ፖለቲክስ ዙሪያ ሁለት መጽሐፎችን ፅፏል፡፡ በይበልጥ 
ግን የሚታወቀው ‹‹የዓባይ ፖለቲካና የባዕዳን ተልዕኮ›› 
በተሰኘው መጽሐፍ ነው፡፡ በበይነ መረብ ሚዲያዎች 
ላይም ከዓባይ ጂኦፖለቲክስ ጋር የተያያዙ አርቲክሎችን 
በተለያዩ ጊዜያት አሳትሟል፡፡ በቅርቡም ‹‹Unmasking 
Intentions Behind Egypt's Water Security Policy›› 
በሚል ርዕስ አንድ ዘለግ ያለ አርቲክል ለሕትመት 
አብቅቷል፡፡ በዓባይ ውሃ ፖለቲካና በአፍሪካ ቀንድ 
ጂኦፖለቲክስም ጥናትና ምርምሮችን ያደርጋል፡፡ 

እርሱ እንደሚለው፤ የድንበር ተሻጋሪ ወንዝ ሲባል 
ከአንዲት ሉዓላዊት ሀገር ተነስቶ ሌሎች ሀገራትን አልፎ 
ሲሄድ ነው፡፡ ይህም ወንዙ ከአንድ ሀገር ውጪ መሆኑንና 
ሌሎች ሀገራትን እንደሚያካትት ያሳያል፡፡ በዚህ ረገድ 
የናይል ወንዝ በአብዛኛው በኢ-ፍትሐዊነቱ ይታወቃል፡
፡  እ.ኤ.አ ከ1950 ጀምሮ ለበርካታ ዘመናት ግብፅን ያህል 
በወንዙ ላይ የተጠቀመ ሀገር የለም፡፡ ነገር ግን እንደ 
ኢትዮጵያ ያሉ ሌሎች የወንዙ ተፋሰስ ሀገራት የበይ 
ተመልካች ሆነው ቆይተዋል፡፡ 

በዓለም አቀፍ ደረጃም የድንበር ተሻጋሪ ወንዞች 
ጉዳይ በተለያየ መንገድ በርካታ ሀገራትን ሲያወዛግብ 
የሚታይ ቢሆንም በውይይት ይፈቱታል፡፡ መሠረታዊ 
ጭብጡ ግን የተፋሰሱ አባል ሀገራት በተለይ ደግሞ በጋራ 
ወንዙን ምን ያህል በትብብር ያለሙበታል የሚለው ነው፡
፡ ለዛም ነው ወንዞች የትብብር እንጂ የግጭት መነሻ 
አይሆኑም የሚል ብያኔ ያለው፡፡ እስካሁንም በድንበር 
ተሻጋሪ ወንዞች የተነሳ ጦርነት ተካሂዶ አያውቅም፡፡ 

በድንበር ተሻጋሪ ወንዞች ላይ ከፍትሐዊነት አንፃር 

የሚነሳው ጥያቄ አንዱ የበለጠ ሌላኛው ደግሞ ባነሰ 
መልኩ ወንዙን ሲጠቀም አይደለም፡፡ መሠረታዊ ነገሩ 
ለአብነትም የናይል ወንዝ ፖለቲካ ሲታይ የተፋሰሱ አባል 
ሀገራት በተለይም ኢትዮጵያ እስካሁን ድረስ በወንዙ 
ላይ ምንም አልተጠቀመችም፡፡ ይህም የሆነው በውጪ 
ኃይሎች ከፍተኛ ግፊት በመኖሩና በተለይ ደግሞ ከቅኝ 
ግዛት ዘመን ጀምሮ ኢትዮጵያ ነፃ ሀገር ብትሆንም ብዙዎች 
ቅኝ ግዛት ሲገዙ የነበሩ ሀገራት በኢትዮጵያ ላይ ከፍተኛ 
ጫና በማሳደራቸው ነው፡፡ 

የታችኛው ተፋሰስ አባል ሀገራትም በተለይ ደግሞ 
የግብፅ የድሮ መሪዎች በቀጥታም ሆነ በተዘዋዋሪ 
ሲያደርጉት የነበረው የአሻጥር ፖለቲካና በሌሎችም 
ጫናዎች ኢትዮጵያ አቅሟ ፈቅዶ ወንዙን ሳትጠቀም 
ቀርታለች፡፡ ይኸው ጫናና አሻጥር ጠቅሟቸው 
የታችኛው ተፋሰስ ሀገራት በተለይ ግብፆች ወንዙን 
መጠቀም ችለዋል፡፡ ከዚያ ባለፈ ኢትዮጵያን ጨምሮ 
ሌሎች የተፋሰሱ ሀገራት ወንዙን ለመጠቀም እንቅስቃሴ 
ሲጀምሩ የታችኛው ተፋሰስ አባል ሀገራት በተለይም 
ግብፅ ወታደራዊ ማስፈራሪያ እያደረገች፣በዲፕሎማሲው 
ዓለም ከአጋሮቿ ጋር በመሆን የልማት ድጋፍ የሚያደርጉ 
የተለያዩ ሀገራትን ድጋፋቸውን እንዲቋርጡ በማድረግና 
በሌሎችም ጫናዎች ወንዙን እንዳይጠቀሙ አድርጋለች፡፡ 

እንደ አጥኚው ማብራሪያ፤ የፍትሐዊነትና የእኩል 
ተጠቃሚነት የሚለው መርሕ ሁሉም የወንዙ ተፋሰስ 
ሀገራት መጠቀም ከቻሉ ነው፡፡ ለምሳሌ፡- ኢትዮጵያ የዓባይ 
ግድብን መገንባት ጀምራ እዚህ ደረጃ ላይ አድርሳለች። 
ዓባይ 86 ከመቶው የሚመነጨው ከኢትዮጵያ ነው። 
ይህንንም ኢትዮጵያ መጠቀም ትችላለች፡፡ ኢትዮጵያ 
ወንዙን ስትጠቀም ግን የፍትሐዊነትና የእኩልነት መርሆች 
የሚባሉትን በማክበርና በታችኛው ተፋሰስ ሀገራት 
ወይም በሌሎች ተፋሰስ አባል ሀገራት ላይ ጉልህ ተፅዕኖ 
በማያደርስ መልኩ መሆን ይኖርበታል፡፡ 

ከዚህ በተቃራኒ የፍትሐዊነትና እኩል ያልሆነ 
የሚባለው ወንዙን ሙሉ በሙሉ መድፈን ወይም ውሃው 
ወደ ሌሎች የተፋሰሱ አባል ሀገራት እንዳይሄድ ሙሉ 
በሙሉ መገደብ ማለት አይደለም፡፡ ይህም ከድንበር 

ተሻጋሪ ወንዞች ዓለም አቀፍ መርሆችም ሆነ ከነባራዊ 
ሁኔታዎች ጋር ብሎም ከሞራል አኳያ የሚያስኬድ 
አይደለም፡፡ ተፈጥሮም ነው፡፡ 

ኢትዮጵያ በወንዙ ላይ አልምታ፣ ግድብ 
ገንብታ፣ኤሌክትሪክ አመንጭታና ለሌሎችን ጉዳዮች 
በወንዙ ላይ ተጠቅማ ወንዙ መፍሰሱን የሚቀጥል እስከሆነ 
ድረስ የፍትሐዊነት ጥያቄ የሚያስነሳና ጉልህ ተፅዕኖ 
የሚያደርስ አይደለም፡፡ ይሁን እንጂ ‹‹አይ ይህንንም 
ማድረግ አትችሉም›› ሲባል ነው እንግዲህ የፍትሐዊነትና 
የእኩልነት ተጠቃሚነት ጥያቄ የሚነሳው፡፡ አሁን እየተነሱ 
ያሉትም አንዳንድ ሃይሎች አላስፈላጊ ብያኔ በመስጠት 
በተለይ ደግሞ ኢትዮጵያ አሁን የጀመረችውን የአባይ 
ግድብ ግንባታ አጠናክራ ከቀጠለችና ሃይል ካመነጨች 
ሌሎች ግድቦችን የመገንባት አቅም ይኖራታል፣ ባላት 
አቅም ሌሎች ወንዞቿንም ታለማለች ማለታቸው 
አይቀርም፡፡ 

ሌሎችም የላይኛው የተፋሰሱ አባል ሀገራትም ከዚህ 
ተጠቃሚ ይሆናሉ፡፡ ነገር ግን የኢኮኖሚ፣ የሃይልና አቅም 
ጉዳይ ነው፡፡ አሁን ኢትዮጵያ ያንን የዘመናት ቁጭት 
መልሰዋለች፡፡ ምክንያቱም የአባይን ግድብ  ገምብታለች። 
የአባይ ግድብ ደግሞ በኢትዮጵያ ታሪክ ትልቁ ግድብ 
ነው፡፡ በአፍሪካም ከትላልቆቹ ግድቦች ተርታ ይመደባል። 
ግብፅም ሆነ ሱዳን የተለያዩ ግድቦችን ገንብተዋል። 
ኢትዮጵያ ግን እስካሁን ያን ያህል እዚህ ግባ የሚባል 
ግድብ አልገነባችም፡፡ እንደውም የኤሌክትሪክ ሃይል 
ችግር አለባት፡፡ በየጊዜው እየመጣ ያለው ድርቅ ደግሞ 
የዜጎቿን ህይወት እየቀጠፈ ነው፡፡ 

ከፍተኛ የምግብ ዋስትና ችግር ሲፈጥርባትም 
ይስተዋላል፡፡ እነዚህን ለመመለስ ግን የተጀመሩ 
እንቅስቃሴዎች አሉ፡፡ ከዚህ አንፃር ግድቡ በናይል 
ጂኢኦፖለቲካ በተለይ ደግሞ በኢትዮጵያ ታሪክ ማርሽ 
ቀያሪ ነው ማለት ይቻላል፡፡ ዓለም አቀፍ ሕጎችም ሆኑ 
የውሃ መርሆች የ1997ቱ የተባበሩት መንግሥታት ጠቅላላ 
ጉባኤ ያስቀመጠው መርሕም ሁሉም የወንዙ ተፋሰስ 
ሀገራት በፍትሐዊነትና ጉልህ ተፅዕኖ በማያደርስ መንገድ 
መጠቀም እንዳለባቸው ያሳስባል፡፡ 

አጥኚው እንደሚናገረው፤ የፍትሐዊነት ጥያቄን 
ሁሌም የሚያነሱት የታችኛው ተፋሰስ አባላት ሀገራት 
ናቸው፡፡ ወንዙ ከላይ ወደታች ነውና የሚፈሰው 
ጥያቄውም የሚነሳው ተፈጥሮን ተከትሎ ነው፡፡ ሁልጊዜ 
ደግሞ ታሪካዊ የተጠቃሚነት መብት ያነሳሉ፡፡ እንግዲህ 
ሀገራቱ ይህንኑ ጥያቄ በማንሳት ነው የቀድሞው ጥቅም 
አይነካብን፤ ነባራዊ ሆኖ ይቀጥልልን የሚሉት፡፡ 

በታሪክ አጋጣሚ አንድ ሀገር የተለያዩ ችግሮች ውስጥ 
ሊገባ ይችላል፡፡ ባለው የፋይናንስ አቅም ውስንነትና 
በተለያየ ምክንያት አቅም አንሶት ወንዙን ሳያለማው 
ሊቀር ይችላል፡፡ የአሁኑ ትውልድ ደግሞ የቀድሞውን 
ታሪክ በመቀየር ገንዘብ አሰባስቦ ግድቡን ሲገነባ ‹‹አይ 
መሠራት የለበትም ወንዙ እንደበፊቱ ነው መፍሰስ 
ያለበት›› የሚል እሳቤ ያነሳሉ፡፡ በአብዛኛው ይህ ጥያቄ 
የተነሳውም በዓለም አቀፍ ደረጃ በታችኛው ተፋሰስ አባል 
ሀገራት ነው፡፡ ነገር ግን በጣም ወሳኙና ሁሌም መዘንጋት 
የሌለበት ጉዳይ የላይኛው ተፋሰስ አባል ሀገራት ግድቦችን 
ጨምሮ ሌሎችም የልማት ሥራዎችን ይሠራሉና ሥራውን 

ሲጀምሩ ሁሌም ጫጫታዎች ይነሳሉ፡፡ 
ይህም ጫጫታ የሚነሳው ቀጣዩን ከመስጋት ነው፡፡ 

ምክንያቱም እነዚህ ሀገራት የተለያዩ ግድቦችን መሥራት 
ከጀመሩ ግድቦቹ የሚሰጡት ኢኮኖሚያዊ ፋይዳ ሀገራቱን 
ይበልጥ አጠናክሮ ሌሎች ተጨማሪ አዳዲስ ግድቦች 
ሊገነቡ ይችላሉ፤ እንደከዚህ ቀደሙ ስናስፈራራቸው 
የነበረው ሂደት ላይቀጥል ይችላል ከሚል ስጋት ነው፡፡ 
ይሁንና አሁን ያለው የውሃ አጠቃቀም ሁኔታ የትብብር 
እንጂ የግጭት አይደለም፡፡ 

የግድብ ፖለቲካ ታሪክም ሲታይ በብዛት የከፋ 
ግጭት አስተናግዶ አያውቅም፡፡ ከዚያ ይልቅ በተለያዩ 
ትብብሮች የሚሠራበት ወቅት ነው፡፡ ለአብነትም 
በአፍሪካ ሴኔጋል፣ በአውሮፓ የዳኑብ ወንዝ፣ በሕንድና 
በፓኪስታን፣ በቻይና፣ አሜሪካና ደቡብ አሜሪካ ግድቦች 
የተገነቡት በትብብር ነው፡፡ በዓለም አቀፍ ደረጃ ከ280 
በላይ የሚሆኑ የድንበር ተሻጋሪ ወንዞች ላይ ተመሳሳይ 
ጥያቄዎች፣ጫጫታዎችና ሃሳቦች ቢነሱባቸውም እነዛ 
የተጀመሩ ግድቦች ተጠናቀው አገልግሎት መስጠት 
ይቀጥላሉ፡፡ 

አንዳንድ ሀገራት ደግሞ በራሳቸው አቅም ድክመትና 
በኢኮኖሚ እጥረት ምክንያት የጀመሯቸው ግድቦች 
ሳይጠናቀቁ ይቀራሉ፡፡ ነገር ግን አፄ ኃይለሥላሴ ‹‹የአሁኑ 
ትውልድ ግድቡን እንገንባው ቢል ገንዘብ የለውም 
በዚያ ላይ ደግሞ ግብፆችም ከአጋራቸው ጋር ሆነው 
ይከለክሉናል፡፡ ቀጣዩ ትውልድ ግን የራሱን ኃይልና 
ጉልበት ተጠቀሞ ይገነበዋል፤ የተጠናው ጥናት ለታሪክ 
ይቀመጥ›› ብለዋል፡፡ የዓባይ ግድብም የተገነባበት አንዱ 
ፕሮጀክት ንጉሡ ከአሜሪካኖች ጋር በትብብር ካስጠኑት 
ፕሮጀክቶች ውስጥ እንደሆነ ይታወቃል፡፡ 

አጥኚው እንደሚገልፀው፤ የታችው የወንዙ ተፋሰስ 
ሀገራት በተለይ ግብፅ በተደጋጋሚ የምታነሳው አንድ 
አቋም ነው፡፡ ይኸውም የ1929 እና 1959 የቅኝ ግዛት 
ስምምነቶችን ነው፡፡ እነዚህ ስምምቶች ደግሞ አሁን ላይ 
በዓለም አቀፍ፣ በአሕጉራዊና በሀገራዊ ሕግ ተቀባይነት 
የላቸውም፡፡ የአፍሪካ ኅብረት የቅኝ ግዛት ስምምነቶችን 
ሲሽር በቅኝ ግዛት ወቅት ከተሰመሩ ድንበሮች ውጪ 
ግብፆች እንደመሟገቻ የሚያነሷቸውን የ1929 እና 1959 
ሕጎችንም አብሮ ውድቅ አድርጓቸዋል፡፡ 

በሌላ መንገድ በዓለም አቀፍ ሕግም ሆነ በቬይና 
የዲፕሎማሲ ኮንቬንሽኖች አንድ ሀገር ተገዢ የሚሆነውና 
ተጠያቂነት የሚኖርበት ራሱ የድርድር ሂደት አልፎ 
ከፈረመበትና ከተስማማበት ነው፡፡ ሁለቱ የሚጠቀሱበት 
ውሎች ውስጥ ደግሞ ኢትዮጵያ የለችበትም፡፡    

ግብፆች አሁን ላይ እያነሱት ያለው የፍትሐዊነትና 
የእኩልነት ጥያቄ ሳይሆን የውሃ ደህንነትና የሕልውና 
ጥያቄ ነው፡፡ ነገር ግን ውሃው ለኢትዮጵያም ሕልውናዋ 
ነው፡፡ ምክንያቱም ባለፉት ዓመታት በተደጋጋሚ 
ድርቅ ተከስቶ የምግብ እጥረት አጋጥሟታል፤ ዜጎቿንም 
አታለች፡፡ እነርሱ ደግሞ ሕጎችን በማጣመምና ከዚህ 
ቀደም የነበራቸውን በወንዙ የመጠቀም የበላይነት 
ማስቀጠል ይፈልጋሉ፡፡ ስለዚህ ግድቡ ተጠናቆ ሥራውን 
ሲጀምርና ወንዙም እንደቀድሞው ተፈጥሯዊ ፍሰቱን 
ሲቀጥል ከታችኞቹ ተፋሰስ ሀገራት በተለይም ከግብፆቹ 
የሚመጣው ጫናና ግፊት ይቆማል፡፡   

‹‹ዓባይ›› የፍትሐዊነት ወይስ የእኩልነት ጥያቄ?

ግብፆች አሁን ላይ እያነሱት 
ያለው የፍትሐዊነትና የእኩልነት 
ጥያቄ ሳይሆን የውሃ ደህንነትና 

የሕልውና ጥያቄ ነው፡፡ ነገር 
ግን ውሃው ለኢትዮጵያም 

ሕልውናዋ ነው

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት  

ዓባይ የሀገር ኩራት መሆኑ ሲታሰብ የታላቅ እድልና 
የታላቅ ሀብት ባለቤቶች ነን እንድንል ያደርገናል። 
ይህን ታላቅ የሀገር ሀብት በሀገሩ ጥቅም ላይ እንዲውል 
ፕሮጀክት ዲዛይን ከማድረግ ጀምሮ እስከዛሬ ደረጃ 
ያደረሱትን  መሪዎቻችንን ማንሳትና ማወደስ ያስፈልጋል። 
ከለውጡ በኋላ ደግሞ የኢፌዴሪ ጠቅላይ ሚኒስትር 
ዐቢይ አሕመድ የዓባይ ግድብ ለፍጻሜ እንዲበቃ ለሀገሩ 
ኩራት ብቻ ሳይሆን መብራትም እራትም እንዲሆን 
ላደረጉት ትልቅ እና ቆራጥ አመራር ምስጋና መቸር 
ያስፈልጋል፡፡ እርሳቸው በአንድ ወቅት እንዳሉት፤ “አፄ 
ኃይለሥላሴ በዚያን ጊዜ ማድረግ የሚያስቸግርም ቢሆን 
መልካም ሃሳብ መልካም ዘር ለልጆቻቸው ማቆየት እና 
ቀጣዩ ትውልድ ሊሠራው እንደሚችል አስበው በዚህ ቦታ 
ላይ ይህንን ፕሮጀክት ዲዛይን አሠርተው ቀጣዩ ትውልድ 
ይገነባዋል የሚል እጅግ ትልቅ ራዕይ በመሰነቃቸውና 
ያንን ሕልም በልጆቻቸው እውን ስለሆነ ክብር እና 
ምስጋና ይገባቸዋል፡፡ 

አቶ መለስ ዜናዊም በሥልጣን ዘመናቸው 
መጨረሻ አካባቢ ይህ ፕሮጀክት ዓለም አቀፍ ሁኔታው 
እና የኢትዮጵያ ሁኔታ ምቹ ጊዜ እንደሆነ አምነው 
ፕሮጀክቱ እንዲጀመር በማድረጋቸው እና በእሳቸው 
ቆይታ የፕሮጀክቱ እድገት እምብዛም ያላደገ ቢሆንም 
በማስጀመራቸው እና ከእሳቸው የሚቀጥሉ አመራሮች 
እንደሚጨርሱት ተማምነው ለጀመሩት ሥራ ክብርና 
ምስጋና ይገባቸዋል፡፡

 አቶ ኃይለማሪያም ደሳለኝም ፕሮጀክቱ በጅምር 
በቁፋሮ ጊዜ ላይ ከነበረበት ተረክበው እስከደረሰበት ደረጃ 
ድረስ ለማድረስ በእርሳቸው ጊዜ የነበረው ምቹ ያልሆነው 
ፖለቲካል አውድ ሳያግዳቸው ላደረጉት ተጋድሎ ከሁሉ 
በላይ ደግሞ እድለኛ ሆነው ዛሬ ከእኛ ጋር ሆነው ይህንን 
ድል ለማየት ስለበቁ እጅግ የከበረ ምስጋናና አድናቆት 
እንዲሁም እንኳን ደስ አልዎት ልላቸው እወዳለሁ፡፡”

ጠቅላይ ሚኒስትሩ፣ ሦስቱ የሀገራችን መሪዎች 
የሚከተሉት እሳቤ፣ አይዲዮሎጂ እና የአመራር ሥርዓት 
የተወለዱበት ከባቢ የተለየ ቢሆንም ኢትዮጵያውያንን 
አንድ የሚያደርግ እና የኢትዮጵያውያንን ልክ 
የሚያሳየውን ይህንን ግድብ ሳያቋርጡ ከሀሳብ እስከ 
ንድፍ ከንድፍ እስከ ጅማሮ ከጅማሮ እስከ ተግባር 
ስላስኬዱ ይህ የኢትዮጵያ የወደፊት ጉዞ ምልከታ 
እንዲሆን ስለሚያግዝ ወደኋላ መለስ ብሎ ማመስገን 
እና ማስታወስ ተገቢ ይሆናል፡፡ እኛ የጀመሩትን 
የጨረስን እንጂ ያስጀመርን ስላልሆንን የጀመሩትን 
አመስግኖ መጀመር ለሚቀጥለው ሥራም አጋዥ ይሆናል 
ሲሉ መናገራቸው ይታወቃል፡ ይህን ድንቅ ፕሮጀክት 
መጀመር አስራ ሁለተኛ ዓመት አስመልክቶ ሀሳባቸውን 
እንዲያካፍሉን ያነጋገርናቸው የዛሬ እንግዳችን  ዶክተር 
አያሌው ወንዴ  ናቸው። ዶክተር አያሌው ከአዲስ አበባ 
ዩኒቨርስቲ የመጀመሪያ፣ ሁለተኛና ሦስተኛ ዲግሪያቸውን 
በውሃ ሳይንስ አግኝተዋል። በጎንደር መምህራን ኮሌጅ 
በመምህርነት፤ ከዛ በባሕር ዳር ዩኒቨርስቲ ላለፉት 
ሀያ ሦስት ዓመታት በመምህርነት እያገለገሉ ይገኛሉ። 
በአብዛኛው በርካታ ምርምሮችን በጣና ሐይቅ 
አድርገዋል። በጣና ሐይቅ ላይም ጥናታቸውን ያደረጉ 
በርካታ የማስተርስና የፒ.ኤች.ዲ ተማሪዎች ያማክራሉ። 
በዩኒቨርስቲው በውሃ ሳይንስ የትምህርት ክፍል 
ለመማር ከመላው የሀገሪቱ ክፍል የሚመጡ ተማሪዎች 
የእርሳቸውን እውቀት ተካፍለዋል። አሁን ደግሞ በሀገሪቱ 
ልማት ላይ ያላቸውን እውቀት የሚያካፈሉበት የጣናና 
ሌሎች ውሃ አካላት ጥበቃና ልማት ኤጀንሲ ዋና ሥራ 
አስኪያጅ በመሆን እያገለገሉ ይገኛሉ። የዓባይ ግድብ 
ታላቅ ፕሮጀክት እንደመሆኑ ደህንነቱ የተጠበቀ እንዲሆን 
ከላይ ከጣና ሐይቅ ጀምሮ መሥራት አለበት ሲሉ ነው 
ሀሳባቸውን ያካፈሉን። ይህንና ከዚህ ጋር በተያያዘ ሀሳብ 
አስተያየታቸውን ሊያካፍሉን  የትምህርት ዝግጅታቸው 
የሥራ ልምዳቸውና ኃላፊነታቸው ብቁ ነውና ከእርሳቸው 
ጋር ያደረግነውን ቆይታ እንደሚከተለው አቅርበነዋል፡፡ 

አዲስ ዘመን፡- ጣናና አባይን ያማከለ የጥበቃና 
የደህንነት ሥራ በሚመሩት ተቋም እንደሚከናወን 

‹‹  ጣናንና አካባቢውን መጠበቅ  የምሥራቅ አፍሪካ የናይል ተፋሰስ ሀገሮችም 

በከፍተኛ ሁኔታ በትብብር ሊሠሩት የሚገባ ጉዳይ ነው››    
ዶክተር አያሌው ወንዴ
የጣናና ሌሎች ውሃ አካላት ጥበቃና ልማት ኤጀንሲ ዋና ሥራ አስኪያጅ

አስመረት ብሥራት

ይታወቃል፤ ምን ምን አይነት ሥራዎች ናቸው 
የሚሠሩት?

ዶክተር አያሌው፡-  ጣና የዓባይ መነሻ ነው። 
ትልቁ ዓባይ ከጣና ተነስቶ የሚገባው ሜዲትራኒያን 
ባሕር ውስጥ ነው። ጣና የዓባይ ምንጭ ነው ማለት 
ነው። ስለዚህ የጣናን ደህንነት መጠበቅ ማለት መላው 
ዓባይን መጠበቅ፤ ብሎም የዓባይ ግድቡንም መጠበቅ 
ነው። ጣናን አለመጠበቅ ማለት ደግሞ የዓባይ ግድቡን 
መፈታተን ማለት ነው። በአጠቃላይ የዓባይ ግድቡን ብቻ 
ሳይሆን እንደ አጠቃላይ ከጣና የሚነሳው ውሃ ግብፅንም 
ሱዳንንም የሚያዳርስ ሀገር ተሻጋሪ ስለሆነ እንኳን ለሀገር 
ውስጥ ለእነሱም የተፋሰስ ሥራው ይጠቅማል። እዚህ 
የተስተካከለ የተፋሰስ ልማት ሥራ ከተሠራ በቂና ንጹሕ 
ውሃ ይደርሳቸዋል።

የሚሠሩት የደለል ቅነሳ ሥራ፣ የአፈርና ውሃ ጥበቃ 
ሥራ፣ የውሃ እቀባ ሥራ፣ ውሃን የማመንጨት ሥራ፣ 
ለዓባይ ግድቡም ሆነ ለታችኞቹ ተፋሰስ ሀገሮች ወሳኝ 
ነው። ስለዚህ ጣናንና አካባቢውን መጠበቅ ራሱን የቻለ 
ትልቅ ብሔራዊ አጀንዳ ብቻ ሳይሆን የአህጉርም አጀንዳ 
ነው። በተለይ ይሄ የምሥራቅ አፍሪካ የናይል ተፋሰስ 
ሀገሮች በከፍተኛ ሁኔታ በትብብር ሊሠሩ የሚገባ ጉዳይ 
ነው።

እኛ ተጠሪነታችን ለክልል ይሁን እንጂ ጣናን 
ስንጠብቅ ዓለም አቀፍ እንደምታ አለው፤ አሕጉራዊና 
ሀገራዊ እንደምታ አለው። ምክንያቱም ዓለም አቀፍ ደረጃ 
ስንደርስ ጣና በሀገሪቱ ትልቅ ሐይቅ ነው። ወደ 3 ሺ 
600 ስኩዌር ኪሎ ሜትር ስፋት ያለው ሐይቅ ነው። ይህ 
ውሃ ማለት ደግሞ የአየር ንብረትን ለመቋቋም ከፍተኛ 
የሆነ ጠቀሜታ የሚሰጥ ነው። ከአህጉር ደረጃ ውሃ 
የሚያበረክት ሐይቅ ነው፤ ከሀገር ደረጃ ጣና ዓባይ ግድብ 
ብቻ ሳይሆን ለሀገር ኃይልም አመንጪ ነው። ከ500 
ሜጋ ዋት በላይ የጣና ውሃ ሀይድሮ ኤሌክትሪክ ኃይል 
ያመነጫል። ይህ ውሃም በሀገር ደረጃ ትርጉም ያለው 
ሥራ ይሠራል። 

ከዓባይ ግድብ ጋር ሥንሰራ የዓባይ ግድብን ታሳቢ 
የሚያደረጉ ዋና ዋና ችግሮች አሉ። አንደኛው በተፋሰሱ 
የሚገባው የደለል ክምችት የዓባይ ግድቡን እድሜ 
ያሳጥራል የሚል ሀሳብ አለ። ይህ ደግሞ በየትኛውም 

ዓለም የሚገኝ ግድብ እድሜው የሚያጥረው በደለል 
ምክንያት ነው።

ወደ ጣና ከሚገቡት ወደ ስልሳ የሚሆኑ ገባር ወንዞች 
ተሸክመው የሚገቡትን ደለል ዘጠና አምስት በመቶ ይዞ 
የሚያስቀረው ጣና ነው። አምስት በመቶው ብቻ ነው 
ወጥቶ ወደ ግደቡ የሚሄደው። ስለዚህ ጥራት ያለው እና 
ንጹሕ ውሃ ለዓባይ ግድብ ይሄዳል ማለት ነው። ይሄን 
የተፈጥሮ ሀብት ደግሞ ውሃ ማመንጨት እንዲቀጥል፤ 
የኢኮ ሲስተም ተግባራዊነት እንዲቀጥል፤ አገልግሎቱ 
እንዲቀጥል በሀገር ደረጃ የተለየ ትኩረት ተሰጥቶት ሊሠራ 
ይገባል።

እኛ እየሠራን ያለነው እንቦጭን መንቀል ብቻ ሳይሆን 
እምቦጭ፣ ደለልና ብክለት እነዚህ የሚያስከትሉትን አደጋ 
የመከላከል ሥራ ነው። ሥራው ከአካባቢው ማኅበረሰብ 
ጋር፣ ከዓለም አቀፍ ማኅበረሰብ ጋር እንዲሁም ከተለያዩ 
ሴክተር መሥሪያ ቤቶች ጋር በመተባበር እየተሠራ ነው። 
በዋናነት እምቦጭ እፅዋት ትነትን በመጨመር የውሃውን 
መጠን ይቀንሳል። ስለዚህ ይህንን የመከላከል ሥራ 
መሥራት የግድ ነው። ይህን ብቻ አይደለም፤ እንቦጭ 
ከጣና ካልተወገደና ወደ ዓባይ ከወረደ ለዓባይ ግድብ 
ትልቅ ስጋት ይሆናል።

ምክንያቱም ከጣና ሁለት እጅ የሚበልጥ ሐይቅ 
በዓባይ ግድቡ የሚፈጠር ሲሆን፣ ይህንን ታላቅ ሐይቅ 
ደግሞ እንቦጭ እታች ድረስ ወርዶ ከወረረው አደጋው 
የከፋ ነው። ስለዚህ ከወዲሁ ጣና ላይ ያለውን እንቦጭ 
በማስወገድ ወደ ዓባይ ግድብ እንዳይዛመት ጥረት 
እየተደረገ ነው። ይህ ጥረት ግን በሁሉም የኢትዮጵያ 
ሕዝብ ሊታገዝ ይገባል። ህዳሴውም የሁሉም ማኅበረሰብ 
ውጤት በመሆኑ የሁሉም የጋራ ርብርብ ሊደረግለት 
ይገባል።   

በተቋሙ ውሃዎች እንዲመነጩ ተፋሰስ በማልማት፣ 
የአፈርና ውሃ ጥበቃ ሥራዎችን መደገፍ፣ ከከተሞች ፍሳሸ 
ውሃ ወደ ጣና እንዳይገባ መከላከልና ብክለት እንዳይኖር 
የማድረግ ሥራ እየተሠራ ነው። ሥራውን ግን በአንድ 
እጅ እንደማጨብጨብ እንዲሆን ያደረገው ተቀናጅቶ 
የመሥራት ጉዳይ ላይ ሰፊ ክፍተት በመኖሩ ነው።

ይህም ሲባል የፌደራል ተቋማት የጣናንና የዓባይን 
ጉዳይ የአንድ ክልል ጉዳይ ብቻ አድርጎ የማሰብ ነገር 
ይታያል። በዚህ ጉዳይ ላይ የጋራ ርብርብ ከላደረግንና 
በዓባይ ግድብ ላይ ከደረሰ ዋጋ ያስከፍላል። ይህ ማለት 
እንቦጭ አለ፤ ደለል አለ እና ብክለት አለ፤ እነዚህ ሦስቱ 
ጉዳዮች አንድ በመሆን የውሃ አካላት ላይ ከትውልድ 
ወደ ትውልድ ይቅርታ የማያደርጉና የሚያስደርጉ ጉዳት 
የሚያስከትሉ ትልቅ ስህተቶች ናቸው። ስለዚህ እነዚህን 
ስህተቶች ለማረም እየሞከርን ነው፤ ጥረታችን ግን ድጋፍ 
ሊያገኝ ይገባዋል።

አዲስ ዘመን፡- እንቦጭ ያሉትን ያህል ጉዳት 
እንደሚያስከትል እየታወቀ በደቦ ለአንድ ሰሞን 
የሚመስል ርብርብ ሲደረግ ይታያል፤ እዚህ ላይ 
ያልዎትን ሀሳብ ቢያካፍሉን?  

ዶክተር አያሌው፡- የዘመቻ እሳቤ በጣና ላይ ወይም 
በእንቦጭ ላይ ብቻ አይደለም የሚንፀባረቀው፤ የዘመቻ 
እሳቤያችን እንደ ሀገርም ችግር ያለበት ነው። ምክንያቱም 
ትምህርት በዘመቻ ነው፤ ግብርና በዘመቻ ነው፤ የአካባቢ 
ጥበቃ ሥራ በዘመቻ ነው። በእንቦጭ ላይ ሲታይ ግን 
የአንድ ሰሞን ወረት የሚያስመስል ከሀገር ውስጥ እስከ 
ዲያስፖራ ድረስ ወጣ ገባ ያለ አካሄድ አለ።

በዚህ ላይ መሠራት ያለበት ስትራቴጂክ እቅድ 
የማስቀመጥ ሥራ ነው። ይህ ሲባል በአጭር ጊዜ የሚሠሩ፣ 
በመካከለኛ ጊዜ እና በረጅም ጊዜ የሚሠሩ እቅዶችን 
ማስቀመጥ ያስፈልጋል። እቅድ ደግሞ የአንድ ተቋም ብቻ 
ሳይሆን የጋራ እቅድ መሆን ይገባዋል። ግብርና፣ ቱሪዝም፣ 
ውሃ ላይ የሚሠሩና ሌሎች ሥራዎች ይኖራሉ። እነዚህን 
አቀናጅቶ የጋራ አቅድ ማቀድ ያስፈልጋል። ምክንያቱም 
ያ እቅድ  የራሱን ግብዓት ይፈልጋል። ለሥራ የሚሆነንን 
ግብዓት ከየት እናመጣለን የሚለው ሁሉ በእቅዱ ምላሽ 
ማግኘት አለበት። ማን ምን ይሠራል፤ መቼ ይሠራል 
የሚለው በአግባቡ ቦታ ይዞ እቅዱ ላይ መቀመጥ አለበት።

ሌላው በወቅቱ ይከናወናል ተብሎ በተስማማበት 
ልክ ስለመተግበሩ፤ ሥራውም በአግባቡ ስለመሠራቱ በቂ 

ሠላሳ በመቶ የሚሆነው ቱሪዝም 
ጣናና ጣና አካባቢ ይገኛል፤ 

ሀይድሮ ኤሌክትሪክ ፓወር ከፍተኛ 
አስተዋፅዖ ያለው ሐይቅ ነው።  
መስኖ ከፍተኛውን የሀገርም ሆነ 
የክልል ሥራ የሚሠራበት አካባቢ 

ነው። ስለዚህ ጠቀሜታውን 
በማየት ትኩረት ሰጥቶ መሥራት 

ያስፈልጋል

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ግምገማ መደረግ አለበት። ባለድርሻው በጋራ ያወጣውን 
እቅድ በየጊዜው እየተገናኘ ማቀድ፣ መተግበርና መገምገም 
አይነት ሂደቶች በአግባቡ መከናወን ይኖርባቸዋል።

እቅዶችን በጋራ አስተሳስሮ ምን ተሠራ? ምን ቀረ? 
ብሎ በመገምገም ከግምገማ ግብረ መልስ መማር፣ 
የሀብት ምንጭን ማጎልበትና ምንጮችን መፈልግ ይገባል፡
፡ ተጨማሪ ምርምሮችና እውቀት እንዲመጡ የሚፈለግ 
ከሆነ እዚህም ላይ ተገቢውን ሥራ መሥራት ይጠበቃል። 
ቴክኖሎጂ ማስተላለፍ የሚያስፈልግ ከሆነ ይህንንም 
በአግባቡ መተግበር ይጠይቃል። በጋራ እንዲህ ከተሠራ 
ሥራው ቀጣይነት ይኖረዋል።

በዚህ ሥራ ደግሞ እያንዳንዱ ባለድርሻ ሥራውን 
አውቆ ሊሠራ ይገባል። ክልሉ ምን እንደሚሠራ መታወቅ 
አለበት። የፌደራል ተቋማት ማለትም ውሃ ሚኒስቴር፣ 
አካባቢ ጥበቃ፣ ግብርናና ቱሪዝም ምን ይሠራል የሚለውን 
በኃላፊነት መከፋፈል አለበት።

ምክንያቱም ሠላሳ በመቶ የሚሆነው ቱሪዝም ጣናና 
ጣና አካባቢ ይገኛል፤ ሀይድሮ ኤሌክትሪክ ፓወር ከፍተኛ 
አስተዋፅዖ ያለው ሐይቅ ነው። መስኖ ከፍተኛውን 
የሀገርም ሆነ የክልል ሥራ የሚሠራበት አካባቢ ነው። 
ስለዚህ ጠቀሜታውን በማየት ትኩረት ሰጥቶ መሥራት 
ያስፈልጋል።

በአብዛኛው በወሬ ደረጃ ባለሃብቱ ብዙ 
አስተዋፅዖ እንዳደረገ ይነገራል፤ መሬት ላይ ግን ከአስር 
የማይበልጡ ባለሀብቶች ናቸው አስተዋፅዖ እያደረጉ 
ያሉት። በዳያስፖራውም ዘንድ የተወሰኑ ናቸው፤ 
በፌደራል መንግሥት ተቋማትም ጥቂቶች ናቸው በዚህ 
ሥራ የሚሳተፉት። ስለዚህ የተበጣጠሰ ሥራ የትም 
እንደማይደርስ በመረዳት በእቅድ በመመራት የተቀናጀ 
ሥራ በመሥራት ጣና ከሚሰጠው በላይ በርካታ 
አስተዋፅዖዎች እንዲያደረግ መድከም ያሻል።

አዲስ ዘመን፡-  እስከዛሬ ድረስ እንቦጭን 
በመከላከል ሥራ ምን ያህል ተጨባጭ ውጤት 
መጥቷል?

ዶክተር አያሌው፡- በ2013 ዓ.ም የፌደራል 
መንግሥትና የክልሉ መንግሥት በጣም ተጋግዘውና 
ተባብረው ከፍተኛ ሥራ የተሠራበት ጊዜ ነበር። 
እንዳለመታደል ሆነና የጣናና ሌሎች የውሃ አካላት 
ጥበቃና ልማት ኤጀንሲ ከተቋቋመ በኋላ በሀገራችን 
የተከሰተው የእርስ በእርስ ጦርነት ሥራው በሚገባው ልክ 
እንዳይሄድ አድርጎታል።

ይህ እንዳለ ሆኖ እንቦጭ በጣና ላይ ወደ አስር ሺ 
ሄክታር ላይ ተንጣልሎ የነበረ ሲሆን፣ አሁን ከሁለት 
ሺ ሄክታር በታች ሆኗል። ይሄ ችግር አይደለም ማለት 
አይደለም፤ አሁንም እንቦጭ በጣና ላይ ችግር ያስከትላል። 
ይህ ማለት ከላይ እንዳነሳነው አካባቢ መልሶ እንዲያገግም 

የማድረግ ሥራ እና ብክለትን የመግታት ሥራ በአግባቡ 
ባለመሠራቱ እንቦጭ ሊባበስ የሚችልበት ምቹ ሁኔታ 
ይኖራል ማለት ነው። በጥረቱ ልክ ሰፊ ሥራ ቢሠራም 
ቅንጅት ተጨምሮበት ሁሉም ማኅበረሰብ በጋራ ቢረባረብ 
ግን እንቦጭ በምንም ምክንያት ችግር ወደማይሆንበት 
ደረጃ ይደርሳል።

አዲስ ዘመን፡-  ዓባይ ደለልን ተሸከሞ 
እንዳይሄድ ቀድሞ የመከላከል የተፋሰስ ልማት 
ላይ ያሉ ሥራዎች በበቂ ሁኔታ እየተሰራነው ወይም 
ተሠርቷል ማለት ይቻላል?

ዶክተር አያሌው፡- የደለልን ጉዳይ ካነሳን የጣናን 
ብቻ ብንወስድ ወደ አስራ አምስት ሺህ ስኩዌር ኪሎ 
ሜትር ነው ተፋሰሱ። ከሦስት ሚሊዮን በላይ የወንዝ 
ተፋሰስ አለ። ይሄ ደለል የሚመጣው ከጉና ከጮቄ ከጎንደር 
ተነስቶ ነው ። ይህን ችግር ይዘው የሚመጡት ወንዞች 
ከሁለት መቶ ሀምሳ ኪሎ ሜትር በላይ ተንደርድረው 
ነው። ይህ ችግር የቆየ የዓመታት ውጤት ነው። ስለዚህ 
በሥራው ተጨባጭ ውጤት የምናስመዘግበው ብዙ 
ዓመት ለፍተን ብዙ ገንዘብ አውጥተን ነው።

ደለል የማስቆምና የተፋሰስ ልማት ሥራ በአንድ 
በሁለት ዓመት የሚሆን ሥራ አይደለም። የብዙ ዘመን 
ውጤት የሆነ ጥፋት ነው። ነገር ግን ላይኛውን በተፋሰስ 
ልማት ከያዝን ታችኛውን የሐይቁ ዙሪያ በቂ ሥራ 
መሥራት ከተቻለ በሦስትና በአራት ዓመታት ለውጥ 
ያለው ሥራ ይሠራል።

በእነዚህ ዓመታት ተከታታይነት ያለው ሥራ ከተሠራ 
ወደ ጣና የሚገባውን ደለል መቀነስ ይቻላል። ከከተሞች 
የሚለቀቀውን ብክለት በመቀነስ የእንቦጭን መስፋፋት 
ይቀነሳል። እንቦጭን ሙሉ ለሙሉ ማስወገድ ከተቻለ 
ደግሞ የጣና ውሃን የትነት መጠን መቀነስ፤ የብዝሃ 
ሕይወት መጠንን  መጨመር ይቻላል።

ከላይ እንዳነሳነው አጭርና ረጅም እቅድ በማቀድ 
በአጭር ጊዜ ተሠርተው መፍትሔ የሚገኝባቸውን 
ሥራዎች በመሥራት በረጅም ጊዜ ደግሞ በተከታታይ 
ሳይቆራረጥ ወጥ የሆነ ተግባር በማከናወን ውጤታማ 
ለውጥ ማምጣት ይገባል። በእቅድ ጊዜ ያለው ተነሳሽነት 
በሙሉ ተጠናከሮ የጋራ ርብርብ ከተደረገ በአጭር ጊዜ 
ተጨባጭ ለውጥ የሚያመጣ  ሥራ መሥራት ይቻላል።

አዲስ ዘመን፡- ጣና ዳር በርካታ መዝናኛዎችና 
ሆቴሎች መኖራቸው፤ በየዕለቱ በርካታ ሰዎች በጣና 
ዙሪያ እንደ መዋላቸው ከብክለት አንፃርስ ምን 
ምን አይነት ተግባሮች እየተከናወኑ ነው?

ዶክተር አያሌው፡- በጣና ዙሪያ እየተከናወኑ ያሉ 
ተግባሮችን ከሁለት ነገሮች አንፃር መውሰድ ይቻላል። 
አንደኛው ከእድገት አንፃር  ነው። ይህም ማለት በመስኖ 
ከሰማኒያ ሺ እስከ መቶ ሺ ሄክታር የሚሆን መስኖ 

የሚለማበት አካባቢ ነው። እንግዲህ ግድቦች አሉ፤ 
ከሐይቁ የሚወሰድ ውሃ አለ፤ ከላይ ወደ ሐይቁ የሚገቡ 
ገባር ወንዞች ይገደባሉ። እነርብ፣ መገጭ፣ ቆጋ ወንዞች 
ተገድበው በብዙ ሺ ሄክታር መሬት ላይ በበጋ ምርት 
እየሰጡ ነው። የሀይድሮ ኤሌከትሪክ ፓወሩና ቱሪዝም 
አለ፤ በጎርጎራ ገበታ ለሀገር አለ፤ እነዚህን የመሳሰሉ ጥሩ 
ጥሩ ሥራዎች እየተሠሩ በአንፃሩ ሐይቁን ለመጠበቅና 
ሐይቁን ለመንከባከብ የሚደረጉት እንቅስቃሴዎች ውስን 
ናቸው።

በሁለተኛ ደረጃ የምናስቀምጠው ውስንነት 
ሐይቁ የሚሰጠውን ጥቅም ፈልጎ ሐይቁ ላይ ጉዳት 
የሚያደርሱትን እንደ እንቦጭ ያሉትን የመከላከል ሥራ ፤ 
ደለልን ለመከላከል ዙሪያውን ጋቢዮን ለማድረግ፣ ፍሳሽ 
ቆሻሻን ለመከላከል፣ ውሃ አዘል መሬቶችን የመከላከል 
ሥራ በጥቂቱ እየተሠራ ነው፤ ቢሆንም በችግሩ ልክ ግን 
ይህ ነው የሚባል ትኩረት እየተሰጠ አይደለም። ሥራው 
ቅንጅትና ቁርጠኝነትን ብሎም ሀብትንም ስለሚፈልግ 
የሚፈለገውን ያህል ሥራ እየተሠራ አይደለም። 

አዲስ ዘመን፡-  መላው የኢትዮጵያ ሕዝብ በአንድ 
ቋንቋ ያናገረው የዓባይ ግድብ፤ ከእያንዳንዱ ሰው 
ኪስና መቀነት ወጥቶ የተሠራው ከላይ ከጣና ጀምሮ 
በቂ ትኩረት ተሰጥቶት የመንከባከብ ሥራ ካልተሰራ 
ግድቡ አደጋ ላይ ነው ብለዋልና ከዚህ ረገድ ከማን 
ምን ይጠበቃል ?

ዶክተር አያሌው፡- ከማን ምን ይጠበቃል የሚለውን 
ጥያቄ ለመመለስ ያህል ከእኛ ተቋም ልጀምር። የአማራ 
ክልል ያገባኛል፤ ይመለከተኛል ብሎ የጣናና ሌሎች ውሃ 
አካላት ጥበቃና ልማት ኤጀንሲን አቋቁሟል። ይህንን 
ተቋም ክልሉ ራሱ በበቂ በጀት መደገፍ አለበት። የፌደራል 
መንግሥትም ጣና የሀገሪቱ ትልቅ የውሃ አካል ስለሆነ 
የውሃና ኢነርጂ ሚኒስቴር የውሃ አካላትን መንከባከብና 
መጠበቅ ከአስር ዓመት እቅድ አንዱ ስለሆነ ይህንን የአስር 
አመት እቅድ ለማሳካት በበጀትም ፤ በቴክኒክም ፕሮጀክት 
በመቅረፅም ማገዝ ይጠበቅበታል። በተመሳሳይ አካባቢ 
ጥበቃና ቱሪዝም ይህንን ማድረግ አለበት። የሀገሪቱ ሠላሳ 
በመቶ ቱሪዝም ጣናና ዓባይ አካባቢ ሆኖ እያለ ይሄንን 
የገቢ ምንጭ መንከባከብ ግድ ይላል።

አውሮፓ፣ አሜሪካን ያሉበት ደረጃ እንደርሳለን 
የምንለው የቱሪዝም ሀብታችንን በምናገኘው ገቢ ነው። 
ቱሪዝም ሀብቱን በደንብ ማልማት ይጠበቅበታል።

ግብርናም ዓባይንና የዓባይ ገባሮችን ይዞ የሚሠራቸው 
ሥራዎች በመኖራቸው ይህ ትልቅ የውሃ ሀብት ሊደረግለት 
የሚገባው እንክብካቤ ቢያደርግ መልካም ነው።

በተጨማሪ ህዳሴ ግድቡ ያለውን ዓመታዊ በጀት 
እንደሚመደብለት የዓባይ መነሻ የሆነውን ጣናም ከገንዘብ 
ሚኒስቴር የሚበጀትለት ቋሚ በጀት ያስፈልገዋል። 
ምክንያቱም ለሀገር ከፍተኛ አስተዋፅዖ ስላለው ማለት 
ነው። ይህን ሀብት ማጣት የአማራ ክልል ኪሳራ ብቻ 
አይደለም፤ ለሀገሪቱ የሚቀርባት ብዙ ነገር ይኖራል። ይህ 
ሥራ በባለቤትነት ተይዞ ካልተመራ ሐይቁን ማጣታችን 
አይቀሬ ነው።

ሐይቁ ለምን ይታጣል? ቢባል የሐይቁ ጥልቀት 
በአብዛኛው ከስድስት በመቶ በታች ነው። በደለልና 
በቆሻሻ ከተሞላ ነገ ልናጣው እንችላለን ። ይህን ሰፊ የሀገር 
ሀብት ላለማጣት እንደ ዓባይ ግድብ የጣናን ጉዳይም 
የጋራ ጉዳይ አድርጎ መሥራት ይገባል።  

ዩኒቨርስቲዎችም ጣናን በመታደግ ጉዳይ ላይ የላቀ 
ድርሻ አላቸው። ዩኒቨርሲቲዎች የጥናትና የምርምር 
ሥራዎችን በመስራት የጣናንም ሆነ የዓባይን ደህንነት 
በመጠበቅ የህዳሴው ግድብ ከመነሻው ጣና እስከ ዓባይ 
ግድቡ ደህንነቱ የተጠበቀ እንዲሆን የሁሉንም ርብርብ 
ያሻል። 

አዲስ ዘመን፡- በመጨረሻም የሚያስተላልፉት 
መልእክት ይኖራል ?

ዶክተር አያሌው፡- ግድቡ በጣም ትልቅ ፕሮጀክት 
ነው። ይህን ታላቅ የሀገር ኩራት የሆነ ግድብ ለመጠበቅ 
ከጣና ጀምሮ መሠራት የሚገባቸውን ሥራዎች 
በቅድሚያ መለየት ያስፈልጋል። ለዚህ ደግሞ በዓባይ 
ግድቡ ዙሪያ የሚሠሩ አካላት ከላይኛው ተፋሰስ ጋር 
መገናኘት አለባቸው። ስለዚህ አደራ የምለው ልክ ሀብት 
እንደማሰባሰቡ የግድቡን የነገ ደህንነት የሚያስጠብቅ 
አቅም የሚፈጥር ውይይትና እቅድ ያስፈልጋል። 

አዲስ ዘመን፡- ለቃለ መጠይቁ ፍቃደኛ ስለሆኑ 
በአዲስ ዘመን ጋዜጣ ዝግጅት ክፍል ስም ላቅ ያለ 
ምስጋናዬን አቀርባለሁ።

ዶክተር አያሌው፡- አመሰግናለሁ።  

‹‹  ጣናንና አካባቢውን መጠበቅ  የምሥራቅ... 

ግድቡ በጣም ትልቅ ፕሮጀክት 
ነው። ይህን ታላቅ የሀገር ኩራት 

የሆነ ግድብ ለመጠበቅ ከጣና ጀምሮ 
መሠራት የሚገባቸውን ሥራዎች 
በቅድሚያ መለየት ያስፈልጋል። 
ለዚህ ደግሞ በዓባይ ግድቡ ዙሪያ 
የሚሠሩ አካላት ከላይኛው ተፋሰስ 

ጋር መገናኘት አለባቸው

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ጽጌረዳ ጫንያለው 

መጋቢት 24 ለኢትዮጵያውያን ልዩ ትርጉም ያለው ቀን 
ነው። የዘመኑ ትውልድ የራሱን ታሪክ የሚጽፍበት ብሥራት 
ዜና ከጉባ ተራሮች የሰማበት፤ በ1950ዎቹ መገባደጃ ላይ 
ታልመውና ተነድፈው ወደ ተግባር መግባት ያልቻሉት 
እቅዶቹን እውን ያደረገበት፤ በፕሮጀክቱ ተስፋውን 
ያለመለመበት ውድና ልዩ ቀን ነው። ይህ ቀን ትውልድና 
ታሪክን ማስተሳሰር ከተቻለ መሻገር እንዳለ የታየበትም ነው። 
የአባት አደራን መቀበያና መተርጎሚያም ነው። የመሠረት 
ድንጋይ ተጥሎ ቃል የተተከለበትና የወደፊቷም ኢትዮጵያ 
ብልጽግና የታወጀበት ቀን ነው። የዘመኑ ትውልድ የአባቶቹን 
ገድል ከመተረክ ዘሎ የራሱን አሻራ ያኖረበትም ልዩ ቀን ነው። 

ኢትዮጵያውያን ዳግም የአንድነት ገመዳቸውን መግመድ 
የቻሉበት፤ ኅብረታቸውን ያጸኑበት፤ ጽናታቸውን ለዓለም 
ማሳየት የቻሉበት ልዩ ቀን። ለአፍሪካውያን ተምሳሌት 
የሚሆኑበትን ገድል የጻፉበት ልዩ ዕለት። የግድቡን እውን 
የመሆን ጅማሪ ከመሪያቸው ተቀብለው ለመተግበር 
የተነሳሱበት ልዩ ጊዜ። በአጠቃላይ ቀኑ የተባሉትን ለማድረግ፤ 
የሚጠበቅባቸውን ለመወጣት፤ ጅምሩን ከዳር ለማድረስ 
ቁርጠኝነታቸውን  ያሳዩበት እንደሆነ ነጋሪ አያሻውም። 

ኢትዮጵያውያን ትናንት ለሀገር ክብር ሲሉ የመሪያቸውን 
ጥሪ ተቀብለው ለነጻነታቸው ተዋድቀው በዓድዋ ድል ታሪክ 
ሠርተዋል። ለሌሎች የነፃነት ምሳሌ መሆን ችለዋል። ዛሬም 
የልማት ችቦን ለኩሰው፣ በራስ አቅም ሁሉን ማድረግ 
እንደሚቻል ለማሳየት እየተጣጣሩ ይገኛሉ። ይህንን እድል 
የሰጣቸው ደግሞ የዓባይ ግድብ ሥራ ነው። የዓባይ ግድብ 
ለኢትዮጵያኖች የጋራ ማሕተም ነው። 

 ኢትዮጵያውያን ከጅምሩ እስከ ፍጻሜው ምንም 
ሳይሰስቱ የተቻላቸውን እያደረጉ ይገኛሉ። ምክንያቱም 
ደግሞ እርሱ ከድህነት የሚፋቱበት፣ ከጭለማው 
የሚላቀቁበት ብርሃናቸው ነውና። ስለዚህም የትንሳኤ 
ችቧቸውን እስኪለኩሱ ድረስ አይፋቱትም፤ያላቸውን 
ያዋጣሉ፤በዕውቀታቸው፤በጉልበታቸው ጭምር ዋጋም 
ይከፍሉለታል። ለዚህም ማሳያዎቹ ያነጋገርናቸው በዝቅተኛ 
የኑሮ ደረጃ ውስጥ ያሉት የአዲስ አበባ ከተማ  ነዋሪዎች 
ናቸው። 

መጀመሪያ ሀሳባቸውን ያጋሩን ወይዘሮ አዜብ 
ገብረሚካኤል ናቸው። በአራዳ ክፍለ ከተማ ወረዳ 
ሰባት በጉልት ሥራ ኑሯቸውን የሚደጉሙ ሲሆኑ፤ ዋና 
መተዳደሪያቸው ደግሞ የሸክላ ውጤቶችን ከመርካቶ ጭድ 
ተራ በማምጣት መሸጥ ነው። በየሰው ቤት እየዞሩም የሚሠራ 
ሥራ ካለ የሥራ አይነት ሳይመርጡ ዝቅ ብለው ይሠራሉ። 
በተለይም ድግስ አካባቢ አይጠፉም። ምክንያቱም ባለሙያ 
ሴት ናቸው። በዚህም ቆጮ በመጋገርና በማቅረብ ብዙዎች 
ያውቋቸዋል። 

ሙስሊም በመሆናቸውም በተለይ በዚህ በረመዳን 
ወቅት በሙያቸው የማያቀርቡት የምግብ ዓይነት የለም። 
ሾርባና ሳንቡሳውን አሳምረውና ከሽነው ሠርተው ያቀርባሉ። 
ለክርስቲያኑም ቢሆን በተለይ ለሰርግ ጥብሳጥብሶችን 
በመሥራት የሚያክላቸው የለም። ስለዚህም ያለ አባት 
የሚያሳድጓቸውን ስምንቱን ልጆቻቸውን ለመደጎም 
የማይቆፍሩት ድንጋይ አይኖርም። ይህ ትጋታቸው ደግሞ 
በአካባቢው ዘንድ ታዋቂ አድርጓቸዋል። 

እውቅናን ለበጎ ሥራ የሚጠቀሙት ወይዘሮዋ ለዓባይ 
የሚሰስቱት ገንዘብ፤ዕውቀትና ጉልበት እንደሌለ ይናገራሉ። 

ከራሳቸውም አልፈው ሌሎችን 
በማነቃቃት ለዓባይ ቦንድ እንዲገዙ 
አድርገዋል። 

ወይዘሮ አዜብ ልጆቻቸውም 
የእርሳቸውን አርዓያነት እንዲከተሉ 
ያደርጋሉ። በትምህርት ቤት መሪ 
ተሰላፊ እንዲሆኑ ያግዟቸዋል። 
ከዚህ ጋር ተያይዞም አንድ ትውስታ 
አላቸው። ልጆቻቸው ብዙዎች ነጭ 
ልብስ ሲለብሱ አይተው ‹‹ለእኛስ 
ለምን አይገዛልንም›› ይሏቸዋል። 
እርሳቸው ደግሞ ይህንን 
የማድረግ አቅሙ የላቸውም። 
ሆኖም አልችልምን አያውቁምና 
ሀሳባቸውን ለመፈጸም እቁብ ገቡ። 
ይህ በእንዲህ እንዳለም የልጆቹን 
ሀሳብ የሚያስቀይር አንድ አጋጣሚ 
ተፈጠረ። ይህም በትምህርት ቤቶች 
ውስጥ የተጀመረው የዓባይ ግድብ 
የቦንድ ግዢ  ነው። 

ልጆች ‹‹በትምህርት ቤት ተማሪዎች ቦንድ እየገዙ 
ነው። ለእኛ ግን ይህ አልሆነልንም። ስለዚህ እንዲገዛልን 
እንፈልጋለን›› ሲሉ እናታቸውን ጠየቁ። እናትም ‹‹ጥሩ፤ነገር 
ግን ሁለቱንም ሀሳባችሁን የመፈጸም አቅም የለኝም። 
በመሆኑም አንዱን መምረጥ ይኖርባችኋል›› አሏቸው። 
የልጆቹ ምርጫ የወቅቱ ትኩሳት የነበረው የቦንድ ግዢ ሆነና 
እርሳቸውም ልጆቻቸውም ተደሰቱ። እቁባቸውም መልካም 
ፍሬ አፈራ። 

ወይዘሮ አዜብ የቦንድ ግዢ ብዙ መልክ ብዙ መልዕክት 
አለው ባይ ናቸው። ዋናው ደግሞ ለልጅ ቅርስ ማስቀመጥና 
ታሪክን ማኖር ነው። በቁጠባው ልጆች የነገ ተስፋቸውን 
ያለመልማሉ። ቤተሰብም ቢሆን ገንዘብ እንዳያጣ መሠረት 
ይሆነዋል። በተለይም ከእጅ ወደአፍ ለሚኖር ሰው ሁነኛ 
ዘመድ ነው። ወርቅና መሰል ነገር እንደማስቀመጥና አውጥቶ 
ሸጦ እንደመጠቀም ነው። አይበላሽም ግን ስንቅ ይሆናል። 
ሌላው ለልጆች መልካም ሀገርን ማስረከብ ሲሆን፤ የግድቡ 
መጠናቀቅ  የበለጸገች ሀገርን ያጎናጽፋልና ነገ የተደላደለ 
ሕይወትን እንዲኖሩ ያስችላቸዋል። 

ግድቡን በሚመለከት ብዙዎች ሕልም እንደሆነ ያስቡ 
ነበር። ነገር ግን የመጀመሪያው የውሃ ሙሌት፤ሁለተኛውና 
ሦስተኛው ማለት ሲጀመር ነገሮች ተቀየሩ። ሕዝቡ ተስፈኛ 
ሆነ። እናም ይህ ወቅት ለኢትዮጵያውያን ዳግም ውልደትን 
ፈጠረላቸውና የሚችሉትን ወደማድረጉ ገቡ። ምክንያቱም 
ተግባር በዓይን ይረጋገጣልና ማየት በቻሉት ነገር ደስታቸው 
የበለጠ ተፋፋመ። ሙሉ ስሜትና አቅሙን ከህዳሴው ግድብ 
ላይ ሳያነሳ ዛሬ ላይ ደረሰ ይላሉም ሁነቱን ሲያብራሩ። 

‹‹የትዕግስት ፍሬዋ ጣፋጭ ነው። ›› የሚሉት ደግሞ 
ሌላኛዋ በጉልት ሥራ ሕይወታቸውን የሚመሩት ወይዘሮ 
ደጊቱ መኮንን  ናቸው። በጣም ዝቅተኛ ኑሮ ከሚኖሩት ሰዎች 
መካከል ሲሆኑ፤ በሕመማቸው ምክንያት በተደጋጋሚ ቀዶ 
ሕክምና አድርገዋል። በዚህም መሸከም አይፈቀድላቸውም። 
ይባስ ብሎ ቀኝ እጃቸው ድንገት ወድቀው ተሰብሯል። 
ሆኖም መሥራት ለመኖር ግድ ነውና በዚህ ውስጥ ሆነው 
የማይሠሩት ሥራ የለም። 

ወደ ጉልት ሥራ ከመግባታቸው በፊት የሚሠሩት ሥራ 
ሰው ቤት በተመላላሽነት ነበር። በጊዜው ቢያንስ በቀን አራት 

ሰው ቤት ልብስ ያጥባሉ። ከዚያ መልስ ደግሞ ተስካርና 
ሠርግ እንዲሁም ክርስትና እና ሌሎች ድግሶች ላይ በመገኘት 
ሥራ ይሠራሉ። በተለይ ወጣ ወጡ ላይ ሕመማቸውን ቻል 
አድርገው የአቅማቸውን ለልጆቻቸው ጉሮሮ መሙላት 
ይተጋሉ። ጉልት ሲሰጣቸው ደግሞ ወደ ከሰል ንግድ ገቡ። 
ከሰልን በሁለት አይነት መልኩ ይሸጡታል። የመጀመሪያው 
የተከሰለውን ከሰል ሲሆን፤ ሁለተኛው ደቃቁን በኩበት 
መልክ ከአፈር ጋር በመቀላቀል አዘጋጅተው ነው። 

ወይዘሮ ደጊቱ አሁን ያሉበት ሥራ በብዙ መልኩ 
ከሕመማቸው ጋር የሚስማማ አይደለም። በአቧራና በጭስ 
ምክንያት ዘወትር ከበሽታቸው ጋር እንዲኖሩ ሆነዋል። 
እንደውም በዚህ ሁኔታ ከቀጠልኩ ብዙም አልቆይም ባይ 
ናቸው። ምክንያቱም የቲቪ በሽተኛ ሲሆኑ፤ የጤና ችግራቸው 
መንስኤ አቧራና ጭስ ነው። በዚህም አሁን ድረስ ተከታታይ 
መድኃኒት እየወሰዱ ይገኛሉ። ይህ ይሁን እንጂ መቼም ቢሆን 
ተስፋ አይቆርጡም፤ ቀን ይወጣል የሚል እምነት አላቸው። 

ደንበኞች ከሰል ሲገዙዋቸው ለተሸካሚ ከሚከፍሉ 
በሚል አትሸከሚ ቢባሉም ራሳቸው ተሸክመው ያደርሳሉ። 
አቧራ አትንኪ ቢባሉም ደቃቁን ከሰል ኩበት አድርገው 
ከመሥራት አልተቆጠቡም። ምክንያቱም ይህ ችግር 
ካልታለፈ መኖር አይቻልም። ይህንን ሕይወታቸውን ደግሞ 
ከዓባይ ግድብ ጋር ያመሳስሉታል። ‹‹ዓባይ ግድብ ልክ 
እንደእኔ ሕይወት ብዙ ፈተና አለበት። የውጪ ጫናውና 
የሕዝቡ ፍራቻ ነገሮችን በሚፈለገው ሁኔታ እንዳይቀጥሉ 
ፈተና ሆኖበት ነበር። ሆኖም በትዕግስት እየታለፈ ዛሬ ላይ 
ደርሷል›› ይላሉ። 

አንድ ስንሆን መበርታትን፣ ስንረባረብ መጠንከርን፤ 
እጅ ለእጅ ስንያያዝ መሻገርን እያረጋገጥንበትም መጥተናል። 
ስንሠራ አሻራ አኑረን ሀገርን ማበልጸግ እንደምንችልበትም 
አይተናል። በእርግጥ ይላሉ ወይዘሮ ደጊቱ፤ በእርግጥ እኛ 
ኢትዮጵያውያን ሌሎች የቀደዱልንን ቦይ ይዘን ሳይሆን፤ 
ኢትዮጵያውያን አባቶች የተለሙንልንን ፈር ተከትለን ለላቀ 
ከፍታችን ተግተን የምንሠራ ጠንካራ ሕዝቦች ነን። ችግርና 
ፈተና የማይበግረን፤ የማይጥለን ጀግኖች ነን። ይህ ደግሞ 
የፈለግነው ላይ እንደሚያደርሰን እምነት አለኝ ባይ ናቸው። 

‹‹አሁን ግድቡ 90 በመቶ ደርሷል ተብሏል። ለዚህ 
መሠረቱ ደግሞ እኔም ጭምር ነኝ። ገና አሐዱ ሲባል ጀምሮ 

ሰው ቤት ሠርቼ ከማመጣት ገንዘብ ቀንሼ አዋጥቼበታለሁ። 
ከልጆቼ ጉሮሮ ነጥቄ አሻራዬን አኑሬበታለሁ›› የሚሉት 
ወይዘሮ ደጊቱ፤ ይህ ግድብ እንደእኔ እምነት የዚህ ትውልድ 
መለያ ማኅተም ነው፣ ሠርቶ የማሳካት ምልክት ነው፤ 
የዘመናት ቁጭታችን መልስ ማግኛ ቁልፍ ነው። ጮክ ብለን 
የምንናገርበት ድምፃችን ነው ሲሉ ያብራሩታል። 

ኢትዮጵያውያን ከተረፋቸው ሳይሆን ከሌላቸው ላይ 
ቆጥበው እየገነቡ ያሉት እና ወደ ፍፃሜ እየተቃረበ ያለው 
ታላቁ የኢትዮጵያ  ዓባይ  ግድብ ግንባታ እስኪያልቅ ድረስ 
መቀነታቸውን ከመፍታት ወደ ኋላ እንደማይሉም ይናገራሉ። 
ግድቡ የኢትዮጵያውያን አንጡራ ሀብት ያረፈበት በመሆኑ 
ግንባታውን ከማፋጠን የሚገደበን ነገር ሊኖር አይገባም ሲሉ 
ያሳስባሉም። 

‹‹የዓባይ ግድብ በሕዝብ ገንዘብና ላብ የተጀመረና የቀጠለ 
ነው። ለኢትዮጵያ አምላክ የሰጣት የተፈጥሮ ችሮታ ነው። 
በመሆኑም ይህንን ሀብት ሕዝቡ የደም ስሩ እንደሆነ አምኖ 
ሊቀበለው ይገባል›› የሚሉት ደግሞ በልብስ ስፌት(የተቀደዱ 
ልብሶችን በመጠገን) ሥራ ተሰማርተው ኑሯቸውን እየገፉ 
ያሉት አቶ ታደሰ ሉሌ ናቸው። 

ኢትዮጵያ በርካታ ፈተናዎች ተፈራርቀውባታል። 
በሀገር ውስጥ ሰላም እንዳይኖር ከማድረግ ጀምሮ ልማትና 
ዕድገቷን ቁልቁል ለማየት የቋመጡ ከውስጥም ከውጭም 
በርካቶች ነበሩ። የዓባይ ግድብን እንዳትሠራ ብዙ ሴራዎች 
ተጠንስሶባት ነበርም።  

‹‹ኢትዮጵያውያን ከተባበሩ ያሰቡትን ማሳካት 
እንደሚችሉ የዓባይ ግድብ አንዱ ማሳያ ነው። የዓባይ ግድብን 
ከኢትዮጵያውያን እጅ ነጥቆ ሊያወጣ የሚችል አንዳች ኃይል 
አለ ብዬ አላስብም። ተባብረን ካልገነባነውና ካላጠናቀቅነው 
ግን የሚቀማን አይጠፋም። ስለዚህም መጨረሻው ላይ 
እየደረስን ስለሆነ ያለምንም መሰሰት የበኩላችንን ልናበረክት 
ይገባል ›› ሲሉም መልዕክታቸውን ያስተላልፋሉ። 

ሐቅ የያዘ አካል ሁሌም አሸናፊ እንጂ ተሸናፊ 
አይሆንም። ለዓባይ ግድብ እዚህ መድረስም እውነትን 
መሠረት አድርገን ስለተንቀሳቀስን ያመጣነው ነው። በእውነት 
ለቆመ አካል ማስፈራሪያና ዛቻ አይሠራም ያልንበትም ነው። 
ይህ ደግሞ የሕዝቡን አሸናፊነት አረጋግጧል። ነገር ግን 
ፍጻሜው የሚሆነው ግድቡ ተጠናቆ ፍሬውን ስንበላ ነውና 
የኢትዮጵያውያን ትጋትና ጥንካሬ ለዛሬ ብቻ ሳይሆን ለነገም 
እንደሆነ አስበን መንቀሳቀስ አለብን ሲሉ መልዕክታቸውን 
ያስተላልፋሉ። 

የዓባይ ግድብ ቦንድ ማሰባሰብ ከተጀመረበት 
ወቅትም ከሰኔ 6 ቀን 2003 ዓ.ም ጀምረው እስካሁን 
ቦንድ እየገዙ እንዳሉ የሚያነሱት አቶ ታደሰ፤ በልጆቻቸው 
ሳይቀር በትምህርት ቤት የሚገዙበትን ሁኔታ እንዳለ 
አጫውተውናል። እርሳቸው እንደሚሉት ግድቡ 
በአንድነት፣ በጽናትና በመተባበር እንድንጠነክር ምክንያት 
የሆነን ፕሮጀክት ነው። የጥንካሬያችን፤ የይቻላል መንፈስ 
ማሳያ ነው። ከከፍታችን የማንወርድ፣ በተሰለፍንበት ጎራ 
ሁሉ በድል የምንወጣ ሕዝቦች መሆኗችንን ያረጋገጥንበትም 
ነው። 

‹‹የዓባይ ግድብ ሲጠናቀቅ ኢትዮጵያ ታድጋለች፤ እኔም 
አድጋለሁ በሚል ኑሮዋችን ፈተና ቢሆንብንም፤ ከእጅ 
ወደ አፍ የሆነ ጉዞን ብናደርግም ጎዶሏችን፤ ጉዳያችንም 
በህዳሴው ይሞላልና ሳናቋርጥ እንደግፈው›› ሲሉ 
ሀሳባቸውን ይቋጫሉ። 

ጉዳይንም፤ግድብንም የሚሞላው -ዓባይ   
ወይዘሮ አዜብ ገብረሚካኤል ወይዘሮ ደጊቱ መኮንን

አቶ ታደሰ ሉሌ                        

ኢትዮጵያውያን 
ከተባበሩ ያሰቡትን 
ማሳካት እንደሚችሉ 
የዓባይ ግድብ አንዱ 
ማሳያ ነው። ”
“

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ወደ ገጽ 12 ዞሯል

“ለውጡ ኢትዮጵያ የሁሉም መሆኗን ያሳየ ነው!”
ወይዘሮ ዘሐራ ኡሙድ 
የፌዴሬሽን ምክር ቤት ምክትል አፈ ጉባኤ

በቢዝነስ አድሚኒስትሬሽን አግኝቻለሁ። 
አዲስ ዘመን ፦ ወደ ፖለቲካው መቼና እንዴት 

ገቡ?
ወይዘሮ ዘሐራ፦  እንግዲህ እኔ የአርብቶ አደር ልጅ 

ነኝ።  ነገር ግን ከሌሎች ዘመዶቼ ትንሽ የተሻለ አጋጣሚን 
አግኝቼ ነው የተማርኩት።   ይህን እድል ያገኘሁት ደግሞ 
በአንጻራዊነት ከተማ በመወለዴ ነው።   ይህንን እድሌን 
ተጠቅሜም ትምህርትን በአግባቡ  አጠናቅቄ ከፍተኛ 
ትምህርት ተቋማት ስገባም በርትቼ በመሥራት እራሴን 
አውጥቻለሁ።   በተለይም በአንዳንድ አጋጣሚዎች 
አብረውኝ ከሚማሩ ሴት እህቶቼ ጋር ሰብሰብ ስንል 
ምናልበትም አፋር ሴት እኔ ብቻ የምሆንበት አጋጣሚ 
ደግሞ ብዙ ነው።    ይህ ደግሞ የሴቶች የትምህርት 
ተሳትፎ ለምን በዚህን ያህል መጠን አነሰ የሚል ጥያቄ 
ወደውስጤ እንዲመላለስ ምክንያት ሆነው፤ ከዚህ በኋላም 
ነው እንግዲህ ፖለቲካ ውስጥ ገብቼ ቢያንስ ይህንን ሁኔታ 
መቀየር አለብኝ ብዬ የተነሳሁት። 

ከዩኒቨርሲቲ ተመርቄ እንደወጣሁ በመንግሥት 
መሥሪያ ቤት ውስጥ ተቀጥሬ መሥራት ጀመርኩ።  ይህ 
ሁኔታ ደግሞ ይበልጥ ፖለቲካው ላይ ተሳትፎን እንዳደርግ 
ሁኔታዎችን አመቻቸልኝ። 

ወደፖለቲካው የመጣሁበት በኢሕአዴግ ጊዜ 
ነው፤ በወቅቱ የብሔር ፓርቲዎች ናቸው የነበሩት፤  
እኔም በክልሌ ፓርቲ በአብዴፓ ተደራጅቼ መንቀሳቀስ 
ጀመርኩ።   ለመጀመሪያ ጊዜ በአብዴፓ የማዕከላዊ ኮሚቴ 
አባል ሆኜ ስመረጥ የሴቶች ቁጥር ሦስት ብቻ ነበረ፤ ከዛ 
ሁለተኛ ዙር ላይ አምስት ሆንን እንዲህ እንዲህ እያለ ነው 
ቁጥሩ እየጨመረ የመጣው።  

እኔም በፖለቲካ ፓርቲው ላይ የነቃ ተሳትፎን እያደረኩ 
ከመጣሁ በኋላ ለመጀመሪያ ጊዜ አመራር ሆኜ የሠራሁት 
በአፋር ክልል የሴቶች ጉዳይ ቢሮ ኃላፊ በመሆን ነበር።  

እንደምታገባ አውቃ ነው የምታድገው።  በዚህ ውስጥ 
ደግሞ አንዳንድ ጊዜ ከልጅቱ ጋር በእድሜ የማይመጣጠን 
ሰውም ልታገባ የምትቸልበት እድል ሰፊ ነው።   በነገራችን 
ላይ ይህ አካሄድ ጎጂ ይሁን እንጂ ጠቃሚ ጎኖችም ነበሩት።   
ለምሳሌ አንድ ሰው አካል ጉዳተኛ ቢሆን ሳያገባ ሳይወልድ 
እንዳይቀር ያደርገዋል።   ምክንያቱም የታጨችለት የዘመዱ 
ልጅ አለች ታገባዋለች።  የመደጋገፍ ባሕሉም በዛው 
ልክ ነው፤  ትዳር የሚመዘነውም በዝምድና ልክ እንጂ 
በሀብትና በንብረት እንዳይመዘን አድርጎታል።   በዚህም 
የፍቺው መጠንም የቀነሰ ነው።  ሆኖም እኔ እስካለሁ ድረስ 
ሴቶችን የሚጎዱ ተግባራትን ቀሰ በቀስ እንዲቀንሱና ሴቶች 
እንዲማሩ፤አካባቢያቸውን እንዲያስተዳድሩና በፖለቲካው 
ውስጥም እንዲሳተፉ የተለያዩ ተግባራትን ሳከናውን 
ቆይቻለሁ።     

አዲስ ዘመን ፦ እርስዎ እንግዲህ በኢሕአዴግም 
ከዛም ከለውጡ መንግሥት ጋር አብረው የመሥራት 
እድልን ያገኙ ነዎትና እንደው ሁለቱን ጊዜያት 
አነጻጽረው ቢነገሩኝ?

ወይዘሮ ዘሐራ፦ ሁለቱም የተለያዩ ነገሮች ናቸው፤ 
ከብልጽግና መመሥረት በፊት እኔ ብቻ ሳልሆን ሌሎችም 
በራሳችን በብሔራዊ ድርጅቶቻችን ላይ ብቻ ነበር ታጥረን 
የቆየነው። አጋር ድርጅት በሚል ስም በውስን ፖለቲካ 
ውስጥ እንድንቆይ ተደርገን ቆይተናል። ፤  በዚህም  
የአራቱን ብሄሔራዊ ድርጅቶች (ሕወሓት፤ ብአዴን፤ 
ኦህዴድ፤ ደህዴን) ውሳኔ ብቻ የምናስፈጽም አንድ 
ዓይናዎች ነበርን። አራት ድርጅቶች ብቻ ነበሩ ማዕከላዊ 
ኮሚቴ አባል ሆነው በኢሕአዴግ ስር የታቀፉት፤ ይህ 
ሁኔታ ደግሞ እኛ አጋር ሰንባል የነበርን  በመሐሉ ፖለቲካ 
ላይ የመሳተፍ እድሉ ፍጹም አልነበረንም ። 

ከዚህ የተነሳም ፓርቲው እናንተ ምንም አታውቁም 
እኛ እናውቅላችኋለን ሲለን ነው የኖረው፤ ውሳኔ 
የሚያስፈልጋቸው ነገሮችም ሲኖሩ ተወስኖ ውሳኔውን 
እናስፈጽም ዘንድ ነበር ወደክልላችን የሚመጣው።  ይህ 
ሁኔታ ደግሞ ያላወቅነውን ያልተወያየንበትን ጉዳይ 
ግን ደግሞ እንድንፈጽም እንጠየቅ ነበር።  በዚህ ሂደት 
የአካባቢውን ተጨባጭ ሁኔታ ግምት ውስጥ ያላስገቡ 
ነገሮች አቅጣጫ ወርዷል በሚል ብቻ ሕዝብ ላይ 
እንድንጭን ስንገደድም ኖረናል። 

ከመጋቢት 24 ቀን 2010 ዓ.ም ማለትም ጠቅላይ 
ሚኒስቴር ዶክተር ዐቢይ አሕመድ ወደ ሥልጣን ከመጡ 
በኋላ ከምንም በላይ ያገኘነው ኢትዮጵያዊነትን ነው።  
እንደ ዜጋ መቆጠርን ነው።  ጠቅላይ ሚኒስቴሩም ወደ 
ሥልጣን የመጡ እለት ባደረጉት ንግግርም ሆነ ከዛ 
በኋላ ወደ ተለያዩ ክልሎች በመሄድ  ሕዝቡን በማነጋገር  
በማወያየት  እንደየክልሎቹ ነባራዊ ሁኔታ ያሉባቸው 
ችግሮች ይዘው ችግሮቹን ለመፍታት ኢትዮጵያን አንድ 
ለማድረግ የሄዱበት ርቀት እኛም ዛሬ ላይ እዚህ እንድንገኝ 
አስችሎናል። 

በተጨማሪም በተለያዩ የዓለም ሀገራት በመዘዋወር 
ኢትዮጵያውያንን አነጋግረዋል፤ በእስር ላይ የነበሩ 
እንዲፈቱ፤ከሀገራቸው የተሰደዱ አገራቸውን እንዲያዩና 
እንዲገቡ ሆኗል፤ የፖለቲካም እስረኞች ምሕረት አግኝተው 
እንዲፈቱ ሆኗል። እነዚህ ሁሉ ተግባራት ደግሞ የሚያሳዩን 
ኢትዮጵያ በልጆቿ እንጂ ከልጆቿ ውጪ በማንም ነፃነቷን 
እንደማታገኝ፤ አንድነቷም እንደማይጠበቅ ነው። 

እኛም እንደ አፋር በብሔራዊ ድርጅቶች ውስጥ 
የነበርን ከመሆኑ ጋር በተያያዘ የማዕከላዊው መንግሥት 
ፖለቲካ ምን እንደሚመስል ካለማወቃችንም በላይ 
በራሳችን ጉዳዮች ላይ ብቻ ታጥረን ተግባራችንም 
ሥራችንም እዛው የቀረ ነበር ፤  ይህንን ችግር በመግፈፍ 
ከእኛ አልፎ ሌላው ጋር ብሎም አዲስ አበባ ላይ ምን 
አለ? ፖለቲካው ምን ይመስላል? የሚለውን እንድናይ 
አደርጎናል።  ከዛ በኋላም ብልጽግና መመሥረቱን ሙሉ 
በሙሉ የተቀበለው የአፋር ሕዝብ ነው። 

ብልጽግናን ተቀብለን በብልጽግና ጥላ ስር እንቅስቃሴ 
ከጀመርን በኋላ ደግሞ ምን አለ የሚለውን ጆሯችንን 
ከፍተን  በማዳመጥ ከዛም አለፍ ሲል አብዛኞቻችን እድሉን 
አግኝተን በማዕከላዊ ኮሚቴው እንዲሁም በከፍተኛ 
አመራርነቱ ላይ እየተቀላቀልን እንገኛለን።  ይህ ደግሞ 

እፀገነት አክሊሉ

የለውጡ መንግሥት በበርካታ ፈተናዎች  
ውስጥም ሆኖ የሕዝብን ዘላቂ ተጠቃሚነት 
በማረጋገጥ የኢትዮጵያ ብልጽግና አይቀሬ መሆኑን 
የሚያሳዩ ሥራዎች በማከናወን ላይ ይገኛል።  
መንግሥት ባለፉት ጊዜያት  የተሠሩ  የኢትዮጵያን 
እድገት የሚጎዱ ተግባራትን በማረም ወደ 
ሥራ ከገባ እነሆ አምስት ዓመታት ተቆጠሩ። ፡ 
በተለይም  የተጀመሩ የልማት ፕሮጀክቶች ሃብት 
ፈሶ የማይጠናቀቁበት፣ ኢትዮጵያ በከባድ እዳ 
ውስጥ የተዘፈቀችበትን ፣ተቋማት በአንድ የፖለቲካ 
ፓርቲ የበላይነት መቃኘትና በተለይም ደግሞ 
ኢትዮጵያዊነት ከወደቀበት የማንሳት ተግባራትን 
ደረጃ በደረጃ  ሲሠራ ቆቷል። 

በተለይም ሀገራዊ ፓርቲ በመመሥረት፣ 
የፖለቲካ እስረኞችን በመፍታት፣ የመከላከያ፣ 
የፖሊስና  የደህንነት ተቋማት ነፃነታቸው ተጠብቆ 
እንዲደራጁ በማድረግና መሰል ተግባራትን 
በተለያዩ ችግር ውስጥ ሆኖ በማከናወን ላይ ይገኛል 
። የለውጡ መንግሥት በፈተናዎች ውስጥ ሆኖ 
እንደ ዓባይ ግድብ ያሉ የልማት ፕሮጀክቶችን 
ለማጠናቀቅና የጎርጎራ፤የኮይሻና የወንጪ 
በመጀመር  አዲስ ምዕራፍ ለኢትዮጵያ ሕዝብ 
አስተዋውቋል።  አሁንም ወደ ስምንት የሚጠጉ  
ገበታ ለትውልድ መሰል አዳዲስ ፕሮጀክቶችን 
በመገንባት የኢትዮጵያን ህዳሴና ብልጽግና አይቀሬ 
መሆኑን የሚያረጋግጡ ሥራዎችን እያከናወነም 
ይገኛል ።   ሃገሪቱ በምግብ እራሷን እንድትችል 
ከማድረግ አልፎ ስንዴ፣ አትክልትና ፍራፍሬ ለውጭ 
ገበያ ለማቅረብ እየተሠሩ ያሉ ሥራዎች ድህነትን 
በዘላቂነት ማስወገድና ከውጭ ጥገኝነት ለመላቀቅ 
የሚያስችሉም ናቸው። 

አሁን የተጀመሩ የለውጥ ሥራዎች ዘላቂነት 
እንዲኖራቸውና የሃገሪቱ እድገት እንዲረጋገጥ 
ተባብሮና ተጋግዞ መሥራት እንደሚገባ ግን ማወቅ 
የሁሉም ዜጋ ኃላፊነትም ግዴታም ነው። 

ለሃገርና ሕዝብ ደንታ የሌላቸውና በግል ጥቅም 
የታወሩ አካላት የሚፈጥሯቸውን አጀንዳዎች 
ወደ ጎን በመተው  የኢትዮጵያን አሁናዊ ፈተናን 
መረዳት፣ ከፈተና የምትወጣበትን መንገድ መደገፍና 
አንድነታችን የሚፈታተኑ ጉዳዮችን በጋራ መከላከል 
የሁላችንም ኃላፊነት ስለመሆኑ አያጠያይቅም ። 

ባለፉት ጊዜያት የነበሩ ችግሮችን ተሻግሮ 
በፖለቲካ፣ በግብርና፣ በኢንዱስትሪ፣ በቱሪዝምና 
በማዕድን ለውጦችን ማስመዝገብ ተችሏል።  
የለውጡ መንግሥት  የገጠሙትን ተግዳሮቶች በሙሉ  
በመቋቋም በሁሉም ዘርፍ ዘላቂ ለውጥ በማምጣት 
ኢትዮጵያን የማፅናትና ሉዓላዊነቷን የማስከበር 
ሥራ መሠራቱም የሚዘነጋ አይደለም ። 

በተለይም ከሰላም ስምምነቱ በኋላ ኢትዮጵያ 
በዓለም አደባባይ አንድነቷን በማፅናት በሁሉም 
ዘንድ ተቀባይነቷ እንዲጎላ በማድረጉ ለዘላቂ 
ልማት ምቹ ሁኔታ መፍጠር ተችሏል።  ፅንፈኝነትን 
በማምከን አንድነትን የማጠናከርና  ችግሮችን 
በውይይት፣ በመመካከር፣ በትዕግስትና በፅናት 
መፍታት ደግሞ የቀጣይ የቤት ሥራችንም ነው። 

እኛም የለውጡ መንግሥት ሀገር ባስተዳደረባቸው 
ባለፉት አምስት ዓመታት ውስጥ ምን ተከናወነ? 
የትኛውን ውጤት ማምጣት ተቻለ?  በቀጣይስ  ምን 
አይነት ሥራዎች  ይቀራሉ? ምንስ እቅድ ተይዟል? 
ስንል ለፌዴሬሽም ምክር ቤት  ምክትል አፈጉባኤ 
ወይዘሮ ዘሐራ ኡሙድ ጥያቄዎችን አቅርበናል። 

አዲስ ዘመን ፦ ወይዘሮ ዘሐራ ኡሙድ ማናቸው 
ለሚሉ አንባቢዎቻችን እራስዎን ያስተዋውቁልን ?

ወይዘሮ ዘሐራ ፦ተወልጄ ያደኩት አፋር ክልል ዱብቲ 
ከተማ ነው ።  የአንደኛና የሁለተኛ ደረጃ ትምህርቴንም 
የተከታተልኩት እዛው ነው።  ወደከፍተኛ ትምህርት 
ተቋም ገብቼ የተማርኩት በአዲስ አበባ ሲቪል ሰርቪስ 
ዩኒቨርሲቲ ሲሆን የመጀመሪያ ዲግሪዬንም  በኢኮኖሚክስ 
ሠርቻለሁ ።  ሁለተኛ ዲግሪዬን ደግሞ ከመቀሌ ዩኒቨርሲቲ 

“ከመጋቢት 24 ቀን 
2010 ዓ.ም ማለትም 
ጠቅላይ ሚኒስቴር ዶክተር 
ዐቢይ አሕመድ ወደ 
ሥልጣን ከመጡ በኋላ 
ከምንም በላይ ያገኘነው 
ኢትዮጵያዊነትን ነው።  
እንደ ዜጋ መቆጠርን ነው”

በዚህ ኃላፊነቴም በከፍተኛ ሁኔታ የሴቶችን የመማር  ፣  
የማደግ እንዲሁም ከቤት የመውጣት እድልን የሚያመክኑ 
የተለያዩ ዓይነት ጎጂ ልማዳዊ ድርጊቶች ነበሩና እነሱን 
ለማስቀረት ሰፊ ስራዎችን ሰርቻለሁ። 

ለምሳሌ የሴት ልጅ ግርዛት፣   ያለአቻ ጋብቻ ነበሩ።  
በተለይም ያለአቻ ጋብቻው ይፈጸም የነበረው እንደ 
ባሕልና ወጉ በቤተሰብ መካከል ሲሆን አንዲት ሴት 
ልጅ ስትወለድ ጀምሮ ከየትኛው ቤተሰብ ውስጥ ማንን 

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

በሁሉም የኢትዮጵያ ክልሎች የሆነና የታየም ውጤት 
ነው። 

አዲስ ዘመን ፦ ከላይም ለማንሳት ሞክረናል 
አፋርን ጨምሮ ሌሎች ክልሎችም አጋር ተብለው 
ረጅም ዓመታትን ጉዳይ አስፈጻሚ ሆነው 
ቆይተዋል፤አሁን ደግሞ ማዕከላዊ ኮሚቴ አባል 
ሆነው በትልልቅ ሀገራዊ ጉዳዮች ላይ የመወያየት 
ሃሳብ የመስጠትና ውሳኔ የማሳለፍ ሚናንም 
እየተጫወቱ ነውና እንደው ይህ ሁኔታ እንደ ሀገር 
ያስገኘውን ጥቅም እንዴት ይገልጹታል?

ወይዘሮ ዘሐራ ፦ በመጀመሪያ ይህ አካሄድ 
ኢትዮጵያ የሁሉም መሆኗን ያሳየ ነው ፤ በሌላ በኩል 
ደግሞ የሁሉም ለሆነች አገር በሥራውም በውሳኔውም ላይ 
ሁሉም ሊሳተፍ እንደሚገባ አመላክቷል።   ከዚህ በፊት 
ኢሕአዴግ ማኅበራዊ መሠረቴ ግብርና ነው በማለት እንደ 
አፋር ያሉ አርብቶ አደር ክልሎችን ማኅበራዊ መሠረቴ 
አይደላችሁም ብሎ ከማዕከላዊ ኮሚቴ አግሎ ቆይቷል ።  
ይህ ማለት ኢትዮጵያ የተወሰኑ አካባቢዎች እንዲሁም 
ሰዎች የሚጠለሉባት ናት ወደሚል እንደምታ ያመጣ 
ነበር።   አሁን ላይ ግን ሁላችንም ኢትዮጵያ የጋራችን፤ 
እኛም የኢትዮጵያ መሆናችንን በተግባር ያስመሰከረንበት 
በዚህም ደግሞ የተቀናጀ እውቀት ክህሎት የሁሉም ሕዝብ 
አንድነትትና አስተሳሰብ እንዲያርፍባት እነዛም ተደምረው 
ወደ ውጤት እንድታመራ ያደረገ አካሄድ ሆኗል።    

አዲስ ዘመን ፦ ከለውጡ በፊት እንደ አጋር 
ድርጅቶች ተብለው ክልሎች በማዕከላዊ ፖለቲካው 
እንዳይሳተፉ ሆነው እንደቆዩት ሁሉ የሴቶች ተሳትፎ 
ላይም ከንግግር በዘለለ አመርቂ ሥራ ሳይሠራ 
ቆይቷል።   አሁን ያለው ሁኔታ ምን ይመስላል ?

ወይዘሮ ዘሐራ ፦ ከለውጡ በፊትም ቢሆን የሴቶችን 
ጉዳይ የሚመለከት በሚኒስቴር ደረጃ ነበር፤ ከዛም አልፎ  
እኛን አጋር ድርጅቶችን ያገለለ ቢሆንም እንኳን ኢሕአዴግ 
የሴቶች ሊግ መሥርቶ ሲንቀሳቀሱ ነበር፤ ይህም ቢሆን ግን 
አቅጣጫ ተቀብሎ ዓላማን ከማስፈጸም ውጪ የራሳቸውን 
የንቅናቄ ሰነድ አዘጋጅተው ሴቷን ሊጠቅም በሚችልበት 
ሁኔታ የተንቀሳቀሱበት ጊዜ  ነበር ለማለት አያስደፍርም። 

በሌላ በኩል ደግሞ ሴቶቹ የተሰጣቸውን አቅጣጫ 
ብቻ ይዘው ጉዳይ እንዲያስፈጽሙ ከማድረግ ባሻገር አንድ 
ለ አምስት ወይም ሌሎች አደረጃጀቶች ላይ ያልታቀፈች 
ሴት ማዳበሪያ፣  ምርጥ ዘር አይሰጣትም ፤ መታወቂያ 
ትከለከላለች፤ ከዚህ ከዚህ አንጻር ደግሞ ማኅበራቱን 
በነጻነት ወደውና ፈቅደው እንዳይሳተፉባቸው ሆነው 
ቆይተዋል። 

ምንም እንኳን እነዚህ አደረጃጀቶች ከለውጡ 
መንግሥት ጋርም የዘለቁ ቢሆንም አሠራራቸው ግን እጅግ 
በጣም ተቀይሯል።  ሴቶች በሙሉ ነጻነት መብታቸውን 
ለማስከበር  በተለይም ፖለቲካዊ ተሳትፏቸውንና 
ተጠቃሚነታቸውን በሚያረጋግጥ ሁኔታ እንዲሠራ 
ያደረገም ነው።  

ሴቶችን ወደ አመራርነት ማምጣት ላይም እጅግ 
በጣም ሰፊ ልዩነት ይታያል፤ ብቃት ያላቸው የተማሩ 
ነገ ለሀገር አንዳች ነገር ሊሠሩ ይችላሉ የተባሉ ሴቶች 
ወደሥልጣን እንዲመጡ በባትሪ የመፈለግ ያህል እየታሰሱ 
በኃላፊነቶች ላይ እንዲቀመጡ እየተደረገ ነው።   ይህ 
ደግሞ አብዛኛው በሴቶች የሚመሩ ሴክተሮች የተሻለ 
አፈጻጸም እንዲታይባቸው አድርጓል።  

ሆኖም አሁንም ብዙ መሥራት ይጠይቃል። ወደፊት 
ቁጥራችን ከወንዱ እኩል መሆኑ ግድ ነው።   እዚህ ላይ 
ለመድረስ ደግሞ የማንንም ይሁንታና ስጦታ ሳንፈልግ 
ራሳችን ሴቶቹ መሥራት ያሉብን በጣም በርካታ ሥራዎች 
አሉ ።  አንድ ሴት ፖለቲካዊ እውቀት ስላላት ብቻ 
አመራር ላይ የምትመጣ ከሆነ የምትሠማራበትን ሙያ 
ስላማታውቀው ለውድቀት ቅርብ ትሆናለች።  ይህ 
እንዳይሆን በመካከለኛ ዝቅተኛ ደረጃ ላይ ከወረዳ ጀምሮ 
ያሉ አመራሮችን ልምድ እየሰጡ አመራርነትን እንዲማሩት 
እያደረጉ ማምጣትና ከፍተኛ ስልጣን ላይ መድረስ 
እንዲችሉ የብልጽግና ሴቶች ሊግ ፕሮግራም ቀርጾ እየሠራ 
ነው። 

ሴቶቹም ሠልጥነው ከበቁ በኋላ ከወረዳ ጀምሮ 
እስከ ክልል መዋቅሮች ድረስ በብቃታቸው እየተመዘኑ 
ምደባ እንዲሰጣቸው የማድረግ ሥራዎችም ተጀምረዋል።   
ይህ አካሄድ ደግሞ በቀጣይ እነዚሁ ሴቶች ልምድና 
እውቀታቸውን አካብተው እስከ ሚኒስቴርና ሌሎችም 
ደረጃዎች ድረስ የአመራርነት ቦታ እንዲይዙ የሚያደርግ 
ነው።   የዛን ጊዜ ከብቃት ጋር ሀምሳ በመቷችንን 

እንሞላለን።  
አዲስ ዘመን ፦ ያለፉት አምስት ዓመታትን ጉዞ 

እንዴት ይቃኙታል ?
ወይዘሮ ዘሐራ ፦ ሀገራችን ባለፉት አምስት ዓመታት 

ብዙ ነገሮችን አስተናግዳለች።   እጅግ በጣም ጥሩ የሚባሉ 
ከፍተኛ ደስታን የሚፈጥሩ በተቃራኒው ደግሞ ልብን 
የሚሰብሩ ሁነቶች ሁሉ ያለፉት በእነዚሁ አምስት ዓመታት 
ውስጥ ነው።  ባለፉት አምስት ዓመታት ከተፈጥሮ አደጋ 
እስከ ጦርነት ድረስ ከጓሮ ልማት ከችግኝ ተከላ እስከ ዓባይ 
ግድብ ኃይል ማመንጨት ድረስ ብዙ ፕሮጀክቶችም ይፋ 
የሆኑበትና የተሠሩበት ወቅት ነው። 

ከመጥፎ ነገሮች ብንነሳ የጎርፍ አደጋ ፣ ድርቅ 
በተለይም አርብቶ አደሩ ላይ ያሳደረው ተጽዕኖ በቀላሉ 
የሚታይ አይደለም።  ጦርነቱ የፈጠረው ችግር በተለይም 
በሦስቱ በአማራ ትግራይና አፋር ክልሎች ላይ በነበረው 
ውጊያ እንደ ሀገር ያጣናቸው ነገሮች ብዙ ናቸው ።    ነገር 
ግን እነዚህን የመከራ ጊዜያት ኢትዮጵያውያን ሁላችን 
ከጫፍ እስከ ጫፍ ድረስ በከፍተኛ ሁኔታ ተደጋግፈን 
አልፈነዋል።  ከዚህ ሁሉ በላይ ግን ከጠቅላይ ሚኒስቴሩ 
ጀምሮ የክልልና የወረዳ አመራሮች ባሳዩት ብስለትና ቆራጥ 
አቅጣጫ ሰጪነት ችግሩ እንደ ችግር አብሮን እንዳይቆይ 
ሆኗል።  አሁን ያለውም ሰላም አየር የዚያ ውጤት ነው። 

አዲስ ዘመን ፦ ባለፉት አምስት ዓመታት 
ከተከናወኑ ሥራዎች አንዱ የልማት ሥራ ነውና 
የልማት ሥራው አንዱ መዳረሻ ደግሞ እርስዎ 
የመጡበት አፋር ክልል ነው ፤ ዘንድሮ ከክልሉ ጋር 
በተያያዘ የበጋ መስኖ ስንዴ ተደጋግሞ እየተነሳ ነው 
በዚህ ላይ ያልዎት ሃሳብ ምን ይመስላል?

ወይዘሮ ዘሐራ ፦ አፋር በቀድሞ ጊዜም ቢሆን 
የመስኖ እርሻ የተለመደ ነው ፤ ነገር ግን የክልሉ ሰዎች 
የምናውቀውና የለመድነው ጥጥ ነው፤ አልፎ አልፎ ሰሊጥ፤ 
በቆሎ እንጂ አፋር ላይ ስንዴ ይበቅላል ብሎ የሚያስብ 
ሰው ያለ አይመስለኝም።  የበጋ ስንዴ አፋር ላይ መታረስ 
አለበት ሲባል እንዴት ሆኖ? ፤ ማን ሊበላው? ያላለ 
አልነበረም፤ ነገር ግን መሬቱ ምቹ ከመሆኑም በላይ የአዋሽ 
ወንዝ አፋር ላይ የሚቀር ከመሆኑ ጋር በተያያዘ ተስፋ 
ሰጪም ነበር።  ኋላ ላይ ስንዴው ተዘርቶ ከተመረተ በኋላ 
የሁሉንም ሕዝብ አመለካከት ለመቀየር አስችሏል።  “ ለካ 
እንደዚህም ማምረት ይቻላል”  በሚል የአርብቶ አደሩንም 
እንዲሁም የኢንቨስተሩን ቀልብ የሳበ ሥራ ተከናውኗል። 

“ለውጡ ኢትዮጵያ የሁሉም...

አሁንም አፋር ላይ በግል በማኅበር እንዲሁም 
አልሚዎች ሥራቸውንና ትኩረታቸውን ሁሉ ስንዴ ላይ 
አድርገው በመሥራት ላይ ናቸው።  ይህ ሁሉ ነገር ሲታይ 
ለውጡ ዘርፈ ብዙ ውጤቶችን እናይበታለን። 

አዲስ ዘመን ፦ ነባር አመራር እንደመሆንዎ 
፤ባለፉት አምስት ዓመታት በተለይም የሕዝብ 
ተወካዮች ምክር ቤት እንዲሁም የፌዴሬሽን ምክር 
ቤት ያገኙትን ነጻነት ሃሳብን የማንሸራሸር መብት 
እንዴት ይገልጹታል?

ወይዘሮ ዘሐራ ፦ከዚህ ቀደም ምክር ቤቶች ላይ 
የነበረውን ነገር ሁላችንም የምናውቀው ነው፤ ባለፉት 
አምስት ዓመታት የነበረውንም አካሄድ ለመታዘብ ችለናል፤ 
ዛሬ ላይ ጠቅላይ ሚኒስቴሩን በቃዎት ሥልጣንዎን 
ልቀቁ እስከማለት የደረሰ ነፃነት አይተናል።  በተመሳሳይ 
የፌዴሬሽን ምክር ቤትም ከዚህ ቀደም ክልሎች ሕገ 
መንግስቱ የሰጣቸውን ክልል የመሆን የመካለል መብት 
የገደበ ነበር።  ዛሬስ ያልሽኝ እንደሆነ  ሕገ መንግሥቱ 
በትክክል እየተተረጎመ ነው።   ለዚህ ማሳያው ደግሞ እስከ 
አሁን ድረስ ሁለት ክልሎችን መመስረት መቻሉ ሲሆን 
ሶስተኛውንም ለመመሥረት በሂደት ላይ ነው ያለነው። 

ለእኔ ሁለቱም ምክር ቤቶች በእውነተኛ ዴሞክራሲያዊ 
ስርዓት ግንባታ ውስጥ እያለፉና ሕገ መንግሥቱን 
ተግባራዊ እያደረጉ ያሉ ናቸው።  ከዚህ ቀደም የሲዳማ 
የክልልነት ጥያቄ ሲገፋ ሲገፋ መጥቶ መጨረሻ ወደ 
አመጽ እስከመሄድ  ደርሶ ነበር፤ በተመሳሳይ የደቡብ 
ምዕራብ የመካለል ጥያቄ ይነሳ ነበር፤ ለእነዚህ ጥያቄዎች 
ደግሞ አግባብነት ያለው መልስ ከመስጠት ይልቅ ለጥያቄ 
አቅራቢዎቹ የተለያዩ ታርጋዎችን በመለጠፍ የማሸማቀቅ፤ 
የማፈን ሥራ ሲሠራ ቆይቷል፤ ባለፉት አምስት ዓመታት 
ውስጥ ግን ሕጉን ተከትሎ በሕዝበ ውሳኔ ጥያቄዎቹ መልስ 
እንዲያገኙ ሆኗል።  ይህ ደግሞ በሁለቱም ምክር ቤቶች 
ላይ ያለውን የሥራ ነጻነት በተግባር ያሳየ ነው።    

አዲስ ዘመን ፦  መጋቢት 24 ድርብ ቀን 
እንደመሆኑ በእለቱ ዓባይ ግድብም አለና ፤ እንደው 
እርስዎ ዓባይን ሲያስቡ  ምን ይሰማዎታል ፤ 
ለውጡንስ እንዴት ይመለከቱታል?

ወይዘሮ ዘሐራ ፦ ዓባይ ግድብ ሕልም ነው 
የሚመስለው፤ ቦታው ላይ ሄጄ ሳየውም የፈጠረብኝ ነገር 
ከባድ ስሜት ነው።  ያንን የሚያህል ውሃ በዛ ግዙፍ ግድብ 
ከቦ በአንድ ቦታ ላይ እንዲከማችና ኃይል እንዲያመነጭ 

ማድረግ ራሱን የቻለ አስገራሚ ነገር ነው።   አስገራሚ 
የሚያደርገው ደግሞ የሚጠይቀው ሀብት፣  ቴክኖሎጂ 
በቀላሉ የሚታይ አለመሆኑ ነው።  ይህ ሥራ  እንኳን ለእኛ 
ለድሆቹ ለሀብታሞቹም ሀገራት ምን ያህል ፈታኝ ሊሆን 
እንደሚችል ደግሞ በቦታው ለይ ሄዶ የተመለከተው ሁሉ 
የሚረዳው ሐቅ ነው። 

በሌላ በኩል  የዓባይ ግድብ ሊገነባ ነው ተብሎ 
የመሠረት ድንጋይ ተቀምጦ ወደ ሥራ ከተገባ በኋላ 
የውሸት ሪፖርቶች እየቀረቡ ግድቡ ከሞት አፋፍ ደርሶ 
እንደነበር የሚታወቅ ነው። በኋላም የለውጡ መንግሥት 
ሥልጣኑን እንደተረከበ በቅድሚያ ከሠራቸው ተግባራት 
አንዱ የዓባይን ግድብ ከሞት ማዳን ነው። በርካታ 
መስዋዕትነት ተከፍሎም ግድቡ ላይ ነፍስ መዝራት ብሎም 
ለሦስት ጊዜያት ያህል የውሃ ሙሌት ማከናወንና ኃይል 
ማመንጨት ተችሏል።  ይህ ደግሞ የለውጡ መንግሥት 
ከሠራቸው ሕልም የሚመስሉ ሥራዎች ውስጥ አንዱ ነው። 

የዓባይ ግድብ ኢትዮጵያን የሚገልጽ ነው ፤ አገራችን 
ደሃ ብትሆንም እንደ ዓባይ ባሉ ፕሮጀክቶቿና በሕዝቧ 
ትልቅ ተስፋ ያላት ሀገርም ናት።   በመሆኑም የውስጥና 
የውጭ ችግሮቻችንን ተቋቁመን ማለፍ ከቻልን ዓባይን 
ጨምሮ ሌሎች ፕሮጀክቶቻችንን በአጭር ጊዜ አጠናቀን 
አገራችንን ማልማት ሕዝባችንን ከችግርና ከመሰደድ 
የማናድንበት ምንም ምክንያት የለም።  በመሆኑም አሁንም 
ያሉብንን ወደፊትም ሊያጋጥሙን የሚችሉ ችግሮችን 
በጽናትና በአንድነት ተቋቁመን በማለፍ የነገ ተስፋችን 
የሆነውን የዓባይ ግድብን አጠናቀን ቀና ብለን የማንሄድበት 
ምንም ምክንያት አይኖርም።  አሁን ያለውም ሁኔታ 
የሚያሳየው ይህንኑ ነው። 

አዲስ ዘመን ፦ ወይዘሮ ዘሐራ እኔ ያሉኝን 
ጥያቄዎች ጨርሻለሁ ፤እርስዎ ሊነሳ ይገባል የሚሉት 
ሃሳብ ካልዎት?

ወይዘሮ ዘሃራ ፦ ለችግሮችና ፈተናዎች መውደቅና 
መርበድበድ ኢትዮጵያዊነታችንም፤ ሀይማኖታችንም 
የሚፈቅደው አይደለም፤ በመሆኑም እንደ አባቶቻችንን 
ቆራጥ ሆነን፤ አንድ ሆነን፤ ተባብረን በመቆም የውስጥና 
የውጭ ጠላቶቻችንን በማሳፈር የጀመርነውን የልማትና 
የዴሞክራሲ ጉዟችንን አጠናክረን መቀጠል ይኖርብናል። 

አዲስ ዘመን ፦ ለነበረን ቆይታ በጣም 
አመሰግናለሁ። 

ወይዘሮ ዘሐራ ፦ እኔም አመሰግናለሁ       

ዓባይ ግድብ ሕልም ነው 
የሚመስለው፤ ቦታው ላይ ሄጄ 

ሳየውም የፈጠረብኝ ነገር ከባድ 
ስሜት ነው።  

ከገጽ 11 የዞረ

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

የኢትዮጵያ መንግሥት ቱሪዝምን ከዋና ዋና የአገር 
ምጣኔ ሃብት ምሰሶዎች ተብለው ከተያዙት አምስት 
ዘርፎች መካከል አንዱ አድርጎ እየሠራበት ይገኛል። 
የታሪክ፣ የተፈጥሮ፣ የመካነ ቅርስ፣ የባሕል እና መሰል 
ንዑስ ሴክተሮችን በመጠበቅ፣ በማልማት፣ በማስተዋወቅ 
እንዲሁም ዘመኑ የዋጀውን የአሠራር ሥርዓት በመዘርጋት 
በትኩረት እየተሠራ ስለመሆኑም መረጃዎች ያመለክታሉ። 

ከቅርብ ዓመታት ወዲህም በ“ገበታ ለሀገር›› እና 
‹‹ገበታ ለሸገር›› ፕሮጀክቶች ተጨማሪ የቱሪዝም መዳረሻ 
ስፍራዎች ተገንብተዋል፤እየተገነቡም ይገኛሉ፡፡ እነዚህ 
ሥራዎች በቱሪዝም ዘርፉ ላይ ለውጥ እያሳዩ መሆናቸውን 
ባለሙያዎች ይናገራሉ። ሰሞኑን ደግሞ በ‹‹ገበታ 
ለትውልድ›› ፕሮጀክት ተጨማሪ ስምንት ተመሳሳይ 
ፕሮጀክቶችን ለመገንባት መታቀዱን ጠቅላይ ሚኒስትር 
ዶክተር ዐቢይ አሕመድ አስታውቀዋል፡፡ 

ቀጥተኛ ግንኙነት ያላቸው የመዳረሻ ልማቶችን 
ጨምሮ በተዘዋዋሪ ቱሪዝሙ ላይ እሴት የሚሆኑ 
የልማት ሥራዎች መንግሥት ለያዘው እቅድ ተግባራዊነት 
የበኩላቸውን ድርሻ ይወጣሉ ተብሎ ይጠበቃል። በተለይ 
ግንባታቸው በፍጥነት እየተከናወኑ የሚገኙ እንደ ጎርጎራ፣ 
ወንጪና ደንዲ ፕሮጀክቶች ለዘርፉ አዲስ አቅም ሆነው 
እንደሚወጡ ተስፋ አሳድሯል። 

ይህንን ተከትሎ የመስህብ ቱሪዝም ንዑስ ክፍል 
የሆነው የውሃ ቱሪዝም መነቃቃት ያሳያል ተብሎ 
ይጠበቃል። በሐይቆችና ግዙፍ ስፍራ ባላቸው እንደ ጣና፣ 
ሀዋሳ፣ አብያታና ሻላ የመሳሰሉ ክፍሎች ላይ መሠረት 
አድርጎ የሚከወነው “የውሃ ላይ ቱሪዝም” በእነዚህ 
ፕሮጀክቶች ምክንያት የተሻለ እድገትና ጥልቀት ኖሮት 
ተግባራዊ እንደሚሆን ይገመታል።

በውሃ ቱሪዝሙ ላይ ሌላው የኢትዮጵያን የመዳረሻ 
ተመራጭነት ያሰፋል ተብሎ የሚጠበቀው ግዙፉ የኃይል 
ማመንጫ የዓባይ ግድብ ነው። ግድቡ በዋናነት የሀገሪቱን 
የኤሌክትሪክ ኃይል አቅርቦት በማሳደግ በጨለማ ውስጥ 
የሚገኙ ዜጎችን መታደግ፣ ሀገሪቱ በኢንዱስትሪው ዘርፍ 
የሚያስፈልጋትን የኃይል አቅርቦት ፍላጎት ማሟላት 
ቢሆንም፣ ከዚህ በተጓዳኝ  ዘርፈ ብዙ ጠቀሜታዎች 
እንደሚኖረው ከወዲሁ ተገምቷል።

 ከዚህ ውስጥ አንዱ ደግሞ ግድቡ ሲጠናቀቅ 
በሚፈጥረው ሰው ሠራሽ ሐይቅ፣ ደሴቶች እንዲሁም 
ሌሎች የመዝናኛ ስፍራዎች አማካኝነት “የውሃ ቱሪዝም” 
ፕሮጀክት እንደሚስፋፋ ነው። ለዚህም ነው ይህ ታላቅ 
ራዕይን የሰነቀ ፕሮጀክት ሲጠናቀቅ ከሚሰጣቸው 
የጎንዮሽ ጥቅሞች ውስጥ የውሃ ቱሪዝም አንዱ እንደሆነ 
የሚጠበቀው።

የጉባን ተራራ ተንተርሶ በሰፊው ወደኋላ እስከ 270 
ኪሎሜትሮች በሚንጣለለው ሰው ሠራሽ ሐይቅ ከ70 
በላይ ደሴቶች እንደሚፈጠሩም መረጃዎች ያመለክታሉ፡፡ 
እነዚህ ደሴቶች እና የውሃው አካል የጎብኚዎች መዝናኛና 
መናፈሻ እንደሚሆኑ ይጠበቃል። የግድቡ ሰው ሠራሽ 
ሐይቅ የዓሳ ሃብት በማምረት መጠቀምና የቱሪዝም 
መዳረሻ ስፍራ የማድረግ እንቅስቃሴ እንደሚኖር 
የሚያመላክቱ መረጃዎች እየወጡ ነው። የቤንሻንጉል 
ጉሙዝ ክልልና የፌደራሉ መንግሥት በ2009 ዓ.ም 
በክልሉ ያሉ የቱሪዝም ሀብቶችን ኦዲት የማድረግ 
ሥራ መከናወናቸውን ገልጸው ነበር። አካባቢው ትልቅ 
የቱሪዝም ሀብት መሆኑ ተደርጎ መለየቱም በአንድ ወቅት 
ተጠቁሟል፡፡ 

ሰሞኑንም ጠቅላይ ሚኒስትር ዶክተር ዐቢይ አሕመድ  
ለሕዝብ ተወካዮች ምክር ቤት ያቀረቡትን የ2015 በጀት 
ዓመት የስድስት ወራት የሥራ አፈጻጸም ሪፖርት ተከትሎ 
ከምክር ቤቱ አባላት ለቀረቡላቸው ጥያቄዎች ማብራሪያ 
ሲሰጡ  በ‹‹ገበታ ለትውልድ›› በስምንት ፕሮጀክቶች 
ቅርቡ ይፋ እንደሚደረጉ ባስታወቁበት ወቅት አንዱ 
ፕሮጀክት በቤኒሻንጉል ጉሙዝ ክልል ዓባይ ግድብ 
አካባቢ እንደሚገነባ ጠቁመዋል፡፡ 

ግድቡን በምን መልኩ ለቱሪዝም ሀብትነት ማዋል 
ይቻላል? ምን ቅደመ ሁኔታዎችስ ያስፈልጋሉ? የሚሉ 
መሰል ጉዳዮች ዝርዝር ጥናት ለማድረግ ዝግጅት እየተደረገ 
መሆኑንም መረጃዎች ያመለክታሉ። ልክ የዛሬ 12 ዓመት 
የዓባይ ግድብን ለመገንባት በጉባ የመሠረት ድንጋይ 
የተጣለበትን መጋቢት 24 ቀን 2003 ዓ.ም አስመልክቶ 
የዝግጅት ክፍላችን በቱሪዝም ዘርፉም ላይ አዲስ እሴት 

   የውሀ ቱሪዝም- የዓባይ ግድብ ሌላኛው ገጽታ
ዳግም ከበደ

በሚጨምረው በዚህ ፕሮጀክት ላይ የቱሪዝም ዘርፍ 
ባለድርሻ አካላት ምን ቅድመ ዝግጅት ለማድረግ እንዳሰቡ 
በማንሳት የሚከተለውን ዳሰሳ ይዘን ቀርበናል። 

አቶ ሙሳ ከድር የቱሪዝም ሚኒስቴር የመስህብና 
ምርት ልማት መሪ ሥራ አስፈፃሚ ናቸው። እርሳቸው 
እንደሚሉት፤ የታላቁ ህዳሴ ግድብ አንድ የቱሪዝም 
መዳረሻ እንደሚሆን የተለየው ቀድሞውንም በፕሮጀክቱ 
ጥንስስ ላይ ነው። በ2007 እና 2008 ዓ.ም አካባቢ 
በቀድሞዎቹ የባሕልና ቱሪዝም ሚኒስቴርና የኢትዮጵያ 
ቱሪዝም ድርጅት መጠነኛ ጥናት ተደርጎ እንደነበርም 
ያስታውሳሉ።

“በጥናቱም መሠረት ፕሮጀክቱን እንደ ዋና 
የቱሪዝም መዳረሻ ወስዶ በማስቀጠል ሥራ ላይ በጊዜው 
እስከመጨረሻ አልተሄደበትም” የሚሉት አቶ ሙሳ ከድር፤ 
ይህ ያልሆነው በልዩ ልዩ ምክንያት እንደነበር ይናገራሉ። 
ይሁን እንጂ የቱሪዝም ሚኒስቴር እንደ አዲስ ከተቋቋመ 
በኋላ ያንን ጥረት ለማስቀጠል የተጀማመሩ ሥራዎች 
እንዳሉ ገልፀዋል። 

የዘንድሮው የዓለም ቱሪዝም ቀን መስከረም ወር 
ላይ ሲከበር ይህንን ፕሮጀክት ታሳቢ በማድረግ ቀኑ 
በቤኒሻንጉል ጉሙዝ ክልል በአሶሳ ከተማ እንዲከበር 
መደረጉንም ይናገራሉ። የዚህ ዋንኛ ምክንያትም የዓባይ 
ግድብ ለቱሪዝሙ ያለው ፋይዳ ምን እንደሆነ ውይይት 
እንዲደረግበት እና ለተግባራዊነቱ ቅድመ ዝግጅት እርሾ 
እንዲሆን ታስቦ መሆኑን አስረድተዋል። በዚህም መሠረት 
በሌሎች ሀገሮች በግድብ ምክንያት በሚፈጠሩ ሐይቆች 
ላይ የተመሠረቱ የውሃ ቱሪዝም ሥራዎች ምን መልክ 
እንዳላቸው የሚያመላክቱ ጥናቶች ቀርበው እንደነበርም 
ይጠቅሳሉ። የሚኒስቴር መሥሪያ ቤቱ አመራሮች ቦታው 
ድረስ ተገኝተው በቀጣይ ስለሚከናወኑ ተግባራት ጭብጥ 
ይዘው መመለሳቸውንም ይገልፃል።

“ግድቡ ከኃይል ማመንጫነቱ ባሻገር ወደ ቱሪዝም 
መስህብነት ለመቀየር የሚያስችል እሳቤ ቀድሞውኑ የነበረ 
ቢሆንም፣ አሁን ግን የተለያዩ ኮሚቴዎችን በማዋቀር 
ወደ ተግባር የሚገባባቸው ሁኔታዎች እየተመቻቹ ነው” 
የሚሉት አቶ ሙሳ ከድር፤ ቱሪዝም ሚኒስቱር ከ2016 እስከ 
2018 ዓም ድረስ እያወጣ በሚገኘው የሦስት ዓመት እቅድ 
እንደ አንድ ዋና ዋና በቅድሚያ ሊከናወኑ ከሚገባቸው 
የልማት ሥራዎች ውስጥ እንደተካተተ ይጠቁማሉ። 
በዚህም ጥናቶቹን በጥልቀት በማብላላትና መሬት ላይ 
እንዲውል በማድረግ የህዳሴው ግድብ ተጠናቆ ሥራ ላይ 
ሲውል ከቱሪዝም ልማቱም ጎን ለጎን የሚሄድበት መንገድ 
እየተመቻቸ እንደሆነ ይገልፃሉ። 

በዓባይ ግድብ ዙሪያ የሚተገበረው የቱሪዝም ልማት 
ዓሳ ማስገር፣ ሆቴሎችና ሪዞርቶች፣ የውሃ ላይ የመዝናኛ 
ጥቅሎችን የሚያካትት እንደሚሆን የሚናገሩት አቶ ሙሳ 
ከድር፣ በዓለም አቀፍ ደረጃ ያሉ ልምዶችን በማካተት 
በቀጣይ ይፋ በሚደረገው የሦስት ዓመት እቅድ መነሻ 
ወደ ትግበራ ለመግባት ዝግጅቶቹ እየተጠናቀቁ እንደሆነ 
ገልፀዋል። 

“በውሃ ወይም በተፈጥሮ ቱሪዝም ንዑስ ዘርፍ 
ላይ ያለንን አቅም የሚመጥን ሥራ እየሠራን አይደለም” 
የሚሉት የቱሪዝም ሚኒስቴር የመስህብና ምርት ልማት 
መሪ ሥራ አስፈፃሚው፤ ‹‹በውሃ ቱሪዝም ብቻ ሳይሆን 
በልዩ ልዩ የቱሪዝም ሃብቶቻችን ላይ ይሄ ይታያል›› 
ይላሉ። ይሁን እንጂ አሁን የዓባይ ግድብ በሚፈጥረው 
እድል ለመጠቀምና ካለፉት ትምህርት ለመውሰድ 
በጥልቀት እየተሠራ እንደሆነ ይናገራሉ። 

እንደ መሪ ሥራ አስፈጻሚው ገለጻ፤ የዓባይ ግድብን 
ከኃይል ማመንጫነት ባሻገር ትልቅ የቱሪዝም የመስህብ 
አቅም ለማድረግ በሚኒስቴር መሥሪያ ቤቱም ሆነ በ‹‹ገበታ 
ለትውልድ›› ፕሮጀክት እቅድ ላይ ተይዟል። በሀገሪቱ 
ታላላቅ ሐይቆችና ወንዞች ላይ መፍጠር የምንችላቸውን 
የውሃ ላይ ቀዘፋ፣ የጀልባ ላይ ውድድርና መዝናኛ የመሳሰሉ 
የቱሪዝም አማራጮችን ለማስተዋወቅ እንደሚሠራም ነው 
የገለፁት። ለዚህም የሆስፒታሊቲና የሆቴል ዘርፉን እና 
ደጋፊ የመዳረሻ ልማት ሥራዎችን በቅድሚያ ማከናወን 
እንደሚሻ አስታውቀዋል። የአካባቢው ማኅበረሰብም 
ይህንን እድል ወደ ቱሪዝም እሳቤ ለመቀየርና እራሱን 
እንደ አንድ ተሳታፊ ለማየት መዘጋጀት እንዳለበትም 
ተናግረዋል።

የሆቴል ማኔጅመንት ባለሙያና የቱሪዝም ማሰልጠኛ 
ኢንስትቲዩት ምክትል ዋና ዳይሬክተር አቶ ይታሰብ 
ስዩም ግድቡ ከተፈጥሮ (የውሃ ቱሪዝም) እሳቤ ጋር 
ትልቅ አቅም እንዳለው ይናገራሉ። የውጪም ሆነ የአገር 
ውስጥ ጎብኚዎች ለእረፍት ጊዜያቸውን በእንደዚህ 
አይነት የተፈጥሮና ሰው ሠራሽ መስህቦች አካባቢ በመሄድ 
ማሳለፍ ምርጫቸው እንደሚያደርጉ ይገልጻሉ። 

“አሁን ባለው ሁኔታ የቱሪዝም እንቅስቃሴ ላይኖር 
ይችላል” የሚሉት ምክትል ዋና ዳይሬክተሩ፤ ግድቡ 
ሲጠናቀቅ ግን ደረጃቸውን የጠበቁ ሆቴሎች፣ ሎጆችና 
ሪዞርቶች፣ የውሃ ላይ ቱሪዝም ጥቅሎች፣ በሰው ሠራሽ 
ሐይቁ ዙሪያ ጎብኚዎችን የሚያዝናኑ ስፍራዎች አንደሚኖሩ 
ይገልፃሉ። ይህ አቅም ለአካባቢው ማኅበረሰብ በተለያዩ 
የቱሪዝም ሥራዎች ላይ (በአስጎብኚነት፣ በቱሪዝም ምርት 
አቅራቢነት) ተደራጅተው አቅማቸውን እንዲያሳድጉና 
የሥራ እድል እንዲያገኙ ምቹ አጋጣሚን የሚፈጥርና 
የሚኖረው ሚናም ከፍተኛ መሆኑን ያስረዳሉ። 

ማሰልጠኛ ኢንስቲቲዩቱ በገበታ ለሀገር ፕሮጀክት ይፋ 
የተደረጉና ወደ ትገበራ የገቡ ፕሮጀክቶችን በተመለከተ 
ከሥራ እድል ፈጠራና ሊያንቀሳቅሱ የሚችሉትን ምጣኔ 
ሃብት በተመለከተ የሚኖራቸውን ፋይዳ የሚዳስስ 
ጥናት መሥራታቸውን ጠቅሰው፣ በተመሳሳይ የዓባይ 
ግድብም ያለውን አቅም የሚያመላክት ሥራ ለመሥራት 
ዝግጅታቸውን እያጠናቀቁ መሆኑን ይናገራሉ። በተለይ 
ከቱሪዝም መስህብነት አንፃር ያሉትን እምቅ አቅሞች 
የሚያመላክትና መፍትሔ አመላካች ምሁራዊ ምልከታን 
የሚያካትት እንደሆነ ይገልፃሉ። 

‹‹በታላቁ የኢትዮጵያ ህዳሴ ግድብ ዙሪያ የሚኖሩ 
የቱሪዝም ትግበራዎች መንግሥትን ብቻ ሳይሆን የግሉንም 

ዘርፍ የሚያካትት መሆን አለበት›› የሚሉት የኢንስቲቲዩቱ 
ምክትል ዋና ዳይሬክተር፤ ግድቡ የመጀመሪያውና ዋና 
መሠረታዊ ዓላማው ኃይል ማመንጨት ቢሆንም ያሉትን 
ተጨማሪ አቅሞች አሟጦ መጠቀም እንደሚያስፈልግ 
ነው ምክረ ሃሳባቸውን የሚሰጡት። እርሳቸው 
የሚመሩት ማሰልጠኛ ኢንስቲቲዩትም ከቱሪዝም ዘርፍ 
አንፃር የህዳሴው ግድብን ያሉትን ገፀበረከቶች በሳይንሳዊ 
መንገድ በጥናት ለማመላከት ሥራዎችን እንደሚሠራና 
በቀጣይ ዓመት እንደሚጠናቀቅ ተናግረዋል። በዋናነት 
ግን ይህ ጉዳይ የሚመለከታቸው ልዩ ልዩ ባለድርሻ 
አካላት ቅንጅታዊ አሠራርና ትብብርን የሚጠይቅ መሆኑን 
ገልፀዋል። 

በውሃ ቱሪዝም ረገድ በኢትዮጵያ ያሉ ሃብቶችን 
በአግባቡ ጥቅም ላይ በማዋል፣ በማልማትና በማስተዋወቅ 
ረገድ ስላለው ክፍተት ለሚነሳው ጥያቄ ምክትል 
ዋና ዳይሬክተሩ ሲያስረዱ፤ የውሃ ዘርፍ በአግባቡ 
ልንጠቀምበት የሚገባ ውስን ሃብት መሆኑን ያነሳሉ። 
በመሆኑም አሁን ካለው በተሻለ የሚፈጠሩ የህዳሴው 
ግድብ አይነት ታላላቅ ሰው ሠራሽ ሐይቆችን ከቱሪዝም 
ሃብት አንፃር መቃኘትና በአግባቡ ጥቅም ላይ ማዋል 
እንደሚገባ ምክረ ሃሳባቸውን ሰጥተዋል። 

የዓባይ ግድብ ሕዝባዊ ተሳትፎ ማስተባበሪያ ጽሕፈት 
ቤት ዋና ዳይሬክተር ዶክተር አረጋዊ በርሄ በበኩላቸው 
ግድቡ የሚይዘው የውሃ ቦታ በጣም ሰፊ ከመሆኑ 
ጋር ተያይዞ ለቱሪዝም መዳረሻ የላቀ ድርሻ እንዳለው 
ይናገራሉ። የግድቡ ውሃ የሚዘረጋው በ248 ኪሎ ሜትር 
ርቀት ባለው ቦታ እንደሆነም ይገልፃሉ፡፡ ይህ ደግሞ 
በጣም ሰፊ ቦታ እንደመሆኑ ለውሃ ላይ ጉዞ ያገለግላል። 
ለምሳሌ ውሃው የሚተኛበት የመሬት ስፋት በአንድ 
በኩል ከአዲስ አበባ እስከ ቢሾፍቱ ድረስ፣ በአንድ በኩል 
ከአዲስ አበባ እስከ አምቦ እንዲሁም በሌላኛው በኩል 
ደግሞ ከአዲስ አበባ እስከ ደብረብርሃን ድረስ በሚያህል 
(በሚሸፍን) ርቀት ላይ ነው፡፡ በመሆኑም ይህን ተከትሎ 
በርካታ በቱሪዝሙ ልማት ላይ እንቅስቃሴ ማድረግ 
ይቻላል ይላሉ፡፡ ከዚህ አኳያ በግድቡ ላይ ቱሪዝሙን 
በተመለከተ ብቻ በርካቶችን ወደስፍራው የሚያስገባ 
እንደሚሆን ይጠበቃል፡፡ 

“ገና በግንባታ ላይ እያለ ግድቡን ለማየት የሚፈልጉ 
ቱሪስቶች ዛሬም ድረስ ጥያቄያቸውን እያቀረቡ ይገኛሉ” 
የሚሉት ዶክተር አረጋዊ፤ ገና ሳይጠናቀቅ የቱሪስቶችን 
ቀልብ መሳቡ በራሱ በቱሪዝም በኩል ሊያመጣ 
የሚችለውን ጥቅም ከወዲሁ መገመት የሚቻል መሆኑን 
ያመላክታሉ፡፡ በተለይ የውጭ ሀገር ዜጎች ግድቡን ለማየት 
እንፈልጋለን ሲሉ አብዝተው በራችንን በማንኳኳት ላይ 
መሆናቸውን ይናገራሉ፡፡ ለቱሪስት መስህብ የሚሆነውም 
ሥራ ተሠርቶ ሲያበቃ ሊያመጣ የሚችለው የቱሪስት 
ፍሰት በቁጥርም በርከት የሚል ሲሆን ለሌሎችም የሥራ 
እድል ከፋች መሆኑን ጠቁመዋል፡፡ በዚህም የቱሪስቶችን 
መዳረሻ ማስፋት ብሎም በቱሪዝሙ በኩል የሚመጣውን 
ገቢ ከፍ ማድረግ እንደሚቻል ጠቁመዋል፡፡ 

በርካታ ደሴቶች እንደሚኖሩት የሚጠበቀው የዓባይ ግድብ ለቱሪዝም ኢንዱስትሪው ትልቅ አቅም ይሆናል፤ 

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት 

ሙሉቀን ታደገ

በሀገረ እንግሊዝ የተጀመረውን የኢንዱስትሪ አብዮት 
ተከትሎ በበርካታ ሀገራት ከተሠሩ የልማት ሥራዎች መካከል 
በዓይነታቸው ለየት ያሉ ዘርፈ ብዙ ችግሮችን መፍታት 
የሚያስችሉ ግድቦች ይገኙበታል፡፡ ግድቦቹ ዘርፈ ብዙ 
አገልግሎት በመስጠታቸው የየሀገራቱን ኢኮኖሚ ከፍ ባለ ደረጃ 
መደጎም አስችሏቸዋል፡፡ 

 የኢንዱስትሪ አብዮቱን ተከትሎ የተሠሩ ግድቦች በጥንት 
ከተሠሩ ግድቦች ለየት የሚያደርጋቸው ለብዙ ዓመታት 
አገልግሎት እንዲሰጡ ሆነው መሠራታቸው ነው፡፡ ይሁንና 
በአንዳንድ ሀገራት የተሠሩ ግድቦችን ስንመለከት የግድቡ 
ውሃ ከሚጠራቀምበት ቦታ በላይ ባሉ ተፋሰሶች ላይ መሠራት 
የሚገባቸው ሥራዎች ባለመከናወናቸው ግድቦች አገልግሎት 
ይሰጣሉ ተብሎ ከተቀመጠላቸው ዓመት በፊት በደለል 
ተሞልተው ሥራ ሲያቆሙ ተመልክተናል፡፡ 

በእኛ ሀገር የዛሬ 12 ዓመት ገደማ የተጀመረው የዓባይ 
ግድብ ይህን መሰል ችግር እንዳያጋጥመው ከወዲሁ ምን ምን 
ተግባራት እየተከናወኑ ነው ስንል በደብረ ማርቆስ ዩኒቨርሲቲ 
የጮቄ ተፋሰስ ምርምር እና ልማት ፕሮጀክት ዳይሬክተር 
የሆኑትን ዶክተር ምግባሩ ወንዴ ጠይቀናል፡፡ ዶክተር ምግባሩ 
እንዳሉት፤ የዓባይ ወንዝ መፍለቂያ የጮቄ ተራራ አካባቢ 
በመሆኑ ከሌሎች በተለየ ሁኔታ በጮቄ ተራራ ላይ ልዩ ትኩረት 
ተሰጥቶ እየተሠራ ነው፡፡ 59 ወንዞች ከጮቄ ተራራ ተነስተው 
ወደ ዓባይ ግድብ ይገባሉ፡፡ እነኝህ ወንዞች ለግድቡ ከ10 እስከ 
20 በመቶ የሚሆነውን ያዋጣሉ፡፡ በመሆኑም  የጮቄ ተራራ 
የውሃ ማማነቱን ጠብቆ እንዲቀጥል እና ወደ ግድቡ የሚገባው 
ውሃ እንዳይቀንስ ለማድረግ በደብረ ማርቆስ ዩኒቨርሰቲ እና 
አጋር ድርጅቶች በርካታ ሥራዎች እየተከናወነ ነው፡፡  

ከጮቄ ተራራ ተነስተው ወደ ህዳሴው ግድብ የሚገቡ 
ወንዞች 59 ከሆኑና 20 በመቶው የሚሆነው የግድቡ ውሃ 
ከጮቄ ይነሳል ከተባለ ከጮቄ ተራራ በጎርፍ የሚጠረግ አፈር 
በደለል መልክ ግድቡ እንዳይገባ ለማድረግ በተራራው ላይ 
በርካታ የአፈር እቀባ ሥራዎች መሠራት እንዳለበት አመላካች 
ነው ፡፡ 

  የጮቄ ተራራን ከቀደመ ማንነቱ አንጻር ስንመለከት፤ 
በአካባቢው የሚገኙ አርሶ አደሮች ለእርሻ እና ለግጦሽ በሚል  
በተራራው የነበረውን ደን መመንጠራቸው በተራራው ላይ ይገኝ 
የነበረው የብዝሐ ሕይወት በከፍተኛ ደረጃ አዛብቷል፡፡ በዚህም 
በተራራው ላይ ይገኙ ከነበሩ 59 ወንዞች አሁን ቁጥራቸው 
ወደ 40ዎቹ ዝቅ ብሏል። በዚህም ለህዳሴው ግድብ እስከ 20 
በመቶ ውሃ ሲያዋጡ የነበሩ ወንዞች እና ጅረቶች በአሁኑ ሰዓት 
መጠናቸው  ቀንሷል ፡፡ በመሆኑም የደብረ ማርቆስ ዩኒቨርሲቲ 
ይህንን ችግር ለመፍታት በጥናት ላይ የተመሠረቱ በርካታ 
ሥራዎችን መሥራት መጀመሩን  ይናገራሉ ፡፡ 

የዓባይ ግድብ ግንባታ እየተሠራ ያለው ለ200 ዓመታት 
ያህል ማገልገል አለበት የሚል እቅድ ተይዞ ነው ፡፡ ነገር ግን 
የጮቄ ተራራ ብዝሐ ሕይወት በተገቢው ልክ የማይጠበቅ ከሆነ 
አካባቢው ተራራማ ስለሆነ በቀላሉ ለጎርፍ ተጋላጭ ይሆናል፡፡ 
ይህ ደግሞ እስከ 20 በመቶ ለአባይ ግድብ ውሃ ለሚያዋጡት 
ወንዞች ሲሳይ ይሆናል፡፡ በሌላ አነጋገር ከጮቄ የሚነሱ ወንዞች 
ከፍተኛ አፈር ይዘው ስለሚሄዱ ፤ የወሰዱትን አፈር በደለል 
መልክ ግድቡ ላይ ያራግፉታል፡፡ ለ200 ዓመታት ታቅዶ 
እየተገነባ ያለው ግድብ በ50 ዓመታት ውስጥ በደለል ሊሞላ 
እንደሚችል ያስረዳሉ፡፡ 

ግድቡ በደለል ከተሞላ በኋላ ግድቡን መልሶ ወደ ሥራ 
ለማስገባት ደለሉን ማስወጣት ያስፈልጋል ያሉት ዶክተር 
ምግባሩ ፤  ደለሉን ከግድቡ ለማስወገድ ምናልባትም ግድቡ 
ከተሠራበት በላይ የገንዘብ እና የጉልበት ወጭ ሊጠይቅ 
እንደሚችል  ይጠቅሳሉ፡፡  በመሆኑም ግድቡ በደለል ተሞልቶ 
አላስፈላጊ የገንዘብ እና የጉልበት ወጭ ከማድረጋችን በፊት 
አሁኑኑ ግድቡ በደለል እንዳይሞላ ከፍተኛ የጥንቃቄ ሥራዎች 
መከናወን አለባቸው፡፡ ከዚህ ጋር ተያይዞ  የደብረማርቆስ 
ዩኒቨርሰቲ የአንበሳውን ድርሻ ወስዶ በጮቄ ተራራ ተፋሰስ 
ላይ በርካታ የውሃ እና አፈር ጥበቃ ልማቶችን እየሠራ መሆኑን 
ይናገራሉ  ፡፡ 

የጮቄ አካባቢ አርሶ አደሮች የእኔነት ስሜት ተሰምቷቸው 
ተራራማ ቦታውን እንዲያለሙ እና ጥብቅ ቦታውን እንዲጠብቁ 
ለማድረግ ለአርሶ አደሩ አማራጭ የሆነ የኑሮ ሁኔታ ማመቻቸት 
ከዩኒቨርሲቲዎች እና መሰል ድርጅቶች የሚጠበቅ መሆኑን 
የገለጹት ዶክተር ምግባሩ፤ከዚህ አንጻር የደብረ ማርቆስ 
ዩኒቨርሲቲ የጮቄን ተራራማ ቦታዎችን ለእርሻ እና ለግጦሽ 
ሲጠቀም የነበረውን አርሶ አደር በእርሻ እና በእንስሳት እርባታ 
ሲያገኝ የነበረውን ገቢ የሚያገኝበትን ሌላ የጥቅም  አማራጮች 
በመፍጠር በተራራው ሁለት ፕሮጀክቶችን እየተገበረ ነው ፡፡   

በተራራው ላይ እየተሠሩ ከሚገኙ ሁለት ፕሮጀክቶች 
አንደኛው የንብ ማነብ ፕሮጀክት ነው፡፡ ንብን በዚህ ተራራማ 
ቦታ ላይ ማነቡ ሁለት ጥቅሞች አሉት፡፡ አንደኛው በተራራው 
ላይ የሚኖረውን የደን ሽፋን መጨመር ያስችላል፡፡ ሁለተኛ 

የዓባይን  ግድብ ከደለል  የሚታደገው የጮቄ  ተራራ ፕሮጀክት 

ሥነምሕዳሩ ለንብ ማነብ ተስማሚ ስለሆነ በትንሽ ጉልበት 
ብዙ ጥቅም ማግኘት ይቻላል፡፡ በተለይ በተራራው «የአስታ» 
ዛፍ ስለሚገኝ የአስታ ማር ማግኘት ይቻላል፡፡  የአስታ ማር 
በዓይነቱ የተለየ እና ውድ ስለሆነ ማሩን ለውጭ ገበያ በማቅረብ 
የአካባቢውን ማኅበረሰብ ገቢ ያሳድጋል፤ ከዚህም በተጨማሪ 
ሀገሪቱ ያለባትን የውጭ ምንዛሪ ችግር ለመፍታት አጋዥ 
መሆን  የሚያስችል ነው ፡፡ ይህንን ለማድረግ በኬንያ ከሚገኝ 
«አይሲቲፒ» ከሚባል ድርጅት ጋር በጋራ በመሆን እየሠሩ 
መሆናቸውን አመላክተዋል፡፡   

 ዶክተር ምግባሩ እንዳሉት፤ ሰዴ፣ ደባይ ጥላት ግድንድ 
እና ቢቡኝ የተባሉ ሦስት ወረዳዎች ጮቄን በስፋት የሚያዋስኑ  
በመሆናቸው  ከእነኝህ ወረዳዎች ባለፈው ዓመት ብቻ 300 
የሚደርሱ ወጣቶችን በማደራት በጮቄ ተራራ ላይ በንብ 
ማነብ ሥራ ተጠቃሚ ማድረግ ተችሏል፡፡ በዘንድሮው ዓመት 
ደግሞ አንድ ሺህ ወጣቶችን በማደራጀት በንብ ማነብ ሥራ ላይ 
እንዲሠማሩ ተደርጓል፡፡   

ንቦችን እና ለንብ ማነብ የሚያገለግሉ አልባሳት እና 
ቁሳቁስ ለመግዛት 30 ሚሊዮን ብር ወጭ ተደርጓል፡፡ ይህ 
ፕሮጀክት የተከናወነው በጮቄ ምርምር እና ልማት ፕሮጀክት 
ዳይሬክቶሬት ነው፡፡ ዩኒቨርሲቲው ይህንን በመሥራቱ 
አንደኛ ወጣቶች ተጠቃሚ ሆነዋል፡፡ በሌላ በኩል የሥራ አጥ 
ቁጥርን መቀነስ ተችሏል፡፡ ከዚህ በተጓዳኝ ደግሞ በተራራው 
ላይ ከፍተኛ የሆነ የውሃ ማቀብ እና የእርከን ሥራዎችን 
በመሥራታቸው የህዳሴውን ግድብ በደለል ከመሞላት መታደግ 
ተችሏል፡፡ 

በተራራው የተጀመረው ሁለተኛው ፕሮጀክት  በጮቄ 
ተራራ የሚገኘው  ውሃ እንዳይተን እና አፈሩም በጎርፍ 
እዳይጠረግ  ለማድረግ በንብ ማነብ የተደራጁ ወጣቶችን 
ከንብ ማነቡ ጎን ለጎን ሊተገብሩት የሚችሉ ሌላ ተጓዳኝ ቢዝነስ 
መፍጠር  መሆኑን ዶክተር ምግባሩ ይናገራሉ።  በዚህም  
«ኢከረንስ አካሺያ እና ቀርከሐ »የተባሉ ተክሎችን በተራራው 
በስፋት  መተከላቸውን ያስታውሳሉ ፡፡ 

የቀርከሐ ተክል በተፈጥሮው ጥቃቅን ስሮች ያሉት 
በመሆኑና እነኚህ ጥቃቅን ስሮቹ ደግሞ አፈር እንዳይጠረግ 
በማድረግ በኩል የጎላ ሚና አላቸው።  የቀርከሐ ተክል ጥቃቅን 
ቅጠል ያለው በመሆኑ በከርሰ ምድር የሚያገኘውን ውሃ 
በቅጠሉ አማካኝነት እንዳይተን ይከላከላል ፡፡ 

የቀርከሐ ፕሮጀክት የአካባቢውን ሥነ ምሕዳር 
ከማስጠበቅ ባለፈ የተደራጁት የአካባቢው ወጣቶች ቀርከሐው 
ከአደገ በኋላ እየቆረጡ እንዲሸጡ በማድረግ ገቢያቸውን ከፍ 
ለማድረግ እየተሠራ ነው፡፡ ወጣቶች የቀርከሐ ምርታቸውን 
የሚሸጡበትን የገበያ ትስስር ለመፍጠር በማሰብ በደብረ 
ማርቆስ ከተማ የቀርከሐ ምርቱን ተጠቅመው የተለያዩ ምርቶች 
የሚያመርቱ  ፋብሪካዎችን ለመገንባት ሥራዎች ተጀምረዋል፡
፡ ከዚህ ጋር በተያያዘ በርካታ ባለሃብቶች  መሬት ተሰጥቷቸው 
ወደ ትግበራ ገብተዋል፡፡        

“ኢከረንስ” የተባለው ተክል ደግሞ በፍጥነት የሚያድግ ፤ 
ውሃን ከከርሰ ምድር የመውሰድ (የመምጠጥ) አቅሙ ዝቅተኛ፣ 
የትነት መጠኑም አነስተኛ ፤ በስሩ አፈር የመያዝ አቅሙ ከፍተኛ 
ነው። እንዲሁም ለአካባቢው ማኅበረሰብ ለማገዶ አገልግሎት 
እየሰጠ ያለው ጥቅም የላቀ በመሆኑ ለጮቄ ተራራ ከሚሰጠው 
ጠቀሜታ በተጨማሪ ለአካባቢው ማኅበረሰብ ልዩ ልዩ 
አገልግሎት በመስጠት ጠቃሚ መሆኑን ይገልጻሉ፡፡ 

ፕሮጀክቶቹ  እንዲሁ የተጀመሩ አይደሉም ያሉት 
ዶክተር ምግባሩ ፤ ይልቁኑ  በተመራማሪዎች ከፍተኛ የሆነ 
ሳይንሳዊ ጥናቶች ከተደረጉ በኋላ የተገኘን ውጤት መሠረት 
ተደርጎ የተከናወኑ ናቸው፡፡ ሆኖም ሥራዎቹ ሲሠሩ በርካታ 
ተግዳሮቶች ነበሩ ፤ በዋነኛነት ደግሞ ሦስት ችግሮች ፈታኝ 
እንደነበሩ አመላከተዋል፡፡ ከእነኝህ ችግሮች መካከል አንዱና 
ዋነኛው  የነበረው የፋይንስ እጥረት ነው፡፡ የፋይናንስ እጥረቱን 

ለመቅረፍ በሀገር ውስጥ እና በዓለም አቀፍ ደረጃ እውቅና 
ካላቸው ድርጅቶች እና ዩኒቨርሲቲዎች ጋር ተገናኝቶ የጋራ 
መድረክ በማዘጋጀት ችግሮችን መፍታት መቻሉን ጠቁመዋል፡፡ 

በሁለተኛነት ፕሮጀክቱን ለማስፈጸም የነበረው ችግር 
የአካባቢው ማኅበረሰብ አመለካከት ነው፡፡ ከዚህ ጋር ተያይዞ 
የአካባቢው ማኅበረሰብ ጮቄን ለእርሻ እና ለከብት ግጦሽ 
መጠቀም እንዳይችል መንግሥት ሊከልል ነው ፤ ይህ ከሆነ 
ደግሞ የአካባቢው ሕዝብ እንደ ሕዝብ እዚህ መኖር አስቸጋሪ 
ይሆንበታል የሚል ነበር ከዚህ ጋር በተያያዘ ለፕሮጀክቶች 
የተመደቡ ተሽከርካሪዎችን በደቦ እስከ መደብደብ ተደርሶ 
እንደነበር ያስታውሳሉ ፡፡ 

ይህንን ችግርም ለመቅረፍ በዋናነት በተቋሙ በፕሮጀክቱ 
ይሠራሉ የተባሉትን ዕቅዶች በተግባር ወደ መሬት በማውረድ 
ሠርቶ ማሳየት ነበር፡፡ ለዚህም በአካባቢው ተሰሚነት 
ያላቸውን እና ተጽዕኖ ፈጣሪ የሆነ ሰዎችን በግንባር ቀደምትነት 
ተጠቅመዋል፡፡ 

ሦስተኛው ተግዳሮት ደግሞ ጮቄን ዩኒቨርሲቲው 
ለብቻው ማልማት አለመቻሉ ነበር፡፡  ጮቄን ማልማት ሲታሰብ 
ልማቱ በዩኒቨርሲቲው ብቻ የሚታሰብ አይደለም ፤ የሌሎችንም 
አካላት እገዛ የሚጠይቅ እንጂ፡፡ ይህ ማለት ከዞኖች ፣ ከክልል 
እና ከፌደራል መንግሥቱ ጋር ተጋግዞ መሥራትን ይጠይቃል፡፡ 
ምክንያቱም የጮቄ ተራራን መከለል የመሬት ባለቤትነት ጥያቄን 
ያስነሳል፡፡ የመሬት ጉዳይ ደግሞ አስተዳደራዊ እና የፖለቲካ 
ውሳኔ ይጠይቃል፡፡ ከዚህ አንጻር ፕሮጀክቱ ሲጀመር ጉዳዩ 
የሚመከታቸውን የዞኖች ፣ የክልል እና የፌደራል መንግሥት 
ባለስልጣናት አስተዳደራዊ እና የፖለቲካ ውሳኔ እንዲወስኑ 
ለማድረግ ከፍተኛ ችግር እንደነበር ያስረዳሉ - ዶክተር ምግባሩ። 
አሁን ላይ የአፈርና ውሃ እቀባ ሥራው በ6024 ሄክታር ጥብቅ 
ስፍራ ላይ እየተከናወነ ይገኛል። የዓባይ ግድብ ከጮቄ ተራራ 
ማግኘት የሚገባውን ውሃ መጠን ከማስገኘት አንጻር እና ግድቡ 
ከአካባቢው በሚነሱ ወንዞች በደለል እንዳይሞላ ከማድረግ 
አኳያ አሁን በጥብቅ ስፍራነት የተከለለው ቦታ በቂ አለመሆኑን 
ይገልጻሉ፡፡ በመሆኑም ወደፊት የጥብቅ ስፍራ ይዞታውን ወደ 
52 ሄክታር ለማሳደግ ሥራዎች ተጀምረዋል ብለዋል ፡፡ 

“አሁን ላይ የጮቄ ተራራን ምርጥ የቱሪዝም መንደር 
አድርገን አስመዝግበናል” ያሉት ዶክተር ምግባሩ ፤ ይህ 
ደግሞ የተጀመሩ ፕሮጀክቶችን ከማሳለጥ አኳያ አስተዋፅዖ 
ከፍተኛ ነው። ዩኒቨርሲቲው ከዚህ በኋላ ሌሎች ፕሮጀክቶችን 
በተራራው ላይ ቢቀርጽ በቀላሉ ማሳካት እንደሚችል አመላካች 
ነው ፡፡ 

ቦታው የቱሪዝም መንደር ተብሎ ከመመረጡ ጋር ተያይዞ 
አሁን ላይ በሀገራችንም ሆነ በውጪ ዓለም የሚገኙ ሰዎች    
ጮቄ ምንድን ነው? የሚለውን አውቀውታል፡፡  አካባቢው 

ለኢንቨስትመንት ምቹ መሆኑንም ግንዛቤ እንዲኖራቸው 
አድርጓል፡፡ ጮቄ የቱሪዝም መዳረሻ መሆኑ ግድቡ በደለል 
እንዳይሞላ የጀመርነውን ፕሮጀክት ከማገዙም በተጨማሪ 
ሀገሪቱ ሌላ ተጨማሪ ገቢ ማግኘት የሚያስችል መሆኑን 
ጠቁመዋል፡፡ 

 ዩኒቨርሲቲው ሦስት ዋና ዋና ተልዕኮዎች ይዞ እየሠራ 
ነው ያሉት ዶክተር ምግባሩ፤ እነኝህም የመማር ማስተማር፣ 
የምርምር እና የማኅበረሰብ አገልግሎት ሥራዎች ናቸው። 
ከዚህ አንጻር ዩኒቨርሲቲው በጮቄ ተራራ ላይ የጀመረው 
ፕሮጀክት ከዩኒቨርሲተው ከሚጠበቁ ሥራዎች አንዱ መሆኑን 
ጠቁመዋል፡፡ 

የጮቄን ፕሮጀክት በተፈለገው ልክ ለመሥራት ከፌደራል 
እና ከክልል እንዲሁም ከዞን አመራሮች ጋር በትብብር እየሠሩ 
እንደሚገኙ ገልጸዋል፡፡ የአማራ ክልል እና የፌደራል መንግሥት 
እንዲሁም የትምህርት ሚኒስቴር እና ደብረ ማርቆስ ዩኒቨርሲቲ 
የጮቄ ተፋሰስ ምርምር እና ልማት ፕሮጀክት ዳይሬክቶሬቱ 
በጮቄ ተራራዎች ላይ እየሠራቸው ለሚገኙት ሥራዎች 
የሚያደርጉት ድጋፍ ይበል የሚያሰኝ መሆኑን ጠቅሰው ድጋፉ 
ወደፊትም ተጠናክሮ መቀጠል እንዳለበት ሲሉ አሳስበዋል ፡፡ 

በጮቄ ተራራ ላይ ጥናት እያደረገ የሚገኘው የደብረ 
ማርቆስ ዩኒቨርሲቲ የጮቄ ተፋስ ምርምር እና ልማት ፕሮጀክት 
ዳይሬክቶሬት ከዚህ በፊት የተጀመሩ እና አሁንም እንደ አዲስ 
የሚጀመሩ ፕሮጀክቶችን ተጠቅሞ ከዚህ ቀደም በተሻለ ደረጃ 
የግድቡን ሕልውና ማስጠበቅ እንዲቻል ጉዳዩ የሚመለከታቸው 
አካላት የደብረ ማርቆስ ዩኒቨርሲቲ የጮቄ ተፋሰስ ምርምር እና 
ልማት ፕሮጀክት ዳይሬክቶሬቱን ወደ ኢንስቲትዩት ማሳደግ 
ወሳኝ መሆኑን ጠቁመዋል ፡፡     

ዶክተር ምግባሩ ወንዴ

የአባይን ግድብ ከደለል የሚታደገው የጮቄ  ተራራ ልማት፤



አዲስ ዘመን   እሁድ መጋቢት 24 ቀን 2015 ዓ.ም

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ለምለም መንግሥቱ

ለግዙፉ የዓባይ ግድብ ፕሮጀክት ግንባታ ልክ የዛሬ 12 
አመት የመሠረት ድንጋይ ሲቀመጥ፣ ለግንባታው 80 ቢሊዮን 
ብር እንደሚያስፈልግ ይህም በኢትዮጵያ መንግሥትና 
ሕዝብ አቅም እንደሚሸፈን ይፋ መደረጉ ይታወሳል፡፡ 
ለእዚህ ግንባታው በአምስት ዓመታት ውስጥ ይጠናቀቃል 
ተብሎ ለተጀመረው ግድብ እውን መሆን ሕዝቡ ርብርብ 
አንዲያደርግ ጥሪ ቀርቧል፡፡

 ሕዝቡ የግንባታውን መጀመር በመላ ኢትዮጵያ 
ባካሄደው ሰላማዊ ሰልፍ ፣ ሕዝባዊ ውይይትና ሌሎች 
መንገዶች በደስታ ተቀብሎታል፤ ለመንግሥት ጥሪም ድጋፉን 
እንደሚያደርግ ለማረጋገጥ ምንም ጊዜ አልወሰደበትም። 
ሕዝቡ ድጋፉን በተጨባጭ ለማረጋገጥም እንዲሁ ጊዜ 
አልወሰደበትም፡፡ መንግሥትም ይህን የሕዝብ ድጋፍ 
የሚያስተባብር ጽሕፈት ቤት ፈጥኖ በማቋቋም ከፍተኛ 
የንቅናቄ ሥራ ሠርቷል፡፡

የዓባይ ግድብ ኢትዮጵያን በኃይል በመውረር በቅኝ 
ለመግዛት የመጣውን የጣሊያን ጦር በዓድዋ ጦርነት ላይ 
ጀግኖች አባቶችና እናቶች ከተቀዳጁት ድል ባልተናነሰ 
በልማቱም የሚደገም ትልቅ ተምሳሌት ተደርጎ ተወስዶ 
ተሠርቷል፡፡ ለግንባታው የሚውል ገንዘብ ከሕዝብ፣ 
ከተቋማት፣ ወዘተ. ለመሰብሰብ በተካሄደው የንቅናቄ ሥራም 
በጉሊት ንግድ ሥራ ተሠማርተው የእለት ጉርሳቸውን 
ለማሸነፍ ደፋ ቀና የሚሉ አቅመ ደካማ እናቶች ሳይቀሩ 
መቀነታቸውን ፈትተው አስተዋፅዖ አድርገዋል፡፡

ከአነስተኛ ንግድ እስከ አስመጪና ላኪ ያለው የንግዱ 
ማኅበረሰብ፣ ባለሀብቶች፣ የመንግሥትና የግል ድርጅት 
ሠራተኞች፣ መንግሥታዊና መንግሥታዊ ያልሆኑ ተቋማት 
በተደጋጋሚ ድጋፋቸውን አድርገዋል፡፡ አርሶ አደሮችና 
አርብቶ አደሮች በገንዘብም በአይነትም ድጋፍ በማድረግ 
አሻራቸውን አኑረዋል፡፡ 

ከሕፃናት እስከ አረጋውያን ከማዕከል እስከ ክልል ያሉ 
ዜጎች በሙሉ በገንዘብ ድጋፍ አድርገዋል፤ የእምነት አባቶች 
ሕዝቡ ለግድቡ ግንባታ ድጋፍ እንዲያደርግ ሰፊ ሥራ 
ሠርተዋል፡፡

ሙያተኞች በሙያቸው ደግፈዋል፡፡ ለአብነትም 
የኪነጥበብ ባለሙያዎችን መጥቀስ ይቻላል፡፡ የኪነጥበብና 
ሥነጥበብ ባለሙያዎች የሕዝብ ንቅናቄ በመፍጠር 
ረገድ ድርሻቸው ትልቅ በነበረበት ጊዜ በተሠራው ሥራ 
‹‹8100A›› በሚለየው የአጭር ጽሑፍ መልዕክት ሕዝቡ 
ተሳትፎ እንዲያደርግ የተደረገው ንቅናቄ ከብዙዎች አዕምሮ 
አይጠፋም፡፡

የግድቡ መሠረት ከተጣለበት ጊዜ ጀምሮ የነበረውን 
የሕዝብ ንቅናቄ አንዘነጋውም፡፡ ሕፃናት ሳይቀሩ በዜማ 
ሲገልጹት እንደነበርም ይታወሳል፡፡ በዚህ በተፈጠረው 
ንቅናቄም በወቅቱ ብዙ ገቢ መገኘቱ ሲገለጽ እንደነበርም 
ይታወቃል፡፡

የሀገር መከላከያ ሠራዊት፣ ፖሊስ በገንዘብ ካደረጉት 
ድጋፍ በተጨማሪ እዚያ በረሃ ውስጥ ሆነው የግድቡን 
ደህንነት በመጠበቅ ድርብ ኃላፊነታቸውን ተወጥተዋል። 
ዜጎችና ተቋማት ይህን ድጋፋቸውን አንዴ ሁለቴ ብቻ 
አይደለም ያደረጉት፡፡ በተደጋጋሚ ድጋፍ አርገዋል፤ 
እያረጉም ናቸው፡፡ 

ኢትዮጵያውያን ለግንባታው በገቡት ቃል መሠረት 
በስጦታ፣ በቦንድ ግዥ፣ በህዳሴ ዋንጫ፣ በአጭር መልእክት፣  
ወዘተ. ታላቅ ተሳትፎ በማድረግ 12 ዓመታት ከግንባታው 
ጋር አብረው ተጉዘዋል፡፡ አሁንም እስከ መጨረሻው 
ድጋፋቸውን ሳያቋርጡ ቀጥለዋል፡፡ የህዳሴ ዋንጫ 
በክልሎች፣ ዞኖች ተመላልሷል፤ በዚህም ደማቅ አቀባበልና 
አሸኛኘት ተደርጎለታል፤ በገንዘብና በዓይነት ከፍተኛ መጠን 
ያለው ሀብት ተሰብስቦበታል፡፡

ሌላው በኢትዮጵያ ንግድ ባንክ የተዘጋጀው የቦንድ 
ግዥም ነጋዴውን፣የመንግሥት ሠራተኛውን፣ የተለያዩ 
ማኅበራትን፣መንግሥታዊ ያልሆኑ ድርጅቶች፣በትምህርት 
ቤት ተማሪዎች፣ግለሰቦች እንደየአቅማቸው የቦንድ ግዥ 
በመፈጸም ከፍ ያለ ተሳትፎ አድርገዋል፡፡

ወላጆች ለልጆቻቸው ቦንድ በመግዛት የልጆቻቸው 
አስተዋፅዖ ከፍ ብሎ እንዲታይና የታሪክ ባለቤትም 
እንዲሆኑ በማድረግ ረገድ ታሪክ ሠርተዋል፡፡ አሻራውን 
ለማኖር ርብርብ ያላደረገ የለም፡፡ የሕዝብ ተሳትፎው 
‹‹እኔም አሻራዬን ላኑር›› የሚለው በእጅጉ የታየበት እንደሆነ 
በመገናኛ ብዙኃን ተዘግበው ለታሪክ የተቀመጡ መረጃዎች 
ምስክር ናቸው፡፡

በተለያዩ የዓለም ሀገራት የሚኖሩ ትውልደ 

የሕዝብ ተሳትፎ ያልተለየው የዓባይ ግድብ 
ኢትዮጵያውያንና ኢትዮጵያውያንም በቦንድ ግዥና በስጦታ 
ገንዘብ በመለገስ አሻራቸውን ለማኖር ያደረጉት ርብርብም 
ታሪክ ሲያስታውሰው ይኖራል፡፡

የታላቁ ህዳሴ ግድብ ግንባታ ሕዝባዊ ተሳትፎ 
ማስተባበሪያ ብሔራዊ ምክር ቤት ጽሕፈት ቤት የተለያዩ 
የሽልማት መርሐ ግብሮች በማዘጋጀት ያከናወናቸው 
ተግባራትም ከንቅናቄ ሥራዎች መካከል ይጠቀሳሉ። 
የሽልማት መርሐ ግብሩ ከቤት ቁሳቁስ እስከ የቤትና 
የሥራ መኪና ድረስ እንደነበር ይታወሳል፤ በዚህም ዜጎች 
የግድቡን ግንባታ እየደገፉ የእድሉ ተጠቃሚ ለመሆን 
በንቃት ተሳትፈዋል፡፡ ‹‹በአንድ ድንጋይ ሁለት ወፍ››እንዲሉ 
በአንድ በኩል የራስን አሻራ በማኖር ለሀገርም ለትውልድም 
ታሪክ ማኖር የታየበት የተሳትፎ ማዕበል መሆን እንደቻለም 
ይገለጻል፡፡  

የግድቡን ሥራ በአካል ተገኝቶ ለመጎብኘት ለሚፈልጉ 
የተፈጠረው ምቹ ሁኔታም በጉባ ተዓምር እየተሠራ መሆኑን 
እንዲመስከሩ እድሉን ፈጥሯል፡፡ በዚህም የብዙዎችን ድጋፍ 
ለማሰባሰብ ተችሏል፡፡ ይህ ብቻም አይደለም ሥራውን 
በአካል ያዩት በግድቡ ግንባታ ላይ ጥርጣሬው ላላቸው 
አካላትም ጠንካራ መልዕክት ለማስተላለፍ ያስቻለ ተግባርም 
ነበር፡፡  

በዚህ ሁሉ ታላቅ የሕዝብ ተሳትፎም ከፍተኛ መጠን 
ያለው ሀብት ማግኘት ተችሏል፡፡ የታላቁ ህዳሴ ግድብ 
ግንባታ ሕዝባዊ ተሳትፎ ማስተባበሪያ ብሔራዊ ምክር ቤት 
ጽሕፈት ቤት የሕዝብ ግንኙነት ዳይሬክተር አቶ ኃይሉ 
አብርሃ እንደሚሉት፤ የግድቡ ግንባታ ከተጀመረ አንስቶ 
እስከ ጥር 30 ቀን 2015 ዓ.ም ድረስ በአጠቃላይ ከአገር 
ውስጥ በውጭ ከሚኖሩ የኢትዮጵያ ዲያስፖራዎችና ከልዩ 
ልዩ ገቢዎች 17 ቢሊዮን 732 ሚሊዮን 743ሺ 294 ብር 
ከአምስት ሳንቲም ተሰብስቧል፡፡ 

ከዚህም ውስጥ የአገር ውስጥ ቦንድ ሽያጭና ስጦታ 15 
ቢሊዮን 617 ሚሊዮን፣ 737 ሺ 27 ብር የተሰበሰበ ሲሆን፣ 
ከዲያስፖራ ቦንድ ሽያጭና ስጦታ 1 ቢለዮን 395 ሚሊየን 
482 ሺ 530 ብር  እንዲሁም ከልዩ ልዩ ገቢዎች 719 
ሚሊየን 523 ሺ 737 ብር ከአምስት ሳንቲም ተሰብስቧል፡፡

ኢትዮጵያውያን የሚያደርጉት ድጋፍ ተጠናክሮ 
ቀጥሏል፡፡ ከሐምሌ 1 ቀን 2014 እስከ ጥር 30 ቀን 2015 
በጀት ዓመት 949 ሚሊዮን 760 ሺ 38 ብር ከሃያ ሦስት 
ሳንቲም ገቢ ተሰብስቧል፡፡ ከእዚህም ውስጥ ከሀገር 
ውስጥ ቦንድ ሽያጭና ስጦታ 762 ሚሊዮን 59 ሺ 862 
ብር ከአንድ ሳንቲም፣ ከዲያስፖራ ቦንድ ሽያጭና ስጦታ 
12 ሚሊዮን 547ሺ 578 ብር ከስምንት ሳንቲም፣ ከ8100 
አጭር መልእዕክት አገልግሎት 87 ሚሊዮን 462ሺ 430 
ብር ከአስራ አራት ሳንቲም ፣  በኢትዮጵያ ኤሌክትሪክ ኃይል 
የስጦታ አካውንት ገቢ የሆነ 94 ሚሊዮን 973 ሺ 355 ብር 
ከአምስት ሳንቲም ተገኝቷል፡፡ 

በጥር ወር 2015 ዓ.ም ብቻ ከኅብረተሰቡ 81 ሚሊዮን 
840 ሺ 89 ብር ከሰላሳ ዘጠኝ ሳንቲም መሰብሰቡን አቶ 
ኃይሉ ተናግረዋል፡፡ ከእዚህም ውስጥ 69 ሚሊዮን 398 ሺ 
528 ብሩ ከሀገር ውስጥ በቦንድ በስጦታ የተሰበሰበ መሆኑን 
ነው የጠቀሱት፡፡ በ8100 አጭር የሞባይል መልዕክት 
አገልግሎት 12 ሚሊዮን 411 ሺ 860 ብር ከ44 ሳንቲም 
የተሰበሰበ መሆኑን ገልጸው፣  ከፈረስ ትራንስፖርት 2 ሺ 910 
ብር ገቢ መሰብሰቡንም አስታውቀዋል፡፡  

ሀገራዊ ለውጡን ተከትሎ በተፈጠሩ አለመረጋጋቶች፣ 
በሰሜኑ የኢትዮጵያ ክፍል በነበረው ጦርነትና በዓለም 
በተከሰተው የኮቪድ 19 ቫይረስ ወረርሽኝና በተለያዩ 
ምክንያቶች ለግድቡ የሚደረገው የድጋፍ ተሳትፎ የቀዘቀዘ 
የሚመስል ስሜት በአንዳንዶች ዘንድ ተፈጥሮ ነበር፡፡  
ይሁንና ተሳትፎው አሁንም እንደቀጠለ ነው፡፡ በዚህ በጀት 
ዓመት የተሰበሰበው ገንዘብ መጠንም ይህንኑ ያመለክታል፡፡ 

የግድቡ ግንባታ የተጀመረበት 12ኛ ዓመት ዛሬ በመላ 
ኢትዮጵያ ይከበራል፡፡ ግንባታው የተበሰረበትን ይህን ታላቅ 
ቀን በማስመልከት ያነጋግርናቸው የታላቁ ህዳሴ ግድብ 
ግንባታ ሕዝባዊ ተሳትፎ ማስተባበሪያ ብሔራዊ ምክር 
ቤት ጽሕፈት ቤት ዋና ዳይሬክተር ዶክተር አረጋዊ በርሄ 
እንዳሉት፤ ግድቡ በሕዝብ ልብ ውስጥ በመሆኑና ሕዝቡም 
ብዙ ተስፋ የሚያደርገውም ነገር በመኖሩ የሕዝቡ ድጋፍ 
አሁንም ተጠናክሮ ቀጥሏል፡፡

 በሀገሪቱ ተፈጥረው በነበሩ አንዳንድ ችግሮች ሳቢያ 
የሕዝብ ተሳትፎው የተቀዛቀዘ የሚመስላቸው ሊኖሩ 
ይችላሉ ያሉት ዶክተር አረጋዊ፣ ሕዝቡ ለግድቡ ግንባታ 
ያለው ትርጉም እየገባውና እየተገነዘበ በመሆኑ አሻራውን 
ለማሳረፍና የግንባታው አካል ለመሆን እየተረባረበ 
ይገኛል።ኢትዮጵያ ግድቡን ለመገንባት ስትነሳሳ ከዓለም 

አቀፍ ተቋማትም ሆነ ከሀገራት ብድርም ሆነ ድጋፍ 
በማግኘት አይደለም፡፡ በራስ አቅም ለመሥራት ነው ያሉት 
ዋና ዳይሬክተሩ፣ የራስ አቅም ማለት ደግሞ የሕዝብ ተሳትፎ 
ነው ይላሉ፡፡ሕዝቡም ይህንን በማወቁ በሚችለው ሁሉ 
ተሳትፎ ለማድረግ በመነሳሳት ነው ወደ ድጋፉ የገባው፡፡
አሁንም አልተቋረጠም ሲሉ ያብራራሉ፡፡

እስካሁን በተለያየ መንገድ በተከናወኑ የንቅናቄ 
ሥራዎች መላው ሕዝብ ባደረገው ተሳትፎ የግድቡ መሠረት 
ከተጣለበት ጊዜ ጀምሮ ለግድቡ ሥራ 18 ቢሊዮን ብር 
የሚጠጋ አስተዋፅዖ መደረጉንም ነው ያስታወቁት፡፡ ይሄ 
የሚያሳየው የሕዝቡ ተሳትፎ በየጊዜው እየጨመረ መሄዱን 
ነው፡፡ ተሳትፎው ጾታና እድሜም አላየም፡፡ በአንድ ወቅት 
ዶሮ ያበረከተ ታዳጊ ይታወሳል፡፡ ዓመታዊ ሪፖርት ውስጥ 
ተካትቶ ለሕዝብ ተገልጿል፡፡ ይሄ የሚያሳየው ሕዝቡ 
ለግድቡ በሚችለው ሁሉ አስተዋፅዖ ለማድረግ ያለውን 
ተነሳሽነትና ፍላጎት ነው ሲሉ ያብራራሉ፡፡

‹‹ሕዝብ በአንድነት የተነሳበት የልማት ሥራ ካለ 
የኢትዮጵያ ታላቁ የህዳሴ ግድብ ነው››ያሉት ዶክተር 
አረጋዊ፤ እንዲህ ያለው የሕዝብ ተሳትፎ ወደፊትም በሚሠራ 
ግዙፍ ፕሮጀክት ላይ መደገም እንዳለበት አስገንዝበዋል፡፡ 

ሀገሪቱ ሌሎች ድንበር ተሻጋሪ ወንዞች እንዳሏ 
ጠቅሰው፣ የግድብ ሥራው ቀጣይነት እንደሚኖረው 
ጠቁመዋል፡፡ ኅብረቱ በግድቡ ተጠቃሚ ከሚሆኑ ሌሎች 
ጎረቤት ሀገሮች ጋር ቢሆን ደግሞ ለአካባቢው ቀጠናዊ 
ትስስርም ጠቀሜታው የጎላ እንደሚሆን ገልጸዋል፡፡ እንዲህ 
ያሉ እሳቤዎች እንዲመጡ የሚያደርገውም ሕዝቡ ያሳየው 
ተሳትፎ የሚያበረታታ መሆኑ እንደሆነ ጠቁመዋል፡፡

እንደ ዶክተር አረጋዊ ማብራሪያ፤ የሕዝብ ተሳትፎ 
እየጨመረ በመጣ ቁጥር ተጻራሪ ኃይሎች ለማጨናገፍ 
የሚያደርጉት የተለያየ ሙከራ ይከሽፋል፡፡ ግድቡን 
ለማስተጓጎል የተንቀሳቀሱ ኃይሎችም ተጽዕኖ መፍጠር 
አልቻሉም፡፡ ምክንያቱም የሕዝብ ተሳትፎ በማሸነፉ ነው። 
ዓለም አቀፉም ተጽእኖ ሊያሳድር የሚችለው ብድርና 
እርዳታ በመከልከል ነው፡፡ ይህ ባለመሆኑ የግድቡ ሥራ 
በሕዝብ ተሳትፎ ስኬት ላይ ደርሷል፡፡

የድጋፍ ሥራው በገንዘብ መዋጮ ላይ ብቻ የተገደበ 
አይደለም ያሉት ዶክተር አረጋዊ፣ ከግድቡ ጋር የተያያዙ 
ግድቡን ከደለል መከላከልን የመሳሰሉ ሥራዎች እንዳሉም 
ይጠቅሳሉ፡፡ 

እንደ እሳቸው ገለጻ፤ በዚህ ረገድ ዩኒቨርስቲዎች 
በጥናትና ምርምር ሚና ሥላላቸው ከሚያደርጉት 
የገንዘብ ድጋፍ በተጨማሪ በልማቱ ተሳትፎ እንዲያደርጉ 
ስለሚያስፈልግ በዚህ መንገድም ይቃኛል፡፡ የአካባቢ ጥበቃ 
ሥራው የአንድ ወቅት ብቻ መሆን ስሌለበት በተለያዩ 
ክልሎች የሚገኙ ዩኒቨርስቲዎች ተቀናጅተው ዘላቂነት ያለው 
ሥራ እንዲሠሩ ጥረት እየተደረገ ነው፡፡በተለይም በዓባይ 
ተፋሰስ አካባቢ የሚገኙ ዩኒቨርስቲዎች በተለያየ መልኩ 
የበለጠ ሚና ይኖራቸዋል፡፡  

በኢትዮጵያ ንግድ ባንክ የሚካሄደው የቦንድ ግዥ 
መቀጠሉን ጠቅሰው፣ የግድቡን የምሥረታ በዓል ምክንያት 
በማድረግ በሀገር አቀፍ ደረጃ ያለፈው ሳምንት የቦንድ 
ሳምንት ተብሎ ተሰይሟል ይላሉ፡፡ ይህም የህዳሴ ግድብ 
ግንባታ ሕዝባዊ ተሳትፎ ማስተባበሪያ ብሔራዊ ምክር ቤት 
ጽሕፈት ቤት እና የቤንሻንጉል ጉሙዝ ክልል ከፍተኛ የሥራ 
ኃላፊዎች በጋራ በተገኙበት በቤንሻንጉል ጉሙዝ ክልል አሶሳ 
ከተማ መጀመሩን ጠቁመዋል፡፡

  በዚህም ሰፊ ንቅናቄ ተፈጥሮ የተሻለ የገንዘብ ድጋፍ 
እንደሚገኝ ይጠበቃል ያሉት ዋና ዳይሬክተሩ፣ ከቦንድ 
ሳምንቱ በተጨማሪ በአርቲስቶችና በተለያዩ አካላት 
የገቢ ማሰባሰቢያ የንቅናቄና ቅስቀሳ መርሐ ግብሮች 
እንደሚከናወኑም ጠቁመዋል፡፡ 

ለድጋፍ ማሰባሰቢያ ተብሎ ለንቅናቄ ሥራ በየክልሉ 
የሚዘዋወረው የህዳሴ ዋንጫም በአሁኑ ጊዜ ከኦሮሚያ ክልል 
ወደ ሲዳማ ክልል ተወስዶ በክልሉ የተለያዩ አካባቢዎች 
የንቅናቄ ሥራ እየተሠራበት ይገኛል ሲሉ አብራርተዋል፡፡

‹‹በ8100A›› የአጭር መልዕክት ገቢ ማሰባሰቢያ 
እየተከናወነ ያለው መርሐግብርም ከፍተኛ ገቢ እያስገኘ 
ነው፡፡ እንዲህ ያሉ የተለያዩ ሥራዎች መጠናከራቸውን 
መገንዘብ የሚቻለው ከሚገኘው ገቢ ነው፡፡ ለአብነትም 
‹‹በ8100A›› የአጭር መልዕክት በአንድ ወር እስከ 13 
ሚሊዮን ብር ይሰበሰባል፡፡ በዚህ ዘዴ የሚደረገው ድጋፍ 
አነስተኛ ገንዘብ ነው፡፡ ነገር ግን የሚሳተፈው ሰው ከፍተኛ 
በመሆኑ የሚገኘው ገንዘብም ከፍተኛ ነው፡፡

 በዓሉን ምክንያት በማድረግ በተዘጋጀው የቦንድ 
ሳምንት ብቻ ከአንድ መቶ ሚሊዮን ብር በላይ ገቢ 
እንደሚጠበቅ የጠቆሙት ዶክተር አረጋዊ፣ በተለያየ መንገድ 
ገቢ ለማሰባሰብ መርሐ ግብሮች መዘጋጀታቸውንም ነው 
ያመለከቱት፡፡

ቀሪውን ግንባታ ለማጠናቀቅ አሁንም ወደ 60 ቢሊዮን 
ብር እንደሚያስፈልግ ተናግረዋል፡፡ ግንባታው ቀደም ሲል 
በተለያዩ ምክንያቶች ተጓትቶ አንደነበር አስታውሰው፣ 
ከለውጡ ወዲህ በልዩ ትኩረትና በተቀላጠፈ ሁኔታ 
እየተሠራ መሆኑን ጠቅሰዋል፡፡ በአሁኑ ጊዜም ሁለት 
ተርባይኖች የኤሌክትሪክ ኃይል ማመንጨት ጀምረዋል። 
ሶስተኛው ተርባይን በቅርብ ጊዜ ይጀምራል፡፡ 13ቱም 
ተርባይኖች ሥራ የሚጀምሩበት ጊዜ ሩቅ አይሆንም። 
በአጠረ ጊዜ ይጠናቀቃል፡፡ ከአንድ ዓመት ተኩል እስከ 
ሁለት ዓመት ጊዜ ተይዟል፡፡

ዶክተር አረጋዊ ለ12 ዓመታት ግንባታውን ሲደግፍ 
ለቆየው ሕዝብ ባስተላለፉት መልዕክትም ግድቡ 
ወደማጠናቀቂያ ምዕራፍ ላይ መድረሱን ጠቅሰው፣ 
በማጠናቀቂያው ብዙ ሥራዎች እንደሚጠበቁም 
አስገንዝበዋል፡፡ ይህን ግንዛቤ ውስጥ በማስገባት 
የኢትዮጵያ ሕዝብ የጀመረውን ድጋፍ አመርቂ በሆነ ሁኔታ 
እስከ ፍጻሜው ድረስ በተጠየቀው ሁሉ ተሳትፎውን 
አጠናክሮ በመቀጠል ለሌሎች የልማት ሥራዎችም ዝግጁ 
እንዲሆን ጥሪ አስተላልፈዋል፡፡

ይህ ግዙፍ ፕሮጀክት ኢኮኖሚያዊ ብቻ ሳይሆን 
ፖለቲካዊም ማኅበራዊም አንድምታ እንዳለው 
ይታወቃል። በተለይ ደግሞ 60 ከመቶ በላይ የሚሆነው 
የኢትዮጵያ ሕዝብ የኤሌክትሪክ ኃይል እንደማያገኝ 
ይታወቃል፤ ሀገሪቱ በኢንዱስትሪው ዘርፍ ልቃ መገኘት 
ትፈልጋለች፤ ለእዚህ ሁሉ ትልቅ አቅም በመሆን 
ያገለግላል፡፡ 

ተማሪዎች ለጤና ጠንቅ በሆነው ኩራዝ በመጠቀም 
ከሚያጠኑበት ሁኔታ ይወጣሉ፡፡ የኤሌክትሪክ ኃይል 
ተሸጦ እየተገኘው የውጭ ምንዛሪም እያደገ ይመጣል፤ 
ፕሮጀክቱን ማጠናቀቅ ሀገሪቱ በተፈጥሮ ሀብቷ የመልማት 
መብቷን የምታረጋግጥበት ገጽታዋም የሚገነባበት 
በመሆኑ ባለዘርፈ ብዙ ፋይዳ ፕሮጀክት ነው፡፡ እኛም 
ለግድቡ ግንባታ ሲደረግ የቆየው ሕዝባዊ ተሳትፎ 
ተጠናክሮ መቀጠል ይኖርበታል እንላለን፡፡ ሰላም!

ለግድቡ ግንባታ በሚደረገው ድጋፍ የኅዳሴ ዋንጫ ከፍተኛ ሚና ተጫውቷል፤



“

‹‹የግድቡ ግንባታ ከተጀመረ ጀምሮ 
ከ17 ቢሊዮን ብር በላይ ተሰብስቧል››

ወይዘሮ ፍቅርተ ታምር 
የኢትዮጵያ ታላቁ  ህዳሴ ግድብ ማስተባበሪያ 
ፕሮጀክት ጽሕፈት ቤት ምክትል ዋና ዳይሬክተር

ሰላማዊት ውቤ

የዓባይ ወንዝ  ድንበር ተሻጋሪ ከመሆኑ ጋር በተገናኘ 
11 የሚደርሱ የአፍሪካ ሀገራትን የሚያስተሳስር 
ነው። ይህም ውስብስ የብሔራዊ ጥቅም ማስከበሪያ 

ተደርጎ እንዲወሰድ አድርጎታል ። 
ኢትዮጵያም ከዓባይ ወንዝ ፍትሐዊ ተጠቃሚነቷን 

ለማረጋገጥ ከአፄ ምኒሊክ ዘመነ መንግሥት ጀምሮ የተለያዩ 
ጥናቶችን በማካሄድ ጥረት ስለማድረጓም ይነገራል። 
የግንባታው መጀመር ታሪክ ከዚሁ ጋር የተሰናሰለ ሲሆን 
የምሥራቅ አፍሪካ ሀገሯ ኢትዮጵያ ይህንኑ እውነታ 
ተንተርሳ የዛሬ 12 ዓመት የዓባይን ግድብ ለመሥራት 
የመሠረት ደንጋይ አኖረች። ግድቡንም ሠርቶ በማጠናቀቅ 
ብዙ ዜጋ ተኮር ጥቅሞችን የማሳካት ሀሳብ  ሰንቃ ሥራውን 
የጀመረችው ኢትዮጵያ ኑሯቸው ከድህነት ወለል በታች    
የሆኑትን 56 በመቶ ዜጎቿ ከድህነት ማውጣት ቀዳሚው 
እቅዷ ነው።  አሁን ላይ ሰው ሠራሽ ጦርነትና  ድርቅ 
ያሉት የተፈጥሮ ችግሮች ተደማምረውባቸው ቁጥራቸው 
ቢያሻቅብም ስምንት ሚሊዮን የምግብ ዋስትና እርዳታ 
የሚሹ ዜጎችን ሕይወት መታደግና 11 ሚሊዮን የሚሆኑ 
ሥራ አጥ ወጣቶችንም ከሥራ አጥነት ማላቀቅንም ታሳቢ 
አድርጋ ነው ወደ ሥራው የገባችው።  

“…..ዓባይ ማደሪያ የለው ግንድ ይዞ ይዞራል” ተብሎ 
ለዘመናት ሲዜምለት (ሲዜምበት) የነበረው ዓባይም 
መጋቢት 24 ቀን 2003 ዓ.ም ግድብ ሆኖ ኃይል አመንጭቶ 
እናት ሀገሩን ያለማ ዘንድ የመሠረት ድንጋዩ ተቀመጠ። 
ይህ ሁኔታ ደግሞ ኢትዮጵያ ለዘመናት ስታልመውና 
ሰትፈልገው የነበረ ነበር ። 

ምንም እንኳን ሥራው ሌሎች ጎረቤቶቻችንን ብሎም 
ሊያግዙን ሊያበረቱን አቅም ያላቸውን ምዕራባውያኑን 
ባያስደስትም ደሃ ነንና ይቅርብን ሳንል በራሳችን አቅም 
ግድቡን ሠርተን ለማጠናቀቅ ሥራውንም ተያያዝነው። 
ኢትዮጵያም ሁሌም በዜጎቻ ታፍራና ተከብራ የምትኖር 
ነችና ዓባይን ገድበን ኃይል እናመነጫለን ፤ ነገር ገን 
ይህ የሚሆነው ሁሉም የበኩሉን ሲያደርግ ነው ብሎ 
መንግሥት ባዘዘው መሠረት ከደሃ እስከ ሀብታም ሴት 
ወንድ ሕጻን ሽማግሌ ሳይባል ሁሉም በግድቡ ግንባታ ላይ 
አሻራውን ለማሳረፍ አልቦዘነም። አምስት አሥር ሳንቲም 
እየተመፀወቱ ሕይወታቸውን የሚገፉ ነዳያን  እንኳን 
ነገ ከልመና ሊያስወጣን ይችላል ላሉት የዓባይ ግድብ 
ከሚያገኙት ላይ ለማዋጣት አልሰሰቱም። 

ታዲያ አሁን ላይ ዜጎች እንደ ዜጋ ይሄን መዋጮ 
መሠረት አድርጎ የተገነባው ግድብ የደረሰበት የግንባታ 
ደረጃ በብርቱ ያሳስባቸዋል። የተዋጣው ገንዘብ በአግባቡና 
በዕቅዱ መሠረት ለግድቡ ግንባታ ብቻ መዋሉም አብዝቶ 
ያስጨንቃቸዋል። የግድቡን ግንባታ ጉዳይ ሁሉም ዜጎች 
እንደ ሌሎች ሥራዎች በቸልተኝነት ምን አገባኝ ብለው 
ሳይተውት  ይከታተሉታል፤ገንዘቡ የወጣበትና የገባበትን 
ሁኔታም በመቆጣጠር ሲጠይቁ ይስተዋላሉ። በዓባይ 
በመጣ ጉዳይ ሁሉ ያገባኛል፤ይመለከተኛል፤የኔ ነው 
በሚል ስሜት በእጅጉም ይቆረቆራሉ። 

የ71 ዓመቷ እናት ወይዘሮ ፀሐይ ኃይሉ ከነዚህ ዜጎች 
መካከል አንዷ ናቸው። ወይዘሮዋ እንደሰጡን አስተያየት 
ቀደም ብለው በጧፍ ሽያጭ አሁን ደግሞ ሎተሪ በማዞር 
ሥራ ነው የሚተዳደሩት። የሚያገኙት ትርፉ እዚህ ግባ 
የሚባል ባይሆንም ለዓባይ ግድብ ግንባታ ሲያዋጡ ነው 
የኖሩት። “እንደ አቅሜ ቦንድም ገዝቼ  አውቃለሁ››የሚሉት 
ወይዘሮ ፀሐይ ግንባታው ተጠናቅቆ ማየትም ምኞታቸው 
እንደሆነ ይናገራሉ። 

እኝህ እናት ግብጽ ኢትዮጵያ የግድቡን ግንባታ 
አጠናቅቃ ዜጎቿን ከድህነት እንዳታወጣ የምታደርገውን 
ማንኛውም ነገር ፈጣሪ እንዲያስቆም የሚፀልዩ መሆኑንም 
ይናገራሉ። 

ነዋሪነቷ ካናዳ የሆነችውና ለእረፍት ኢትዮጵያ 
የመጣችው ወይዘሮ እመቤት አሽኔ ግድቡ የሁሉም 
ኢትዮጵያዊ በመሆኑ በውጭ ያለው ዜጋም የነቃ ተሳትፎን 
ሲያደርግበት መቆየቱን ትናገራለች። 

ግድቡ ሲጠናቀቅ ለአገርና ለዜጎች ሰፋ ያለ የሥራ 

እድል እንደሚፈጠር ተስፋ የምታደርገው ወይዘሮ 
እመቤት  የግድቡን ግንባታ መጠናቀቅ ተከትሎ በግድቡ 
አካባቢ ያሉ ትናንሽ ከተሞች መፈጠራቸው ስለማይቀር 
ለወጣቱ ሰፋ ያለ የሥራ እድልም የሚያስገኝ ስለመሆኑ 
ጠቁማለች። 

ወይዘሮ እመቤት እንደምትለው በግራና በቀኝ ያለውን 
የግድቡን አካባቢ በደን የማልማት ሥራ በአገር አቅም 
ሲሠራ በመቆየቱ ጉዳይ መረጃ እንዳላትና ደን ልማቱ ሰፊ 
በጀት የሚጠይቅ በመሆኑ ግብጾች ለራሳቸው ጥቅም ሲሉ 
ለምሳሌ አካባቢው በደን ሲለማ ጎርፍ የሚቀንስላቸው 
መሆኑን ተረድተው እንዲሳተፉበት ለማድረግ ቀደም ሲል 
ተጀምሮ  የነበረው የማግባባት ሥራ ቢገፋበትም መልካም 
ነው ትላለች። 

ለግንባታው በውጭ የሚኖሩ ኢትዮጵያውያን ገንዘብ 
እያሰባሰቡ ከመላክ ጀምሮ ቦንድ በመግዛት ከፍተኛ 
አስተዋፅዖ ማድረጋቸውን ገልጻ እሷ ከነዚህ መካከል 
እንዷ እንደሆነችና አስተዋፅዖው ግንባታው ተጠናቆ ወደ 
አገልግሎት እስኪበቃ ድረስ መቋረጥ አንደሌለበትም 
ታሳስባለች። 

‹‹ግድቡ ከተያዘለት የጊዜ ገደብ አንፃር የግንባታው 
ሂደት መራዘሙ በእጅጉ ያሳስበኛል። እኔን ጨምሮ 
ሁላችንም እንደ ዜጋ የምናዋጣው ገንዘብ በትክክል 
ግንባታው ላይ እየዋለ ስለመሆኑም መረጃ የሚሰጠን አካል 
እንፈልጋለን›› ያለን ደግሞ በጫማ ዕድሳት የተሰማራው 
አቶ መህዲ ካሚል ነው። ካለው ያዋጣው መሀዲ ብቻ 
ሳይሆን ሁሉም ዜጎች ከግድቡ ጅማሮ አንስቶ አሁን እስከ 
ደረሰበት ደረጃ ድረስ ለዓባይ ግድብ ያዋጡት ገንዘብ 
በትክክል ለግድቡ መዋሉን ማወቅ ይፈልጋሉ። 

የኢትዮጵያ ታላቁ ህዳሴ ግድብ ማስተባበሪያ 
ፕሮጀክት ጽሕፈት ቤት በማምራት ከጅምሩ እስከ አሁን 
ለግንባታው የተዋጣውን ገንዘብ ምጣኔ ጠይቀናል። 

የማስተባበሪያ ፕሮጀክት ጽሕፈት ቤቱ ምክትል ዋና 
ዳይሬክተር ወይዘሮ ፍቅርተ ታምርም ይህንን ብለዋል። 

ወይዘሮ ፍቅርተ እንደሚሉት የግድቡ ግንባታ 
ከተጀመረ እስከ ጥር 30 ቀን 2015 ዓ.ም ድረስ የሀገር 
ውስጥ ቦንድ ሽያጭና ስጦታ 15 ቢሊዮን 617 ሚሊዮን 
737ሺ 027 ሲሆን የዲያስፖራ ቦንድ ሽያጭና ስጦታ 
1 ቢሊዮን 395 ሚሊዮን 482ሺ 530 ብር ደርሷል። 
በተጨማሪም ከልዩ ልዩ ገቢዎች 707 ቢሊዮን 111 ሚሊዮን 
878ሺ አንድ መቶ ብር ተገኝቷል። በአጠቃላይ  17 
ቢሊዮን 720 ሚሊዮን 331 ሺ 435 ብር ገቢ መግባቱን 

አዲስ ዘመን   እሁድ መጋቢት 24 ቀን 2015 ዓ.ምገጽ 18

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

“የግድቡ ግንባታ ከተጀመረ እስከ ጥር 30 ቀን 
2015 ዓ.ም ድረስ የሀገር ውስጥ ቦንድ ሽያጭና 
ስጦታ 15 ቢሊዮን 617 ሚሊዮን 737ሺ 027 
ሲሆን የዲያስፖራ ቦንድ ሽያጭና ስጦታ 1 ቢሊዮን 
395 ሚሊዮን 482ሺ 530 ብር ደርሷል።

ያብራራሉ። 
ከዚህ ውስጥ በጥር ወር 2015 ከኅብረተሰቡ የተሰበሰበ 

ሀብት አስመልክተው እንደገለጹት ከሀገር ውስጥ ቦንድና 
ስጦታ 69 ሚሊዮን 398 ሺ 528 ብር ተሰብስቧል። 
የዲያስፖራ ቦንድና ስጦታ 26ሺ 790 ብር ከ 95  ሲሰበሰብ  
በዚሁ ጊዜ ውስጥ ከፒን ሽያጭ ገቢ የተገኘ ምንም  ገንዘብ 
እንደሌለ ይናገራሉ።  

ምክትል ዋና ዳይሬክተሯ ከተሰበሰበው ገንዘብ 
ምጣኔ ሳይወጡ  እንደሚሉት በጥር ወር በ 8100 አጭር 
የሞባይል መልዕክት አገልግሎት አማካኝነት 12 ሚሊዮን 
411 ሺ 860 ብር የተሰበሰበበት አለ። በተጨማሪም በዚሁ 
ጊዜ ውስጥ በኢትዮጵያ ኤሌክትሪክ ኃይል የስጦታ የባንክ 
ቁጥር ገቢ የሆነ (GERD LOCAL GRANT) ዜሮ መሆኑን 
ተናግረዋል። ከፈረስ ትራንስፖርት 2ሺ 910 በድምሩ 
81ቢሊዮን 840ሚሊዮን 89 ሺ 39ብር መሆኑን ያነሳሉ። 

ምክትል ዋና ዳይሬክተሯ ከሐምሌ አንድ  20 14  ዓ.ም 
ጀምሮ እስከ ጥር 30/2015 በጀት ዓመት የተሰበሰበውን 
አስመልክተው ሲናገሩም ከአገር ውስጥ ቦንድ ሽያጭና 
ስጦታ 762 ሚሊዮን 59 ሺ 100ብር ነው። የዲያስፖራ 
ቦንድ ሽጭና ስጦታን በተመለከተም 12ቢሊዮን 54 
ሚሊዮን  57ሺ ብር  ሲሆን ከፒን ሽያጭ የተገኘ ምንም 
ዓይነት ገቢ እንዳልነበረ አንስተዋል። በዚሁ ጊዜ ውስጥ 
በ8100 አጭር የሞባይል መልዕክት አገልግሎት የተገኘው 
ደግሞ 87 ሚሊዮን  462ሺ430 ብር ከ14 መሆኑን 
ይገልፃሉ። አክለውም በኢትዮጵያ ኤሌክትሪክ  ኃይል 
የስጦታ ሂሳብ ቁጥር ገቢ የሆነውን  (GERD LOCAL 
GRANT) 81 ቢሊዮን  66 ሚሊዮን 583 ሺከ 98 
መሆኑን ያወሳሉ። 

ግድቡን አጠናቀን ከድህነት ለመውጣት ሁላችንም 
የምናደርገውን ድጋፍ አናቋርጥ በማለት ጽሑፋችንን 
ቋጨን። 

እንደ አቅሜ 
ቦንድም ገዝቼ  
አውቃለሁ››

ወይዘሮ ፀሐይ ኃይሉ

“ግድቡ ከተያዘለት የጊዜ 
ገደብ አንፃር የግንባታው 
ሂደት መራዘሙ በእጅጉ 
ያሳስበኛል። እኔን ጨምሮ 
ሁላችንም እንደ ዜጋ 
የምናዋጣው ገንዘብ 
በትክክል ግንባታው ላይ 
እየዋለ ስለመሆኑም 
መረጃ የሚሰጠን አካል 
እንፈልጋለን››
አቶ መህዲ ካሚል

ወይዘሮ እመቤት አሽኔ“ግድቡ የሁሉም ኢትዮጵያዊ በመሆኑ 
በውጭ ያለው ዜጋም የነቃ ተሳትፎን 
ሲያደርግበት ቆይቷል ”



‹‹መከላከያው ከአብዮታዊ ዴሞክራሲያዊ ዘብነት ወደ ሀገር ዘብነት መቀየሩን 

ከለውጡ ትሩፋቶች አንዱ አርጎ መመልከት ይቻላል››

ፍሬሕይወት አወቀ

አዲስ ዘመን   እሁድ መጋቢት 24 ቀን 2015 ዓ.ም

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

የኢህአዴግ መንግሥት ከውስጥም ከውጭም 
የተነሳበትን ተቃውሞ ተከትሎ የዛሬ አምስት ዓመት ሀገራዊ 
ለውጥ ተካሂዷል፡፡ በጠቅላይ ሚኒስትር ዶክተር ዓብይ 
የሚመራው የለውጡ መንግሥት ሥልጣኑን የጨበጠው 
የዛሬ አምስት ዓመት በዛሬው ዕለት መጋቢት 24 ቀን 2010 
ነበር፡፡ የለውጡ መንግሥት ሥልጣኑን ሲረከብም በርካታ 
ቃሎችን መግባቱ ይታወሳል፡፡ ለውጡን የሚመራው 
መንግሥትም የተለያዩ የሪፎርም ሥራዎችን አድርጓል። 
ይህን ተከትሎም በርካታ ማኅበራዊ፣ ኢኮኖሚያዊና 
ፖለቲካዊ ለውጦች ታይተዋል፡፡ 

በእነዚህ አምስት ዓመታት አገሪቷ ምን አይነት 
ለውጦችን ማስመዝገብ እንደቻለች እንዲሁም ቀሪ የቤት 
ሥራዎቿስ ምንድናቸው ስንል ከባሕርዳር ዩኒቨርሲቲ 
ፖለቲካል ሳይንስና ዓለም አቀፍ ጥናት ትምህርት ክፍል 
መምህር አቶ ሙሐመድ ይማም ጋር ያደረግነውን ቃለ 
ምልልስ ይዘን ቀርበናል፡፡ 

አዲስ ዘመን፤ በሀገሪቱ የዛሬ አምስት ዓመት 
የመጣው ለውጥ ያከናወናቸው ተጠቃሽ ተግባሮችና 
ቀሪ የቤት ሥራዎች ምንድን  ናቸው?

አቶ ሙሐመድ፤ የዛሬ አምስት ዓመት ኢትዮጵያ 
ውስጥ የመጣው ለውጥ ከፖለቲካ ሳይንስ አንጻር ሲታይ 
‹‹ለውጥ ነው ወይስ ሽግግር›› የሚል ጥያቄ አዘል ውዝግብ 
ያለበት ቢሆንም ለውጥ መጥቷል ማለቱ የተሻለ ነው፡፡ 
ይሁንና የለውጥ መነሻ ተደርጎ የሚወሰደው የዛሬ አምስት 
ዓመት ዶክተር ዐቢይ አሕመድ ወደ ሥልጣን የመጡበት 
ቀን ነው፡፡

ጠቅላይ ሚኒስትር ዶክተር ዐቢይ አሕመድ ወደ 
ስልጣን የመጡበት ቀን የለውጡ መነሻ ይሁን እንጂ ከዛ 
በኋላ ግን በርካታ ፖለቲካዊ፣ ኢኮኖሚያዊና ማኅበራዊ 
ለውጦች ተመዝግበዋል፡፡ ከተመዘገቡት የለውጥ 
ትሩፋቶች መካከልም በፖለቲካ ምክንያት እስር ላይ 
የነበሩ ዜጎች መፍታታቸውን፣ በውጭ የነበሩ ተፎካካሪ 
ፓርቲዎች ወደ አገር ውስጥ እንዲገቡ መደረጉን በአብነት 
መጥቀስ ይቻላል፡፡

ከልማት አንጻር የመጡ ለውጦችን  ብንመለከት 
የመጀመሪያውና ትልቁ ለውጥ የዓባይ ግድብ ግንባታ 
ሳይቋረጥ እንዲቀጥል መደረጉ ነው፡፡ ይህም አንዱና 
ትልቅ ለውጥ የታየበት አንኳር ጉዳይ ተደርጎ መወሰድ 
ይኖርበታል፡፡ 

ጠቅላይ ሚኒስትር ዶክተር ዐቢይ አሕመድ ወደ 
ሥልጣን ከመምጣታቸው አስቀድሞ የግድቡ ግንባታ 
መደነቃቀፍ ገጥሞት እንደነበር ሰምተናል፡፡ በርካታ 
የአሠራር ችግሮች እንደገጠመውም ተነግሯል፡፡ ይሁንና 
የመጣውን ለውጥ ተከትሎ በግድቡ ዙሪያ የሚታዩ 
ችግሮች ተጠንተው አፋጣኝና አስተማማኝ መፍትሔ 
በማምጣት እርምጃ መውሰድ ተችሏል፡፡ በመሆኑም 
የግድቡ ግንባታ እንዲቀጥል ሆኗል፡፡ 

የግድቡ ግንባታ ከመቀጠል ባለፈም በከፍተኛ መጠን 
ግንባታው አድጓል፡፡ በአሁኑ ወቅትም ኃይል ከማመንጨት 
ደረጃ ላይ ደርሷል፡፡ ይህም ትልቅ ለውጥ ነው፤ ከዚህም 
ባለፈ ግድቡ ለኢትዮጵያውያን ኃይል ከማመንጨት በላይ 
የሀገር ዓርማ መሆን ችሏል፡፡ የኢትዮጵያን መልክ በብዙ 
መልኩ መቀየር የሚያስችልና ትልቁ የኢትዮጵያዊነት 
ተምሳሌት መሆኑን ማረጋገጥ ችሏል፡፡ ይህም በለውጡ 
መንግሥት የተገኘ ውጤት በመሆኑ የለውጡ ትሩፋት 
ተብሎ ይወሰዳል፡፡

በየጊዜው እየተገነቡ ያሉ ፓርኮች እና ሙዚየሞችን 
እንዲሁም ቤተመጽሐፍትን የለውጡ ቱሩፋት አድርጎ 
መጥቀስ ይቻላል፡፡ ፓርኮቹን ብቻ ብንመለከት ለመዝናኛ 
ብቻ የተፈጠሩ ሊመስሉ ይችሉ ይሆናል፡፡ ነገር ግን 
ከመዝናኛነታቸው ባሻገር ቀላል የማይባል አበርክቶ 
የሚሰጡም ናቸው፡፡ ከውጭና ከተለያዩ የሀገሪቱ ክፍል 
ሰዎች መጥተው ፓርኮቹን ሲጎበኙ የሚፈጠር ማኅበራዊ 
ትስሰርና ቁርኝት በራሱ የሚፈጥረው ማኅበራዊና 
ኢኮኖሚያዊ ጠቀሜታ አለ፡፡

ከፓርኮቹ በተጨማሪም ሙዚየሞችና ቤተመጽሐፍቱ 
አስገራሚ የሆኑ የለውጡ ትሩፋቶች ተደርገው መወሰድ 
አለባቸው፡፡ እርግጥ ነው አሁን የፓርኮቹን ጠቀሜታ 

አቶ ሙሐመድ ይማም፣
የባሕር ዳር ዩኒቨርስቲ የፖለቲካል ሳይንስ ምሑር

ላንገነዘበው እንችል ይሆናል፡፡ ወደፊት በማኅበራዊና 
ኢኮኖሚያዊ ዘርፍ የላቀ ድርሻ እንደሚኖራቸው መናገር 
ይቻላል፡፡ ምክንያቱም የሚጠቀመው መላው ኢትዮጵያዊ 
ነው፡፡ አሁንም በየአካባቢው መዝናኛ መስለው የሚገነቡ 
ፓርኮች ከፍተኛ ጠቀሜታ ያላቸው የለውጡ ትሩፋቶች 
ናቸው፡፡ ከውስጥም ከውጭም ፓርኮቹንና ሙዚየሞቹን 
ሊጎበኝ የሚመጣ ሰው ለኢትዮጵያውያን የሚያበረክተው 
ጠቀሜታ የጎላ ከመሆኑም ባለፈ የሀገር ግንባታው አንዱ 
አካል ሆኖ እናገኘዋለን፡፡ 

ማኅበራዊ አገልግሎትን በተመለከተም የመንገድና 
የድልድይ ግንባታ እየተከናወነ ነው፡፡ ለአብነትም በአማራ 
ክልል ባሕርዳር አካባቢ እየተገነባ ያለው አይከን የሆነና 
በአገሪቱ የትም ቦታ ያልተገነባ ትልቁን ድልድይ ማንሳት 
ይቻላል፡፡ ምንም እንኳን ችግር ውስጥ ብንሆንም እንዲህ 
አይነት ትርጉም ያላቸውን መሰል ሥራዎች መሥራት 
ተችሏል፡፡ ይህም ተስፋ ሰጪ ከሆኑ ጅምሮች መካከል 
ይጠቀሳል፡፡ ስለዚህ በጅምር ያሉት እንዳሉ ሆነው የተሳኩ 
በርካታ ለውጦች አሉ ብለን ማንሳት እንችላለን፡፡

አዲስ ዘመን፤ ከተቋማት ግንባታ አንጻርስ ምን 
ተከናውኗል ይላሉ ?

አቶ ሙሐመድ፤ በተቋም ግንባታም እንዲሁ 
ለውጦች ተመዝግበዋል፡፡  መከላከያ ኃይሉ አገራዊ 
ገጽታ እንዲኖረው በማድረግ በኩል የተሠሩ በጎ 
ሥራዎችን በአብነትም ማንሳት ይቻላል፡፡  እርግጥ ነው 
አሁንም ቢሆን የሚቀሩና መስተካከል ያለባቸው ነገሮች 
እንዳሉ የሚከራከሩ የተለያየ ሃሳብ የሚያነሱ አካላት 
አሉ።  የሚነሱ ነጥቦች እንደተጠበቁ ሆነው እንደ ተቋም 
የኢትዮጵያ የክፉ ቀን ዘብ ጠባቂዋ መከላከያው እንደሆነ 
ይታመናል፡፡

አገር ችግር ውስጥ ስትገባ ተንገዳግዳ የምትወድቀው 
በመከላከያው እጅና ትከሻ ላይ ነው፡፡  ይህንንም አይተናል። 
መከላከያው አገርን ከመጠበቅና የአገር ሉዓላዊነት 
በማስከበር ረገድ የወሰደው እርምጃና ያሳየው ቁርጠኝነት 
እውነትም የአገርን ዳር ድንበር ለማስከበርና ሉዓላዊነቷን 
ማስጠበቅ የሚችል መከላከያን የሚያህል ተቋም የለም 
ማለትም ችለናል፡፡  በዚህ የታየው የአመለካከት ለውጥም 
መከላከያ ‹‹የአብዮታዊ ዴሞክራሲያዊ ዘብ ነው›› ከሚለው 
‹‹የሀገር ዘብ ነው›› የሚል ሃሳብ እንዲኖረው በማድረግ 
ተቀርጿል፡፡ ሀገራዊ መልክ እንዲኖረው ተደርጎ የተዋቀረ 
ስለመሆኑም ሰምተናል፡፡ ይህም ትልቅና ዋናው ተቋማዊና 
ሀገራዊ ለውጥ ተደርጎ ሊወሰድ ይችላል፡፡  

እርግጥ ነው ስለ አገር ግንባታ ስናነሳ አገር 
የምትገነባው መከላከያ ውስጥ ነው፡፡ ምክንያቱም ሁሉም 
ዜጎች በጋራ ሆነው አንድና አንድ አለን የሚሉት ተቋም 
መከላከያ ነው፡፡ እንደ መከላከያ ሁሉ ዜጎች ሊኮሩባቸውና 
ሊመኩባቸው የሚችሉ ሌሎች የኔ የሚሏቸው ተቋማት 
ቢኖሩ አሁን ያለው መገፋፋት፣ መራራቅና መጠዛጠዝ 
እየቀዘቀዘና እየረገበ ሊሄድ ይችላል የሚል ጥናት አለ፡፡ 

ከዚህ በተጨማሪ የተገነቡ ተቋማትን ብንመለከት 
ፍርድ ቤትን ሪፎርም ለማድረግ ተሞክሯል፡፡ የቀሩ ነገሮች 
ቢኖሩም የሲቪክ ማኅበራት ሕግ ተቀይሯል፡፡ የሙስሊም 
ተቋመትንም እንዲሁ ብንመለከት የኢትዮጵያ እስልምና 
ጉዳዮች ከፍተኛ ምክር ቤቶች በአዋጅ ለመጀመሪያ ጊዜ 
እንዲቋቋሙና ሕጋዊ ሰውነታቸው በአዋጅ እንዲጸድቅ 
ተደርጓል፡፡ ይህም ፈር ቀዳጅ የሆነና በበጎ ከሚነሱ 
የለውጡ ትሩፋቶች መካከል የሚጠቀስ ነው፡፡ 

አዲስ ዘመን፡- የለውጡ መንግሥት 
ያልተሻገራቸው የቤት ሥራዎች በእርሶ እንዴት 
ይታያሉ?

አቶ ሙሐመድ፤ በምርጫ ወደ ሥልጣን የመጣው 
መንግሥት ሕዝብ የሚጠብቅበት በርካታ ተግባርና 
ኃላፊነቶች አሉበት፡፡ ከእነዚህም መካከል የሕግ 
የበላይነትን ማስከበር አንዱና ዋነኛው ጉዳይ ነው፡፡ 
የሕዝቦችን የኑሮ ውድነት ማቃለልም ተጠቃሽ ነው፡፡

መንግሥት በላቀ ትኩረት ሕግና ሥርዓትን በማስከበር 
ጫፍ እየረገጠ የመጣውን ሮሮ ማስታገስ አለበት፡፡ ሰዎች 
ተከባብረውና በእኩልነት መኖር እንዲችሉ ማድረግ 
ይጠበቅበታል፡፡ ምክንያቱም ለውጥ አምጥተን ተገፋን 
የሚሉና ያኮረፉ የተለያ ኃይሎች እዚህም እዚያ አሉ፡፡ 
በዚህ ምክንያት እየጎላ የመጣ አንድ አዙሪት አለ፡፡ ከዚህ 

አዙሪት ለመውጣት በትኩረት በእነዚህ ጉዳዮች ላይ 
መሥራትና ክፍተቱን መደፈን ያስፈልጋል፡፡	

አዲስ ዘመን፤ ባለፉት አምስት ዓመታት 
በመጣው ለውጥ ኢትዮጵያ የገጠማትን ውጫዊና 
ውስጣዊ ጫና በመቋቋም በተለይም በፖለቲካው 
ዘርፍ አገርን ከመበታተን አደጋ መታደግ እንደተቻለ 
ይገለጻል፡፡ አርስዎ ይህን እንዴት ያዩታል?

አቶ ሙሐመድ፤ በፖለቲካው ዘርፍ የመጀመሪያው 
ነገር አነሰም በዛም ተቃዋሚ ኃይሎች ወደ አገር ውስጥ 
ገብተው በነፃነት መንቀሳቀስ እንዲችሉ መፈቀዱ አንዱ 
ጥሩ ነገር ነው፡፡ ሁለተኛው አንጻራዊ ቢሆንም በ2013 
ዓ.ም ምርጫ ማካሄድ ተችሏል፡፡ ይህም አንድ ፖለቲካዊ 
ለውጥ ነው፡፡   

ሌላው ፖለቲካ ውስጥ በነበረው ሽኩቻ አልያም 
ሴራ ፖለቲካው በሁለት ነገሮች ተወጥሮ እንደነበር 
ይታወቃል፡፡ አንደኛውና የመጀመሪያው ነገር ኢሕአዴግ 
ሪፎርም አደርጋለሁ እራሴን እለውጣለሁ የሕዝብ ጥያቄ 
እመልሳለሁ ሲል አራት ፓርቲዎች አንድ ላይ ነበሩ፡፡ በኋላ 
ግን በመካካላቸው አለመግባባት ነግሶ ሌሎች ፓርቲዎች 
ተዋሕደው ብልጽግናን ሲመሠርቱ ሕውሓት ብቻውን 
ቀርቶ ከውስጥ ወደ ውጭ በመውጣት ተቀናቃኝ ሆነ። 
ይህም ፖለቲካውን እጅግ በጣም ጎድቶታል፡፡ የአገርን 
ሕልውናም አደጋ ላይ ጥሏል፡፡ ነገር ግን ኢትዮጵያውያን 
ባሳዩት አንድነትና ብርቱ ትግል ያንን  መቀልበስ ተችሏል። 
ይህም ለውጡን ተከትሎ የመጣ ፖለቲካዊ ትሩፋት 
ተደርጎ ሊወሰድ ይችላል፡፡ 

ኢትዮጵያውያን ባደረጉት እልህ አስጨራሽ ተጋድሎ 
ዛሬ ጦርነቱ ቆሞ አገር ከመበታተን አደጋ ድናለች። ይሁንና 
ፖለቲካው በእጅጉ ሲፈተን የቆየ በመሆኑ ጦርነቱ ጥሎት 
የሄደው ጠባሳ አለ፡፡ በርካታ ማኅበራዊ ምስቅልቅሎሽ 
ተፈጥረዋል፡፡ ኢኮኖሚው በእጅጉ ተጎድቷል፡፡ 
ይህም ከፍተኛ የሆነ የኑሮ ውድነትን የፈጠረ በመሆኑ 
ማስታመምን ይጠይቃል፡፡ 

አዲስ ዘመን፤ ለውጡን ለማስቀጠል በቀጣይ 
ከማን ምን ይጠበቃል?

አቶ ሙሐመድ፤ በፖለቲካ ውስጥ የሚስተዋለው 
ዋናው ችግር ለስልጣን እና ለሃብት የሚደረግ የጦዘ 
ፉክክር ነው፡፡ በተለይም ኢትዮጵያዊ ብሔርተኝነት 
እና የብሔር ብሔርተኝነትን አማክለው ሊሄዱ የሚችሉ 

ተቋማት አለመኖራቸው ፉክክሩን የጠላት አይነት ፉክክር 
እንዲሆን አድርጎታል፡፡ 

ሰፊ የሆነ አለመተማመንም ተንሰራፍቷል፤ በብሔርና 
ብሔረሰቦች መካካል የመፈራራትና የመራራቅ ስሜቶች 
እየመጡ ነው፡፡ እነዚህን ጉዳዮች በሰከነ መንገድ ማስተዋል 
ያስፈልጋል፡፡ አሁን ጦርነቱ ቢቆምም ጦርነቱ ፖለቲካውን 
በእጅጉ ጎድቶት ያለፈ በመሆኑ ጥሎት ያለፈውን ጠባሳ 
በማከም አገርን ማሻገር ከመንግሥት ይጠበቃል፡፡ 

ጦርነቱ ያስከተለውን ጠባሳ ለማከም በተለይም 
በኢኮኖሚው ዘርፍ የተጀመሩ አበረታች ለውጦች 
አጠናክሮ መቀጠል ያስፈልጋል፡፡ ለአብነትም መንግሥት 
በስንዴ ልማት ላይ ያሳየውን አብዮት በሌሎች የልማት 
ሥራዎች መድገም አንዱና ዋነኛው ተግባር ሊሆን ይገባል። 
ገበያው ላይ ያለው የስንዴ ዋጋ ውድ ቢሆንም በስፋት 
መመረቱ ግን እጅግ የሚያበረታታ ነው፡፡ በአሁኑ ወቅት 
በየአካባቢው የዳቦ ፋብሪካዎች እየተገነቡ ነው፡፡ እነዚህ 
የዳቦ ፋብሪካዎች በቂ ምርት አግኝተው ዳቦ ለራበው 
ዜጋ በተመጣታኝ ዋጋ ዳቦ ማቅረብ ሲቻል አንዱን ችግር 
መቅረፍ ይቻላል፡፡ በዚህም የመጣውን ለውጥ ማስቀጠል 
የሚቻል ይሆናል፡፡ 

ሌሎች ምርቶችንም እንዲሁ በስፋት ማምረት 
ስንችል የኑሮ ውድነቱን መቅረፍ ይቻላል፡፡ ኢትዮጵያ 
በአምራች ኢንዱስትሪው ዘርፍ ሰፊ ሥራ መሥራትና 
መጠንከር አለባት፡፡ ምክንያትም ጦርነቱ አምራች 
ኢንዱስትሪውን በእጅጉ ጎድቶታል፡፡ ወደ ውጭ 
ገበያው የሚላከውን ምርትም በጥራትና በመጠን 
በማሳደግ አምራች ኢንዱስትሪው ላይ ለውጥ ማምጣት 
ያስፈልጋል፡፡ እነዚህንና መሰል ተግባራትን በማከናወን 
የአገሪቱ ኢኮኖሚ ማገገም እንዲችልና ለመኖር እየተቸገረ 
ላለው ማኅበረሰብ መፍትሔ መፈለግ ይገባል፡፡ ይህን 
ማድረግ ካልተቻለና ብሶቱ እየተደራራበ ከሄደ ሌላ ችግር 
ይፈጠራል፡፡

ማክሮ ኢኮኖሚውን ከማረጋጋት አንጻር መንግሥት 
በርካታ ኃላፊነቶች ቢኖሩበትም ሕዝብም ትልቅ ድርሻ 
አለው፡፡ ሕዝብ ትልቅ ኃይል ነው፡፡ ስለዚህ ከሕዝቡም 
ብዙ ይጠበቃል፡፡ ሕዝቡ በአሁኑ ወቅት ቸልተኝነት 
ይታይበታል፡፡ ቸልተኝነት የሚጎዳው ራሱን ሕዝቡን 
ነው፡፡ በተለይም ለኑሮ ውድነቱ ድርሻ ያላቸውና ኃላፊነት 
የጎደላቸው ሃብት የማጋበስ ፍላጎት ያላቸው ስግብግብ 
ኃይሎች አሉ፡፡ እነሱን የማስታገስ ኃላፊነት ከሕዝብ 
ይጠበቃል፡፡ የሥራ ፈጠራ ባሕልን የማሳደግና ማዳበር፣ 
ሕዝብ ባለው ችሎታና ዕውቀት ተግቶ መሥራትም 
ከሕዝብ ይጠበቃል፡፡ ሕዝብ ትልቅ አቅም ያለው በመሆኑ 
በአንድነት ከተባበረ የተጀመረውን ለውጥ ማስቀጠል 
ይችላል፡፡

አዲስ ዘመን፤ ለቃለ መጠይቁ ላደረጉልን 
ትብብር እጅግ አድርጌ አመሰግናለሁ!

አቶ ሙሐመድ፤ እኔም አመሰግናለሁ!

ጦርነቱ ያስከተለውን ጠባሳ 
ለማከም በተለይም በኢኮኖሚው 

ዘርፍ የተጀመሩ አበረታች 
ለውጦችን አጠናክሮ መቀጠል 

ያስፈልጋል፡፡ ለአብነትም 
መንግሥት በስንዴ ልማት 

ላይ  ያሳየውን አብዮት በሌሎች 
የልማት ሥራዎች መድገም 

አንዱና ዋነኛው ተግባር ሊሆን 
ይገባል

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት 

አንተነህ ቸሬ

ዓባይን የተሻገረው የግብጽ የ‹‹አስገዳጅ ስምምነት›› ጥያቄ
የዛሬ 12 ዓመት፣ መጋቢት 24 ቀን 2003 ዓ.ም፣ 

‹‹ዳግማዊ ዓድዋ›› ተብሎ ሊጠቀስ የሚችለው የዓባይ 
ግድብ  ግንባታ የመሠረት ድንጋይ የተጣለበት ቀን፣ 
የኢትዮጵያውያንን የዘመናት ቁጭት ወደ ተስፋ የቀየረ 
ታሪካዊ ቀን ነው፡፡ ግንባታው ተጀምሮ ብዙ ውጣ 
ውረዶችንና ደረጃዎችን አለፈ …፡፡ የግድቡ ግንባታ ሙሉ 
በሙሉ ባይጠናቀቅም በሁለት ዩኒቶቹ ኃይል ማመንጨት 
ግን ጀምሯል፤ኢትዮጵያም ለብዙ ዘመናት የበዪ ተመልካች 
ሆና ከኖረችበት ሀብቷ ተጠቃሚ መሆን ጀምራለች፡፡   

 ዓባይ ለኢትዮጵያ ብዙ ነገሯ ነው፡፡ ውሃዋ፣ ታሪኳ፣ 
ኪነ-ጥበቧ፣ ባህሏ … ፡፡ በዓባይ ላይ እየገነባች የምትገኘው 
ግድቧ ደግሞ የኤሌክትሪክ ኃይል ምንጯ፣ የቱሪስት 
መዳረሻዋ፣ የዓሳ ማርቢያዋ፣ በአጠቃላይ የኢኮኖሚዋ 
ሞተር እንዲሁም የፖለቲካ ተፅዕኖ መፍጠሪያ መሣሪያዋ 
ነው፡፡ ስለዚህ ዓባይ የኢትዮጵያ የማኅበራዊ፣ ምጣኔ 
ሀብታዊና ፖለቲካዊ ጥንካሬዋ ምንጭ ሊባል ይችላል፡፡   

ኢትዮጵያ በዓባይ ወንዝ ላይ ግድብ ለመሥራት 
እጅግ ብዙ ዋጋዎችን ከፍላለች፤ ግድቡ ብዙ ትርጉም 
እንዳለውም መልዕክት አስተላልፋበታለች፡፡ በዓባይ 
ወንዝ ላይ እየተገነባ ያለው ግድብ ኢትዮጵያውያን 
ግዙፍ የልማት ሥራዎችን በራሳቸው አቅም ማከናወን 
እንደሚችሉ ለዓለም አሳይተውበታል፡፡ ኢትዮጵያ 
ከአበዳሪ ሀገራትና ተቋማት እርዳታም ይሁን ብድር 
ሳታገኝ በራሷ አቅም እየገነባች እዚህ ያደረሰችው ይህ 
ግድብ በራስ የመቆም ምልክትም ነው፡፡ 

ኢትዮጵያ በዓባይ ግድብ ግንባታ የሕዝቧን 
አንድነት ዐሳይታበታለች፡፡ ኢትዮጵያውያን የብሔር፣ 
የሐይማኖትና የቋንቋ ብዝሃነታቸው እንዲሁም 
የፖለቲካ አመለካከታቸው እንደተጠበቀ ሆኖ በግድቡ 
ግንባታ ላይ ሁሉም በገንዘቡ፣ በጉልበቱና በእውቀቱ 
አሻራውን አሳርፏል፡፡ በዝቅተኛ የኑሮ ደረጃ ላይ የሚገኙ 
የኅብረተሰብ ክፍሎች ጭምር በሚያስገርም ሁኔታ 
ለግድቡ ግንባታ የአቅማቸውን ያህል አበርክተዋል፡፡  

ቀደም ባለው ጊዜ ኢጣሊያ ኢትዮጵያን እንድትወር 
ሲያበረታቱና መንገድ ሲጠርጉ የነበሩ አካላት፣ በዚህኛው 
ዘመንም ኢትዮጵያ በዓባይ ወንዝ ላይ ግድብ እንዳትሠራ 
በውሃው ላይ ያላትን ተፈጥሯዊ መብት ከመካድ ጀምሮ 
ብድር በማስከልከል፣ ሐሰተኛ መረጃዎችን በማሰራጨትና 
በማስፈራራት ተግባራት ውስጥ ተዘፍቀው ታይተዋል። 
የዓባይ ግድብ ኢትዮጵያውያን ‹‹በጦርነት በዓድዋ 
የቻልነውን፣ በልማትም መድገም እንችላለን›› ብለው 
ኢትዮጵያ በሀብቷ እንዳትጠቀም ለሚታትሩት የኢ-
ፍትሐዊነት አምባሳደሮችና ወዳጆቻቸው ጠንካራ 
መልዕክት አስተላልፈውበታል፡፡     

የዓባይ ግድብ በቅኝ ግዛት ዘመን የተፈረሙ 
ኢ-ፍትሐዊ ስምምነቶችን (እ.አ.አ. የ1929 እና የ1959) 
መሠረት ያደረጉና ከሕግና ከታሪክ ጋር ተፃራሪ የሆኑ ስሁት 
ትርክቶችን ያከሸፈ የልማት ድል ነው፡፡ ግድቡ የሀብት 
ባለቤትን ያገለሉ የቅኝ ግዛት ዘመን ስምምነቶች ጊዜ 
እንዳለፈባቸውና ተቀባይነት እንደሌላቸውም አሳይቷል፡፡  

ታላቁ የዓባይ ግድብ የአፍሪካዊነት ስሜት በልማት 
ዘርፍ እንዲጠናከር አስተዋፅዖ ያደርጋል፤ እያደረገም 
ነው። በዚህ ዘመን የቅኝ አገዛዝ እሳቤ የተጠናወታቸው 
አካላት ኢትዮጵያ በዓባይ ወንዝ ላይ ግድብ እንዳትገነባ 
ተቃውሞ ሲያሰሙ በአንፃሩ ፓን-አፍሪካውያንና 
የኢትዮጵያ ወዳጆች ደግሞ ግድቡ የኢትዮጵያ መብትና 
የፍትሐዊ ተጠቃሚነት ጉዳይ እንደሆነ ድምፃቸውን 
አሰምተዋል። የግድቡ ስኬትም ለጥቁሮች የልማት ትግል 
መነቃቂያ እንደሚሆንም በተደጋጋሚ አስገንዝበዋል፡፡  

ኢትዮጵያ በዓባይ ወንዝ ላይ የምትገነባው ግድብ 
ሲጠናቀቅ የሀገሪቱን ምጣኔ ሀብት ለማሳደግ ቁልፍ ሚና 
ይጫወታል፡፡  ለምጣኔ ሀብቱ የሚያስገኘው ጥቅም 
በቀላሉ ተዘርዝሮ አያልቅም፡፡ ከምጣኔ ሀብት ዘርፉ ባሻገር 
በዜጎች ማኅበራዊ ኑሮና መስተጋብር ላይም አወንታዊ 
ለውጥ ያመጣል፡፡ 

የግድቡ መገንባት ስጋታቸው የሆነ የውጭ ኃይሎች 
ግድቡ እንዳይገነባ መሰናክሎችን ሲፈጥሩ ቆይተዋል፡፡ 
የእነዚህ አካላት አንዱ ስጋት ከግድቡ መጠናቀቅ በኋላ 
የኢትዮጵያ ጂኦፖለቲካዊ አቅም የመጠናከሩ አይቀሬነት 
ነው፡፡ ልክ ከዓድዋ ድል በኋላ ኢትዮጵያ ዓለም አቀፋዊ 
እውቅናና ክብር እንዳገኘች ሁሉ ከህዳሴው ግድብ 
መጠናቀቅ በኋላም በቀጠናው ብሎም በዓለም አቀፉ 
መድረክ የሚኖራት ተፅዕኖ እንደሚጠናከር ይጠበቃል፡፡ 
ይህ ሁኔታ ደግሞ በቀጣናው ‹‹ተፅዕኖ ፈጣሪ ነኝ›› ብለው 

የሚያስቡ ሀገራትና ተቋማት ብልጫ ያስወድስብናል 
ብለው በእጅጉ ይጨነቃሉ፡፡ ይህን ስጋት ለማስወገድም 
ከተቻለ ግድቡ እውን እንዳይሆን፣ አልያም ግንባታው 
እነሱ በሚፈልጉት መንገድ እንዲከናወን የማይፈነቅሉት 
ድንጋይ የለም፤በተግባር ያደረጉትም ይህንኑ ነው፡፡   

የዓባይ ውሃን በማመንጨት ምንም ድርሻ የሌላት 
ግብጽ የግድቡ ግንባታ ከተጀመረበት ጊዜ አንስቶ ላለፉት 
አስራ ሁለት ዓመታት በሴራ የታሹ፣ በማስፈራሪያ የታጀቡ 
ተቃውሞዎችን ስታሰማ ቆይታለች፤ አሁንም በዚሁ 
ተግባሯ ቀጥላበታለች፡፡ ከ85 በመቶ በላይ የሚሆነው 
የዓባይ ውሀ የሚመነጨው ከኢትዮጵያ ቢሆንም፣ ዓባይ 
ውሃውን በማመንጨት ድርሻ የሌላት የግብፅ የብቻዋ 
ንብረት እንደሆነ ሲታሰብና ሲነገር  ኖሯል። ከፖለቲከኞቿ 
ንግግር በተጨማሪ፣ የሀገሪቱ አፈ-ታሪኮችም ዓባይ 
የግብጽ ብቻ እንደሆነ አርገው ለሕፃን ለአዋቂው እየተረኩ 
ዘመናትን ዘልቀዋል፡፡

 ‹‹ያለ ግብጽ ፈቃድ ዓባይን የሚነካ አይኖርም›› 
ብለው ከቅኝ ገዢያቸው ከእንግሊዝ ጋር የተፈራረሙትን 
ውልም እንደውድ ሰነዳቸው አድርገው ይቆጥሩታል። 
ግብጽ የኢትዮጵያን መብት ለመንጠቅ ስትል 
የአሳሳች ዲፕሎማሲዋ ማስረጃ አድርጋ በተደጋጋሚ 
የምትጠቅሳቸውና የውሃው ዋና ባለቤት የሆነችውን 
ኢትዮጵያንና ሌሎች የተፋሰሱን ሀገራት ያገለሉት የ1929 
እና 1959 (እ.አ.አ) የቅኝ ግዛት ዘመን ስምምነቶች የኢ-
ፍትሐዊነትና የስግብግብነት መሣሪያዎች እንደሆኑ 
ግብፆች ማመንም መናገርም አይፈልጉም፡፡       

የዓባይ ግድብ ግንባታ በኢትዮጵያ በኩል ይፋ 
ከተደረገ በኋላ ጐልተው የወጡት ብዙዎቹ የግብጽ 
መከራከሪያዎች፤ ከዚያም በፊት ሲሰነዘሩ የነበሩ 
ናቸውꞌ። የዓባይ ጉዳይ ሲነሳ በግብጽ በኩል የሚቀርቡት 
መከራከሪያዎች የተፋሰሱን አገራት ያላካተቱት፣ በቅኝ 
ግዛት ዘመን የተፈረሙት የ1929 እና 1959 (እ.አ.አ) 
ውሎች ናቸው፡፡ ግብፆች ‹‹ …ግብፅ በዓባይ ላይ ታሪካዊና 
ሕጋዊ መብት አላት፣ ኢትዮጵያ  በዓባይ ግድብ ግንባታ 
የግብጽን መብት ጥሳለች፣ ኢትዮጵያ ለግብፅ እና ለሱዳን 
የውሀ ክፍፍል መብት የሚሰጡ ውሎችንም አፍርሳለች፣ 
የግድቡ ግንባታ ግብፅ ላይ ጦርነት ከማወጅ የሚተናነስ 
አይደለም  …›› በማለት የግድቡን ግንባታ ለማስቆም ሲጥሩ 
ቆይተዋል፤አሁንም ቀጥለውበታል፡፡ የግብጽ ፖለቲከኞች 
የኃይል አማራጮችን እንደሚወስዱ መዛታቸውም 
የሚዘነጋ አይደለም፡፡ 

የግብፅ ተንኮልና ተፅዕኖ በዚህ ብቻ የተወሰነ 
አይደለም፡፡ የግድቡን ጉዳይ ዓለም አቀፋዊ ገፅታ 
የማላበስ አቅጣጫ በመያዝ፣ ግብፃውያኑ በሚያካሂዱት 
ዘመቻ ኢትዮጵያ ግድቡን ለመገንባት እንዳትችል 
የገንዘብ ምንጮቿን ለማድረቅ እንዲሁም የቴክኒክ 
ድጋፍ እንዳታገኝ ለማድረግ ታትረዋል፡፡ የተባበሩት 
መንግሥታት ድርጅት የፀጥታው ምክር ቤት የግድቡን 
ጉዳይ በአጀንዳ እንዲይዘው በማድረግ የግድቡ ጉዳይ 
የቀጠናዊና ዓለም አቀፍ ፀጥታ አጀንዳ ተደርጎ እንዲታይ 
ብዙ ጥረዋል፡፡   

ግብጽ በተደጋጋሚ ከምታቀርባቸው የተቃውሞና 
የማስፈራሪያ ሃሳቦች መካከል አንዱ የግድቡ የውሃ ሙሌት 
ከመከናወኑ በፊት ‹‹አስገዳጅ ስምምነት›› እንዲፈረም 
የምትጠይቅበት ውትወታዋ ነው፡፡ ‹‹ይህን በሴራ የተሸፈነ 
የግብጽ ሃሳብ ብዙ ሰው ተረድቶታል?›› የሚለው ጉዳይ 
ግን፣ አጥጋቢ/አወንታዊ ምላሽ ለማግኘት የሚያስደፍር 
ነው ብዬ አላምንም፡፡          

ግብጽ ‹‹አስገዳጅ ስምምነት ይፈረም›› የምትለው 
ኢትዮጵያ በቀጣይ ጊዜያት በዓባይና በሌሎች ወንዞቿ 
ላይ የምታከናውናቸውን የልማት ሥራዎችን ለማደናቀፍ 
እንደሆነ ሊታወቅ ይገባል፡፡ ይህ ፍላጎት ገና ከወዲሁ 
አሳሪና አስገዳጅ ስምምነቶችን በማስፈረም የኢትዮጵያን 
በሀብቷ የመጠቀም መብቷን የመገደብ አደገኛ ተግባር 
ነው፡፡ የዓባይ ግድብ ወደመጠናቀቂያው የተቃረበ 
በመሆኑ ኢትዮጵያ ግድቡን ከመጠቀም የሚያግዳት ነገር 
እንደሌለ ግብጽና አጋሮቿ በሚገባ ያውቃሉ፡፡ ኢትዮጵያስ 
ከፍተኛ ገንዘብ፣ ጊዜ፣ እውቀትና ጉልበት ያወጣችበትን 
ይህን ፕሮጀክት ከመጠቀም ውጭ ምን አማራጭ አላት?! 
ግብጽና አጋሮቿም ይህን ያውቃሉ፡፡ 

‹‹አስገዳጅ ስምምነት ይፈረም›› የሚለው የግብጽ 
ውትወታ ከዓባይ ግድብ የተሻገረ ድብቅ ፍላጎትን የያዘ 
ፀረ-ኢትዮጵያ አቋምና ጥያቄ ነው፡፡ የዚህ ጥያቄ ዓላማ 
ኢትዮጵያ በዓባይ ግድብ ግንባታ ያገኘችውን ስኬት 
በሌሎቹ ወንዞቿ ላይ እንዳትደግመው ቀድሞ ማሰርና 

ማሰናከል ነው፡፡              
ስለሆነም ይህ የግብጽ ውትወታ ኢትዮጵያ በሌሎች 

ወንዞች ላይ የምታከናውናቸውን የልማት ፕሮጀክቶች 
ውጤታማ በሆነ መልኩ ለመፈፀም ሁለገብ ቅድመ 
ዝግጅት ማድረግ እንደሚገባት የሚያስገነዝብ ነው፡፡ 
በዓባይ ግድብ ግንባታ ሂደት የተገኙ ልምዶችን በመቀመር 
በቀጣይ ጊዜያት በዓባይና በሌሎች ወንዞች ላይ 
የሚከናወኑ የልማት ፕሮጀክቶችን ውጤታማ ማድረግ 
ይገባል፡፡ ወደፊት በዓባይም ሆነ በሌሎች ወንዞች ላይ 
የሚከናወኑ የልማት ፕሮጀክቶች የኢትዮጵያን ጥቅም 
ያስጠበቁና የአገሪቱን ዓለም አቀፍ ተቀባይነትና ተሰሚነት 
የሚጨምሩ ሆነው እንዲጠናቀቁ በሁለንተናዊ ጥንካሬ 
የተገነባ ቅድመ ዝግጅት ማድረግ ያስፈልጋል፡፡ 

ሁለንተናዊ ጥንካሬ ሲባል የቅስቀሳና ንቅናቄ፣ 
የሕዝብ ግንኙነት፣ የሳይበር፣ ወታደራዊ፣ ፖለቲካዊና 
ዲፕሎማሲያዊ ጥንካሬን ያካተተ ቅድመ ዝግጅት 
ማድረግን ያካትታል፡፡ ኢትዮጵያ በቀጣይ ጊዜያት 
በዓባይም ሆነ በሌሎች ወንዞቿ ላይ የልማት ፕሮጀክቶችን 
ለመሥራት ስትዘጋጅ መሐንዲስና ፖለቲከኛ ብቻ ሳይሆን 
ሥራውን የሚያሳልጥ ብቁ የመገናኛ ብዙኃንና የሳይበር 
ኃይል ማዘጋጀት ይጠበቅባታል፡፡ የ21ኛው ክፍለ ዘመን 
ጦርነት ከጦር መሣሪያም በላይ የኮምፒውተር ጦርነት 
ሊሆን ስለሚችል የኢንፎርሜሽን ቴክኖሎጂ ኃይል 
ያስፈልጋል፡፡  

ውጤታማ የልማት ፕሮጀክቶችን ለማከናወን 
የውስጥ አንድነትን ማጠንከርም ያስፈልጋል፡፡ ውስጣዊ 
ልዩነቶችን በድርድር በመፍታት ክፍተቶችን መዝጋት 
ይገባል፡፡ የውስጥ ክፍተቶችን በብሔራዊ እርቅ መዝጋት 
ከተቻለ አገሪቱ በውሃ ሀብቷ እንዳትጠቀም ሴራ የሚሸርቡ 
የውጭ ኃይሎችን መመከት ይቻላል፡፡ ለውጤታማ ዓለም 
አቀፍ ድርድሮችና ዲፕሎማሲ መሠረት የሆኑ ጠንካራ 
የሕዝብና ዓለም አቀፍ ግንኙነት ተግባራትን በማከናወን 
ከዚህ ቀደም የታዩ ክፍተቶች እንዳይደገሙ መሥራት 
ያስፈልጋል፡፡  

ከዚህ በተጨማሪም በወታደራዊ ኃይልም ጠንካራ 
ሆኖ መገኘት አስፈላጊ ነው፡፡ በወታደራዊ ኃይላቸው 
ጠንካራ የሆኑት እንደ ቻይና፣ እስራኤልና ሕንድ 
ያሉ ሀገራት የውሀ ሀብታቸውን በመጠቀም ምጣኔ 
ሀብታቸውን እንዳሳደጉ በማሳያነት መጥቀስ ይቻላል። 
ግብፅ አንዲትም ኩባያ ውሃ ሳታዋጣ ላለፉት በርካታ 
ዓመታት የዓባይ ወንዝ የበላይ ተጠቃሚ ሆና የቆየችው 
በወታደራዊ ኃይሏ ተመክታ መሆኑን መገንዘብ ያሻል፡፡ 
ሌሎች አገራትን በማይጎዳ መልኩ ፍትሐዊ ተጠቃሚነትን 
የማስፈን መርሕ የምትከተለው ኢትዮጵያም በወታደራዊ 
ዘርፍም ይበልጥ ጠንካራ ሆና መገኘት ይኖርባታል፡፡

አሁን ካለው የዓለም ነባራዊ ሁኔታ አንፃር ሦስተኛው 
የዓለም ጦርነት የውሃ ጦርነት ሊሆን ስለሚችል ከፊታችን 
ከባድ ፈተና ይገጥመናል፡፡ የኢትዮጵያን ጥቅም 
የሚስጠብቅ ቅድመ ዝግጅት በማድረግ ‹የምሥራቅ 
አፍሪካ የውሃ ማማ› እየተባለች ውሃ የምትጠማ የውሃ 
ማማ ሆና የኖረችውን ኢትዮጵያን የቀጣናው የዳቦ 
ቅርጫትና የምጣኔ ሀብት ማዕከል ማድረግ ይገባል፡፡         

ፈተናው የተጀመረው ከትልቁና ከከባዱ ነው። 
ኢትዮጵያ በዓባይ ወንዝ እየገነባች ያለችው ግድብ 
ከሌሎቹ ግዙፍና ከዓለም አቀፍ ጉዳዮች አንፃርም 
ትርጉሙ ከበድ ያለ ስለሆነ በቀጣይ ጊዜያት በወንዞቿ ላይ 
የምታከናውናቸው የልማት ፕሮጀክቶች እንደዓባይ ግድብ 
ከባድ ላይሆኑ ቢችሉ እንኳ ፈተናዎቹ ግን መቀጠላቸው 
አይቀርም፡፡  በተጨማሪም የልማት ሥራዎቹን ውጤታማ 
ለማድረግ የተፋሰሱ ሀገራትን የሕዝብ ለሕዝብ ግንኙነት 
ማጠናከርና ምሑራንም በጋራ እንዲሠሩ ማድረግ ይገባል። 
የግብጽ ‹‹አስገዳጅ ስምምነት ይፈረም›› ጥያቄ ትክክለኛ 
ዓላማ ይፋ የሚወጣው በእነዚህ ስልቶች ነው፡፡

ያለንበት ዘመን ኢትዮጵያ ያሏትን የውሃ ሃብቶች 
መጠቀምን ምርጫዋ ሳይሆን ግዴታዋና የሕልውናዋ 
መሠረት እንዲሆን አድርጓል። አዎ! ኢትዮጵያ ዓባይን 
ጨምሮ ሌሎች የውሃ ሀብቶቿን ሳትጠቀም ችላ ብላ 
የምታይበት ዘመን አልፏል፡፡ አሁን ሀብቷን አለመጠቀም 
አትችልም፡፡ ሀብቷን ለመጠቀም መሰናክል የሚሆኑባትን 
የግብዓት ውስንነቶችንና ሌሎች ችግሮችን ሁሉ በፍጥነት 
በመፍታት እምቅ የሆነውን የውሃ ሀብቷን መጠቀም 
ይኖርባታል፡፡ ሀብቷን እንዳትጠቀም መሰናክል 
የሚፈጥርባትን የግብጽ የ‹‹አስገዳጅ ስምምነት ፊርማ›› 
ጥያቄን በፅናት መታገልም ይጠበቅባታል፡፡      

  ግብጽ ‹‹አስገዳጅ ስምምነት 
ይፈረም›› የምትለው ኢትዮጵያ 

በቀጣይ ጊዜያት በዓባይና በሌሎች 
ወንዞቿ ላይ የምታከናውናቸውን 
የልማት ሥራዎችን ለማደናቀፍ 

እንደሆነ ሊታወቅ ይገባል። 
ይህ ፍላጎት ገና ከወዲሁ 

አሳሪና አስገዳጅ ስምምነቶችን 
በማስፈረም የኢትዮጵያን በሀብቷ 
የመጠቀም መብቷን የመገደብ 

አደገኛ ተግባር ነው



አዲስ ዘመን   እሁድ መጋቢት 24 ቀን 2015 ዓ.ም

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

ዋለልኝ አየለ

ሁለቱ የመጋቢት 24 ክስተቶች
የዚህ ሳምንት ‹‹ሳምንቱ በታሪክ›› በአንድ ቀን ሁለት 

ክስተቶች ላይ ያተኩራል፡፡ መጋቢት 24 ላይ፡፡ ክስተቶቹ 
የሰባት ዓመታት ልዩነት አላቸው፡፡ 

የመጀመሪያው ክስተት ኢትዮጵያውያን በአንድ 
ሳምባ የተነፈሱበት የዓባይ ግድብ የመሠረት ድንጋይ 
የተጣለበት 12ኛ ዓመት ነው፡፡ ዕለቱ ቅዳሜ ነበር፤ እነሆ 
ዘንድሮ ደግሞ 12ኛ ዓመቱ መጋቢት 24 በዛሬዋ ቀን ዕለተ 
እሁድ ላይ ውሏል፡፡ ለመሆኑ ከዛሬ 12 ዓመታት በፊት 
የመሠረት ድንጋዩ ሲጣል ምን ተባለ የሚለውን ክስተት 
እንዲህ እናስታውሰው! 

ዕለተ ቅዳሜ መጋቢት 24 ቀን 2003 ዓ.ም ረፋድ፤ 
በያኔው የኢትዮጵያ ሬዲዮና ቴሌቪዥን ድርጅት 
በአሁኑ የኢትዮጵያ ብሮድካስቲንግ ኮርፖሬሽን ለመላው 
ኢትዮጵያውያን አንድ ታላቅ ብሥራት ተበሰረ። ሀገራዊ 
አቅምን የሚያሳይ፣ የተፈጥሮ ሀብት ፍትሐዊ ክፍፍልን 
የሚያስተምር፣ ሰላም እና መተባበርን የሚመሰክር፣ 
ሕዝባዊ ጥቅምን የማሳየት ዓላማ ያለው፣ የእያንዳንዱ 
ኢትዮጵያዊ የጥረት አሻራ የሚታተምበት፣ አገር በአንድ 
ልብ የሚያስብበትና በአንድ ሳምባ የሚተነፍስበት ታላቁ 
የኢትዮጵያ ህዳሴ ግድብ ሊገነባ የመሠረት ድንጋይ 
ተጣለ።

ይህ በኢትዮጵያውያን ለኢትዮጵያውያን የሆነ የህዳሴ 
ግድብ እንደሚገነባ ለኢትዮጵያውያን ተበሰረ። ይህን 
ለዘመናት የማይደፈር መስሎ የኖረ ዓባይ የቀድሞው 
የኢፌዴሪ ጠቅላይ ሚኒስትር አቶ መለስ ዜናዊ ደፈሩት። 
በትናንትናዋ ዕለት ቅዳሜ፣ በዛሬዋ ቀን 24፣ በዛሬዋ ወር 
መጋቢት ግን በያኔው ዓመተ ምሕረት 2003 ይህ ብሥራት 
ተነገረ።

የወቅቱ የኢትዮጵያ ጠቅላይ ሚኒስትር መለስ ዜናዊ 
የመሠረት ድንጋዩን ሲያስቀምጡም እንዲህ አሉ። « ... 
የእያንዳንዱ ኢትዮጵያዊ የላብ ፊርማ ያረፈበት ግድብ 
በመሆኑ የህዳሴ ጉዟችን መሐንዲሶች እኛው፣ ግንበኞቹና 
ሠራተኞቹ እኛው፣ የፋይናንስ ምንጮችና አስተባባሪዎች 
እኛው፣ በአጠቃላይ የህዳሴ ጉዟችን ባለቤቶች እኛው 
መሆናችንን የሚያሳይ የባለቤትነት ማረጋገጫ ካርታችን 

ነው።» ከጠቅላይ ሚኒስትሩ ንግግር በኋላ እያንዳንዱ 
ኢትዮጵያዊ የላቡን ፊርማ በማሳረፍ፣ መሐንዲስ፣ 
ግንበኛና ሠራተኛ፣ የፋይናንስ ባለቤት መሆኑን አረጋገጠ።

የመንግሥት ሠራተኛው ከደመወዙ፣ ነጋዴው 
ከወረቱ፣ ገበሬው ከምርቱ፣ ተማሪው ከደብተርና 
እስኪሪቢቶው ወጪውን በመቀነስ፤ ሁሉም ኢትዮጵያዊ 
የህዳሴው ግድብ ባለቤት መሆኑን አስመስከረ። በዓባይ 
ጉዳይ ላይ ለዘመናት ሲንከባለሉ የኖሩ ጥያቄዎች ምላሽ 
አገኙ። በቅኝ አገዛዝ ዘመን ዓባይ በኢፍትሐዊ ቦይ 
እንዲፈስ የተወሰነባቸው ውሳኔዎች በዚያች ዕለት በዚያች 
ቀን ዋጋ እንደሌላቸው ተረጋገጠ። ስሙ ብቻ የተረፋቸው 
የናይል ተፋሰስ አገሮች አንድም በኢኮኖሚ አቅም ማጣት 
አንድም በአውሮፓውያን ኢፍትሐዊ ውሳኔ ከደጃቸው 
ለሚፈሰው ዓባይ ለበርካታ ዘመናት የበይ ተመልካች 
ሆነው ኖረዋል። ዳሩ ግን የቅኝ አገዛዝ ዘመን አክትሞ፣ 
ፖለቲካዊ አለመረጋጋት ዘመናቸው አለፈና ዓባይ 
በፍትሐዊ ቦይ እንዲፈስ ተወሰነ።

ዓባይ በወኔ እና በቆራጥነት እንደሚገነባ የወቅቱ 
የኢትዮጵያ መሪ አቶ መለስ ዜናዊ በቆራጥ ወኔ ተናገሩ። 
ያኔ ባረጀ እና ባፈጀ አገዛዝ የነበረው አመለካከት ኢትዮጵያ 
እንደማትቀበለው ወኔያቸውን አሳዩ። እስኪ በፓርላማው 
ውስጥ ከተናገሩት  ንግግር ደግሞ ይችን እንውሰድ። 

«አንዱ የግብፅ ስትራቴጂ ያው ትልቅ ወታደር 
አስቀምጦ ማስፈራራት ነው፤ ይህን በተመለከተ 
ልንከተለው የሚገባ ፖሊሲ ቢኖር አለመፍራት ነው።» 
ይህ የጠቅላይ ሚኒስትሩ ንግግር በኢትዮጵያውያን 
እውን ሆነ። ግብፅ በየጊዜው የምታነሳው እንጉርጉሮ 
ግድቡን ለሰከንድም እንደማያስቆመው ዳግም ተረጋገጠ። 
ኢትዮጵያ ሰላማዊ ውይይትን ለዓለም አሳየችበት።

ከዚች ዕለት ጀምሮ እያንዳንዱ ኢትዮጵያዊ የኔ እያለ 
የሚጠራው ሆነ።  ዓባይ የጋራ መግባቢያ፣ የጋራ ማሰቢያ፣ 
የጋራ ሀብት ሆነ። ኢትዮጵያ በራሷ አቅም አትገነባውም 
የሚለው የውስጥ ለውስጥ ሹክሹክታ አንድምታ ሳያገኝ 
ቀረ። በዓባይ ጉዳይ የመጣ ነገር ሁሉ የሁሉም ኢትዮጵያዊ 
ጉዳይ በመሆኑ በጋራ ማዳመጥ ሆነ።

የመገናኛ ብዙኃን ስለ ግድቡ የሚያወሩት ወሬ 
በሁሉም ሰው ልብ በአንዴ መድረስ ቻለ። ምክንያቱም 

ስለ ዓባይ ምን ተባለ የሚለው ነገር የሁሉም ሰው ጉጉት 
ስለሆነ። ይህ ኢትዮጵያንን በአንድ ቋንቋ ያነጋገረ ዓባይ 
በሁሉም ሰው ልብ ውስጥ የደስታ ምንጭ በመሆን 
ኩራትን ፈጠረ። ለበርካታ ኢትዮጵያውያንም የሥራ ብቻ 
ሳይሆን የጥበብ ምንጭ ሆነ። ከተማሪ እስከ ተመራማሪ 
በዓባይ ላይ ቅኔ በመቀኘት መጠበብ ጀመሩ። ከትምህርት 
ቤት ሚኒሚዲያ እስከ ዓለም አቀፍ ሚዲያዎች በዓባይ ላይ 
ምን እንጠበብ በሚል ውስጣቸውን ጠየቁ። በየመድረኮች 
ዓባይን የሚያመሰግኑ ስንኞች፣ ዓባይን የሚያስውቡ 
ዜማዎች ተፈጠሩ። ይህም ለበርካታ ወጣቶች እና 
ተማሪዎች የጥበብ የፈጠራ ምንጭ ሆነ።

ታላቁን የዓባይ ግድብ ከደለል ለመከላከል ሲባል 
ለበርካታ አርሶ አደሮች ሌላ አጋጣሚ ፈጠረ። ይህም 
አርሶ አደሮቹ የሚሰሩት እርከን ዓባይን ብቻ ሳይሆን 
የአርሶ አደሮችን የእርሻ ማሳም አፈሩን በማስቀረት በውሃ 
እንዳይሸረሸር እስከ ማድረግ ደረሰ።

የመገደቡ ብሥራት የተነገረው ዓባይ ለበርካታ 
ኢትዮጵያውያን ሌላ የይቻላል መንፈስን እና ወኔን ፈጠረ። 
እንዲያ በአስፈሪነቱ ይመለክበት የነበረው ዓባይ ለካ 
እንዲህ በሰው ልጅ ቁጥጥር ሥር መዋል ይችላል? የሚል 
የይቻላል በራስ መተማመንን ፈጠረ። በቃ! የሰው ልጅ 
የቱንም ነገር መሥራት ይችላል አሰኘ። ግድቡ ከተጀመረ 

በኋላ ዓባይ የመታየት እና የመጎብኘት ዕድሉ እየጨመረ፤ 
በስም ብቻ ያውቁት የነበሩ በርካታ ከተሜዎች ዓባይን 
በአካል ሄዶ የማየት ጉጉት አደረባቸው። በአሁኑ ጊዜ 
ደግሞ የግድቡ ሥራ ከግማሽ በላይ ተከናውኖ ሲታይ 
እንኳን የግድቡ ባለቤት የሆነውን ኢትዮጵያዊ ይቅርና 
ይህን ከዓለማችን ግዙፍ ፕሮጀክቶች አንዱ የተባለለትን 
ግድብ ማንም የማየት ጉጉት ያድርብዎታል።

ያኔ ሲጀመር 5250 ሜጋ ዋት ያመነጫል ተብሎ 
የታሰበው ታላቁ የኢትዮጵያ ህዳሴ ግድብ አቅሙን 
አሳድጎ ከፍ አድርጓል። ይህ መላው ኢትዮጵያን አንድ 
አድርጎ ለመላው ዓለም ሰላም እና አንድነትን እየመሰከረ 
ያለ ታላቅ ግድብ ሲጠናቀቅ የዓለምን ቀልብ በመሳብ 
ኢትዮጵያ የዓለም የሰላም ተምሳሌት መሆኗን በተግባር 
ያረጋግጣል። እንደጀመርነው እንጨርሰዋለን የሚለው 
መሪ ቃል ይፈፀምና ሌላ እንድንጀምር ማሳያ ይሆናል። 

በቅርቡ ደግሞ ኃይል የመመንጨት ብሥራት 
ጀምሯል። በአሁኑ ጠቅላይ ሚኒስትር ዶክተር ዐቢይ 
አሕመድ እንደተነገረው፤ ይህ የኢትዮጵያውያን 
አሻራ የሆነው ግድብ የትውልድ ቅብብሎሽ 
ነው። ያሰቡትንም(ቀዳማዊ አጼ ኃይለሥላሴ)፣ 
የጀመሩትንም(አቶ መለስ ዜናዊ)፣ እያስፈጸሙት 
ያሉትንም (ዶክተር ዐቢይ አሕመድ) እናመሰግናለን!   

ሌላኛው የዚህ ሳምንት ክስተት በዚሁ በመጋቢት 
24 ቀን የተከናወነው የዶክተር ዐቢይ በዓለ ሲመት 
ነው። የዶክተር ዐቢይ ወደ ጠቅላይ ሚኒስትርነት 
መምጣት የኢትዮጵያን የፖለቲካ እንቅስቃሴ አዲስ 
ድባብ አላበሰው። ‹‹ፖለቲካና ኤሌክትሪክን በሩቁ›› 
ይባል የነበረው ተቀየረ፡፡ መንግሥትን ለመቃወም ሰልፍ 
ይወጣባቸው የነበሩ አደባባዮች መንግሥትን ለመደገፍ 
በሚወጣ ሰልፈኛ ተጥለቀለቁ፡፡ 

ዶክተር ዓቢይ ወደ ሥልጣን ከመጡበት ማግስት 
ጀምሮ በተለያየ ዘርፍ ውስጥ የሚገኘውን የማኅበረሰብ 
ክፍል ማወያየት ጀመሩ፡፡ መምህራንን፣ የጤና 
ባለሙያዎችን፣ የኪነ ጥበብ ሰዎችን፣ ባለሀብቶችን… 
በየደረጃው ያለውን የኅብረተሰብ ክፍል አወያይተዋል፡፡ 
በተለያዩ አካባቢዎች እየሄዱም ነዋሪውን አወያይተዋል፡፡ 

እንዲህ እንዲህ እያለ የቀጠለው የጠቅላይ ሚኒስትር 
ዶክተር ዐቢይ አሕመድ ጉዞ እዚህ ደርሶ እነሆ ዛሬ 
እየታወሰ ነው፡፡ በተለይም በበዓለ ሲመታቸው ቀን 
በፓርላማ ያደረጉት ንግግር ዛሬ ድረስ በተለያዩ ዓውዶች 
ይጠቀሳል፡፡ ይህን ታሪካዊ ንግግር እነሆ በሳምንቱ በታሪክ 
ዓምዳችን እናስታውሳችሁ! 

የተከበሩ አፈ ጉባዔ
የተከበራችሁ የሕዝብ ተወካዮች ምክር ቤት አባላት
የተከበራችሁ የአገራችን ሕዝቦች
ጥሪ የተደረገላችሁ እንግዶች
ክቡራትና ክቡራን! 
ሀገራችን ኢትዮጵያ በመንግሥት አስተዳደር ሥርዓቷ 

ሰላማዊ የሥልጣን ሽግግር በምታከናውንበት በዚህ ታሪካዊ 
ቀን በተከበረው ምክር ቤት ፊት ቀርቤ ይህን ንግግር 
ለማድረግ ስለበቃሁ የተሰማኝን ልዩ ክብር ለመግለጽ 
እወዳለሁ፡፡ ከሁሉ አስቀድሜ፣ ከቅርብ ዓመታት ወዲህ 
በአገራችን ለተከሰተው ፖለቲካ አለመረጋጋት የመፍትሔ 
አካል ለመሆን፣ የሀገር ክብርና ብሔራዊ ጥቅም በተሻለ 
ሁኔታ በአዲስ አመራር ሊጠበቅ ይችላል ብለው በማሰብ፣ 
ለአሕጉራችን ምሳሌ በሆነ መልኩ ሥልጣናቸውን 
በፈቃዳቸው ላሸጋገሩት ለክቡር አቶ ኃይለ ማርያም 
ደሳለኝ ከፍ ያለ አክብሮቴን እገልጻለሁ፡፡ በተመሳሳይ 
የመንግሥታዊ ሥልጣን ሽግግሩ ያለ እንከን እንዲከናወን 

የዶክተር ዐቢይ አሕመድ የጠቅላይ ሚኒስትርነት ሹመት

ልዩ ሚና ሲጫወቱ ለቆዩት ሁሉ በመላው ሕዝባችን ስም 
ከልብ አመሠግናለሁ፡፡

ዕለቱ ለአገራችን ታሪካዊ ቀን ነው!
በታሪካችን በተለያዩ አጋጣሚዎች አዲስ የፖለቲካ 

ምዕራፍ የመጀመር ዕድሎችን አግኝተን ብዙዎቹን 
በወጉ ሳንጠቀምባቸው አምልጠውናል፡፡ አሁንም ይህ 
የሥልጣን ሽግግር አዲስ ምዕራፍ የምንጀምርበት ሌላ 
ታሪካዊ ዕድል ነው፡፡ በመሆኑም በከፍተኛ የኃላፊነት 
ስሜት ልንጠቀምበት ይገባል፡፡

ኢትዮጵያ ማህፀነ ለምለም ናት፡፡ ከፍ ባለ የአገር ፍቅር 
መንፈስ ሁሌም የሚተጉ ልጆችን አፍርታለች፡፡ ልጆቿም 
ወደ ቀድሞ ክብሯ እንድትመለስ፣ የሕዝቧ ሰላምና 
ፍትሕ እንዲጠበቅ፣ ብልጽግና ያለ አድልኦ ለመላው 
ዜጎች ይዳረስ ዘንድ አጥብቀው ይመኛሉ. . . ይደክማሉ፡፡ 
በአገር ውስጥና በውጭ ሆነው ስለአገር አንድነትና ሰላም፣  
ስለፍትሕና እኩልነት እንዲሁም ስለብልፅግና ይጮሃሉ፣ 

ይሞግታሉ፣ ይሟገታሉ፡፡  ይህ የሥልጣን ሽግግር ሁለት 
ዓበይት እውነታዎችን የሚያመላክት ነው፡፡ ክስተቱ  
በአንድ በኩል በአገራችን ዘላቂ፣ የረተጋጋና ሁሉን አቀፍ 
የሕገ መንግሥታዊ ሥርዓት መሠረት ስለመጣላችን ማሳያ 
ሲሆን፣ በሌላ በኩል ደግሞ ከጊዜው ፖለቲካ፣ ኢኮኖሚና 
ማኅበራዊ ሁኔታዎች ጋር እኩል የሚጓዝና በሕዝብ 
ፍላጎት የሚገዛ፣ ሕዝብን አለቃው አድርጎ የሚያገለግል 
ሥርዓት እየገነባን መሆኑን ያመለክታል፡፡

ወቅቱ ከስህተታችን ተምረን አገራችንን 
የምንክስበት ወቅት ነው

መሪ ድርጅታችን ኢሕአዴግ ልማታዊ ዴሞክራሲያዊ 
መስመሩን አጥብቆ በመያዝ አገራችንን ከሁለት አሥርት 
ዓመታት በላይ ባስተዳደረበት ወቅት፣ በሁሉም መስክ 
መሠረታዊ ለውጥ ያመጣ ሕገ መንግሥታዊና ፌዴራላዊ 
ሥርዓት ገንብቷል፡፡ ዓለም በአንድ በኩል በጥሞና፣ 
በአግራሞትና በጉጉት በሌላ በኩል ደግሞ በሥጋት 

እየተመለከተው ያለ ሀገራዊ ለውጥ ላይ እንገኛለን፡፡ 
ያሳካናቸው በርካታ ድሎች እንዳሉ ሁሉ በፍጥነት መቀረፍ 
የሚገባቸው በርካታ ጉድለቶች እንዳሉም እናምናለን። 
ከስህተቶቻችን ተምረን ወደፊት በመራመድ ማተኮር 
ያለብን ጉዳይ የተሻለች አገር ለሁላችንም በመገንባቱ ላይ 
ነው፡፡ ዋናው ቁም ነገር ሀገራችንን ከፍ ወዳለ ምዕራፍ 
ማሸጋገሩና አንድነቷን ጠብቃ የምትቆይበትን ሁኔታ 
በቀጣይነት እያረጋገጡ መሄዱ ነው፡፡ ኢትዮጵያዊነት 
ያስተማረን እውነታ በጊዜያዊ ችግሮች ተሸንፎ መውደቅን 
ሳይሆን፣ ፈተናዎችን ወደ ዕድልና መልካም አጋጣሚ 
ቀይሮ ድል መቀዳጀትን ነው፡፡

ትናንት አባቶቻችን በመተማ፣ በዓድዋና በማይጨውና 
በካራማራ አጥንታቸውን ከስክሰው የከበረ ደማቸውን 
አፍስሰው በክብርና በአንድነት ያቆዩዋት አገር አለችን፡፡ 
እኛ ዕድለኞች ነን፡፡ ውብ አገር አኩሪ ታሪክ አለን፡፡ እኛ 
መነሻችንን እናውቃለን፡፡ በርካታ ዘመናትን የሚሻገር 
ታሪክ ያለው ታላቅ ሕዝብ ነን፡፡ ኅብረታችንን ለዓለም 
ምሳሌ መሆን ይችላል፡፡ ጠላቶቻችንን አንበርክኳል። 
ሉዓላዊነታችንን ጠብቆ ዛሬ ላይ ከማድረሱም በላይ፣ 
ለሌሎች ሕዝቦችም የነፃነት ትግል አርዓያ ሆኗል፡፡

ማንነታችን እንዳይለያይ ሆኖ የተሰናሰለ፣ 
እንዳይነጣጠል ሆኖ የተገመደ፣ የተዋደደና የተዋሐደ ነው 
አማራው በካራማራ ለአገሩ ሉዓላዊነት ተሰውቶ የካራማራ 
አፈር ሆኖ ቀርቷል፡፡ ትግራዋይ በመተማ ከአገሬ በፊት 
አንገቴን ውሰዱ ብሎ የመተማ አፈር ሆኗል፡፡ ኦሮሞው 
በዓድዋ ተራሮች ላይ ስለአገሩ ደረቱን ሰጥቶ የሀገሩን 
ሉዓላዊነት ለማስጠበቅ ከዓድዋ አፈር ተቀላቅሏል። 
ሱማሌ፣ ሲዳማው፣ ቤንሻንጉሉ፣ ወላይታው፣ 
ጋምቤላው፣ ጉራጌው፣ አፋሩ፣ ስልጤው፣ ከምባታው፣ 
ሐዲያውና ሌሎቹም የኢትዮጵያ ሕዝብ ሁሉ በባድመ 
ከሀገሬ በፊት እኔን ብለው እንደወደቁ ከባድመ አፈር ጋር 
ተዋሕደዋል፡፡ አንድ ኢትዮጵያዊ አባት እንዳሉት እኛ 
ስንኖር ሰዎች፣ ስናልፍ ሀፈር፣ ስናልፍ አገር እንሆናለን፡፡ 
የየትኛውንም ኢትዮጵያዊ ክቡር ሥጋና ደም በየትኛውም 
የኢትዮጵያ ክፍል ውስጥ አፈር ሆኖ ታገኙታላችሁ። 
ኢትዮጵያውያን ስንኖር ኢትዮጵያዊ ስንሞት ደግሞ 
ኢትዮጵያዊ እንሆናለን፡፡



ከ1ኛው ገጽ የዞረ

ከ1ኛው ገጽ የዞረ

         አዲስ ዘመን    እሁድ መጋቢት 24 ቀን 2015 ዓ.ምገጽ 22

ዜና
ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

                                    
                                ከኢትዮጵያ አእምሯዊ ንብረት ባለስልጣን ጋር 

በመተባበር  በየአስራ አምስት ቀኑ የሚታተም

የአእምሯዊ ንብረቶችን በማስያዝ ብድር ማግኘት ይቻል ይሆን? ፈጠራውስ ስንት ያወጣ ይሆን?
በፍሬው ተገኝ

የአእምሯዊ ንብረቶች ሊታዩ (ሊዳሰሱ) የማይችሉ 
በመሆናቸው እና ኢኮኖሚያዊ ተጠቃሚነትን ለማስገኘት 
ደግሞ የተለያዩ ቁሳዊ ሃብቶችን እና ሌሎች ግብአቶችን 
የሚጠቀሙ በመሆናቸው በመጨረሻ ከሚገኘው 
ኢኮኖሚያዊ ጥቅም ውስጥ ምን ያህሉ በአእምሯዊ ንብረት 
መብቶች ምክንያት እንዲሁም ምን ያህሉ በተጠቀሟቸው 
ቁሳዊ ሃብቶችና ግብዓቶች የመነጨ እንደሆነ ለመለየት 
አስቸጋሪ ነው። ስለሆነም አብዛኛውን የአእምሯዊ ንብረት 
መብቶች “ይህን ያህል ዋጋ ያወጣሉ” ብሎ በቀላሉ 
ለመተመን ከባድ ያደርገዋል። ነገር ግን ባለሙያዎች 
የአእምሯዊ ንብረት መብቶች ዋጋ ከሌሎች ቁሳዊ 
ንብረቶች ጋር ተመሳሳይ የሆኑ የትመና ንድፈ ሃሳቦችንና 
ዘዴዎችን መሰረት በማድረግ ለአእምሯዊ ንብረት 
መብቶች በሚስማማ መልኩ በማስተካከል የአእምሯዊ 
ንብረት ዋጋን መተመን ይቻላል ሲሉ ያስረዳሉ። 

ስለዚህ የአእምሯዊ ንብረት የዋጋ ትመናን በሶስት 
ዓበይት መንገዶች 1) ከወጪ አንፃር (Cost Method)፣ 
2) ከገበያ ዋጋ አንፃር (Market Methods)፣ እና 3) ከገቢ 
መጠን አንፃር (Income method) መተንተን ይቻላል። 
እነዚህ የአእምሯዊ ንብረት ዋጋ ትመና ዘዴዎች ደግሞ 
በውስጣቸው ሌሎች ንዑስ የትመና ዘዴዎችን የሚያካትቱ 
ሲሆን፤ እንደሚከተለው ከረጅሙ በአጭሩ ለመዳሰስ 
እንሞክራለን።

ከወጪ አንጻር (Cost Method) 
ይህ የአእምሯዊ ንብረት ትመና መንገድ የአእምሯዊ 

ንብረትን (ለአብነት ቴክኖሎጂን) ዋጋ የመተመኛ መንገድ 
ነው። የአእምሯዊ ንብረቱ ባለቤት ለመሆን ወይም 
ንብረቱን ለማፍራት የወጣውን ወጪ መሠረት በማድረግ 

የሚሰላ የትመና ዓይነት ነው። በዚህ ፈጠራን (የአእምሯዊ 
ንብረትን) ከወጪ አንፃር በመተመን መንገድ ውስጥ 
ሁለት ስልቶች ጥቅም ላይ ይውላሉ።

የመጀመሪያው “የታሪካዊ ወጪ መንገድ” (Historical 
cost approach) አንዱ ነው። ይህም የአንድን 
የአእምሯዊ ንብረት ዋጋ ለመተመን የአእምሯዊ ንብረቱን 
(ቴክኖሎጂውን) ለመፍጠር፣ ለማምረት (ለማበልፀግ) 
ከመጀመሪያው ጀምሮ በምርምርና መሰል ተግባራት 
የወጣውን ወጪ በሙሉ በመደመር “የአእምሯዊ ንብረቱ 
(ቴክኖሎጂው) ዋጋ ነው” ብሎ ግምት በመውሰድ 
የሚዘጋጅ የመተመኛ መንገድ ነው። 

“ለመተካት የወጣ ወጪ መንገድ” (Replacement 
Cost Approach) ሌላኛው መንገድ ነው። እርሱም 
የአንድን የአእምሯዊ ንብረት ዋጋ የሚያሰላው “ሊተመን 
የታሰበውን የአእምሯዊ ንብረት ወደፊት እንደ አዲስ 
እንፍጠረው፣ እንግዛው (እናበልፅገው)” በሚል በምናብ 
በማሰብና ወደፊት የሚያስፈልገውን ወጪ ከግምት 
በማስገባት የአእምሯዊ ንብረትን የመተመኛ መንገድ ነው። 
ከገበያ ዋጋ አንፃር መተመን (Market Methods) 

ይህ የመተመን ዘዴ ተመሳሳይ የሆኑ የአእምሯዊ 
ንብረቶች ከዚህ በፊት በገበያ ላይ በምን ያህል ዋጋ 
እንደተሸጡና የእነዚህንም ግብይቶች ዋጋ አሁን ላይ 
ለመተመን የተፈለገውን የአእምሯዊ ንብረት እንደ መነሻ 
በመውሰድ የሚደረግ የትመና ዓይነት ነው። ተነፃፃሪ 
(ተመሳሳይ) የሆኑ የአእምሯዊ ንብረቶች (ቴክኖሎጂዎች) 
በገበያ ላይ አሁን እየተገበያዩ ያለበትን ዋጋ መሠረት 
በማድረግ ነው። 

ከገቢ መጠን አንፃር (Income Method) 
ይህ መንገድ የአንድን የአእምሯዊ ንብረት ዋጋ 

የሚተምነው የአእምሯዊ ንብረቱን በቢዝነስ ውስጥ 

በምንጠቀምበት ወቅት ሊያስገኝ ይችላል ተብሎ 
ከሚገመተው የገቢ መጠን አንፃር ነው። ገቢ ሲባል የተለያዩ 
ነገሮችን ሊወክል የሚችል ሲሆን፤ የሽያጭ መጠንን፣ 
የተለያዩ ትርፎችን፣ የጥሬ ገንዘብ ፍሰትን (Cash flow)፣ 
የተቀነሰ (ቀሪ የሆነን) ወጪ ሊያካትት ይችላል። በዚህ 
የዋጋ ትመና ዘዴ ውስጥ የሚገኙ የተለያዩ ንዑስ የትመና 
ዘዴዎች አንደሚከተለው በዝርዝር ቀርበዋል። 

1. አጠቃላይ የንብረት መጠንን በማቀናነስ 
መተመን (Asset Deduction Method) 
ይህ መንገድ የአንድን በቴክኖሎጂ የታገዘ ቢዝነስ 

አጠቃላይ ዋጋ በማስላት የመተመን ዘዴ ነው። ከዛም 
ውስጥ ቴክኖሎጂው (አዕምሯዊ ንብረቱ) ያለውን ድርሻ 
ለይቶ በማውጣት የሚሠራ የዋጋ ግመታ ዓይነት ነው። 
በተለይም በመጀመሪያ የአንድን ቢዝነስ ዋጋ ለማስላት 
የተለያዩ የቢዝነሱን ንብረቶች በመጠቀም የሚመነጨውን 
የጥሬ ገንዘብ ፍሰት (Cash flow) በማስላት፤ ከዚያ ቢዝነሱ 
ያለውን ገንዘብ ነክ ንብረቶች (Monetary Assets) እና 
ቁሳዊ ንብረቶች (Tangible Properties) መሬት፣ ሕንፃ፣ 
ማምረቻ ቁሳቁሶች የመሳሰሉ ከቴክኖሎጂው (አእምሯዊ 
ንብረቱ) ጋር ተያያዥነት የሌላቸውን ንብረቶች በመቀነስ 
በመጨረሻም ቀሪው ሊዳሰሱ የማይችሉ ንብረቶችን 
(Intangible Properties) ዋጋ ነው ብሎ በማስላት 
የሚደረግ የዋጋ ትመና ዘዴ ነው። 

2. የሮያሊቲ ክፍያ እፎይታ ዘዴ (Relief  
Royalty Method)

አንድ ድርጅት የሦስተኛ ወገን የሆነ የአእምሯዊ 
ንብረት መብት (ቴክኖሎጂ) ለመጠቀም ከባለቤቱ ፈቃድ 
ማግኘት አለበት። ስለዚህ ለመጠቀም በሮያሊቲ መልክ 
የሚከፈል ክፍያ መክፈል ይኖርበታል። የዚህ ዘዴ እሳቤም 
መሰረት የሚያደርገው የአእምሯዊ ንብረት መብቱን 

(ቴክኖሎጂ) የመጠቀም ፈቃድ (Inlicensing) ለማግኘት 
የሚያወጣውን ወጪ የአንድን የአእምሯዊ ንብረት መብት 
ዋጋ ይወክላል የሚል ነው። 

3. ቅናሽ የተደረገበት የጥሬ ገንዘብ ፍሰት 
(Discounted Cash Flow (DCF)

ይህ የትመና መንገድ ደግሞ ከአእምሯዊ ንብረቱ ወደ 
ፊት በተወሰኑ ዓመታት ሊገኝ የሚችለውን ገቢ በመተንበይ 
እና ይገኛል ተብሎ የሚታሰበውን የገቢ መጠን (ጥሬ 
ገንዘብ/Cash Flow) አሁን ላይ ያለውን ዋጋ (Present 
Value) በተገቢው የቅናሽ መጠን (Discounted rate) 
እንዲሰላ በማድረግ የሚሠራ የትመና መንገድ ነው። 

በጥቅሉ የአእምሯዊ ንብረት መብቶችን ዋጋ 
ለመተመን የምንጠቀምባቸው ዘዴዎች በዋናነት ከላይ 
የተዘረዘሩት ናቸው። ሆኖም በዚህ አጭር ጽሑፍ 
ያልተካተቱ እንደ ከታሰበው በላይ የተገኘ ገቢ (Excess 
Earnings) ዘዴ፣ የተገኘ ተጨማሪ ትርፍ (Premium 
Profit) ዘዴ እና ሌሎች የተለያዩ የአእምሯዊ ንብረት 
ትመና ዘዴዎችም እንዳሉ ልብ ሊባል ይገባል። 

በኢትዮጵያ የፈጠራ ባለሙያዎች ከሚያጋጥሟቸው 
ችግሮች መካከል ቀዳሚው የፈጠራ ሥራዎቻቸውን ወደ 
ተግባር ለመለወጥ የሚውል የፋይናንስ አቅርቦት እጥረት 
ነው። ይህንን ችግር ለመቅረፍ እና የዜጎችን በፋይናንስ 
ሥርዓቱ እኩል ተጠቃሚነት ለማጎልበት ታስቦ ተንቀሳቃሽ 
ንብረቶችን በመያዣነት በመጠቀም የብድር አገልግሎት 
እንዲያገኙ የሚያስችል አዋጅ ቁጥር 1147/2012 በብሔራዊ 
ባንክ ፀድቋል። በዚህ አዋጅ ተንቀሳቃሽ ንብረት ተብለው 
ከተመደቡት መካከል የአእምሯዊ ንብረት መብቶችም 
ይገኙበታል። 

ምንጭ፡- የዓለም አእምሯዊ ንብረት ድርጅት እና 
የጃፓን ፓተንት ጽሕፈት ቤት የመማሪያ ሞጁሎች

ችግሮች ነበሩ ብለዋል።   
ከፀረ-ዴሞክራሲያዊ አካሄዶች ጋር በተያያዘ 

የፖለቲካና ዴሞክራሲ ምህዳሩ እንዲጠብ በመደረጉ 
የነጻነት ምህዳሩ ጠቧል። የዴሞክራሲ ተቋማት ተዳክመው 
ከፍተኛ የሰብዓዊ መብት ጥሰቶች እንዲፈጸሙ አድርጓል 
ሲሉም አስረድተዋል።  

አቶ አደም እንዳሉት፤ በወቅቱ የግጭትና አለመግባባት 
መንስኤዎችን ከመለየት ይልቅ በኃይል የማፈንና 
አሉታዊነትን ብቻ የማረጋገጥ አዝማሚያዎች ነበሩ፤ 
ችግሮቹ ተዳምረው የሀገረ መንግሥቱን የሕዝብ ቅቡልነት 
አሳጥተውታል። 

ከወንድማማችነትና እህትማማችነት እሴት መመናመን 
ጋር ተያይዞ ከፍተኛ የመገፋፋት ሁኔታ ነበር። ከአካታችነት 
ይልቅ አግላይነት የሰፋበት፣ የልዩነት ትርክት ሰፊ ቦታ 
ይዞ ነበር። ከህብረብሔራዊ አንድነት ይልቅ ጽንፈኝነት 
እንዲስፋፋ በር የከፈተ ችግር ተፈጥሮ ነበር ነው ያሉት። 

አቶ አደም እንዳስታወቁት፤ በለውጡ አስቸጋሪ 
ሁኔታዎቹን ለመቀየር ወሳኝ የፖለቲካ ርምጃዎች 
ተወስደዋል። በዚህም የሀሰት ትርክቶችን በማጥፋት 

ህብረብሔራዊ አንድነት ላይ የተመሰረተች ኢትዮጵያን 
ለመገንባት እየተሰራ ነው። 

የመደመር እሳቤ ጎልቶ መጥቷል ያሉት አቶ አደም፤ 
ያሉንን መልካም ነገሮች አንድ ላይ ደምረን በሀገራችን 
ሁለንተናዊ ብልጽግናን ለማረጋገጥ የሚያስችሉ ስራዎች 
ዋና የትኩረት አቅጣጫችን ሆነዋል ብለዋል። 

ከለውጡ በኋላ በተደረጉት የእሳቤና የትርክት ለውጦች  
የሀገራችንን ህልውና የሚፈታተኑ ጥረቶች ከሽፈዋል። 
ሰዎች በሀገራዊ ጉዳዮችና በጋራ ጥቅሞች ላይ በኅብረት 
ለመቆም የሚያስችል ምቹ ሁኔታ ስለተፈጠረላቸው ሀገር 
ማጽናት ተችሏል።

በሌላ በኩል ከለውጡ በኋላ የፖለቲካ ተሳትፎና 
አካታችነትን የሚያሳድጉ ዕድሎች ተገኝተዋል። በፓርቲ 
ደረጃ በሀገራዊ ጉዳዮች ላይ የመወሰን ዕድል ያጡ 
ፓርቲዎች የሀገራዊ መሪ ፓርቲ አካል እንዲሆኑ የሚረዳ 
ወጥ ፓርቲ ተመስርቷል ሲሉ ተናግረዋል።  

የፖለቲካ እስረኞችን በመፍታት፣ ተሰድደው 
በውጭ ሀገራት የነበሩ የተለያዩ ግለሰቦች ወደሀገራቸው 
ገብተው  በነፃነት ሃሳባቸውን እንዲያራምዱ ተደርጓል። 

በአጠቃላይ በአካታችነት በተወሰዱ ርምጃዎች ሰፊ ውጤት 
መገኘታቸውን አቶ አደም አስረድተዋል።

የፖለቲካ ሥርዓታችንን ለማዘመንና የዴሞክራሲ 
ሥርዓቱን ለማጠናከር የሚረዱ የሕግ ሪፎርም ስራዎችን 
ተከናውነዋል ያሉት የብልጽግና ፓርቲ ምክትል 
ፕሬዚዳንቱ፤ የነበረው የምርጫ ሕግ፣ የጸረ ሽብር፣ የበጎ 
አድራጎትና ሲቪል ማህበራት አዋጆችና ሌሎችም የሕግ 
ማሻሻያዎች ተደርገዋል። ማሻሻያዎቹ የዴሞክራሲ ሥርዓቱ 
እንዲጠናከር ወሳኝ ቦታ አላቸው ሲሉም ገልጸዋል።  

የሕግ፣ የፍትህና የዴሞክራሲ ተቋማት በነጻነትና 
በገለልተኝነት ሕገመንግሥታዊ ኃላፊነታቸውን እንዲወጡ 
የሚረዳ አደረጃጀት ተፈጥሮላቸዋል። ምርጫ ቦርድ፣ 
ሰብዓዊ መብትና ሌሎች ተቋማት በአመራርም ሆነ በሕግ 
እንዲጠናከሩ ሰፊ ጥረት ተደርጓል። 

እንደ አቶ አደም ገለጻ፤ የፀጥታ ተቋማት 
ሕገመንግሥታዊ ግዴታቸውን እንዲወጡ የሚረዱ 
ሪፎርሞች የተካሄዱ ሲሆን የዴሞክራሲ ምህዳር እንዲሰፋ 
ምቹ ሁኔታ ተፈጥሯል። 

የለውጡ መንግሥት በፈተናዎች የታጀበ እንደሆነ 

ያስረዱት አቶ አደም፤ በሂደቱ  ዜጎች ነፃነትን እንዲለማመዱ 
ሰፊ ዕድል ቢሰጥም፤ ነፃነታቸውን ሕግና ሥርዓትን 
በጠበቀ መልኩ ከመጠቀም አንጻር ክፍተት ተፈጥሯል 
ሲሉ አስረድተዋል። በሌላ በኩል ጽንፈኝነት በወለዳቸው 
ችግሮች የዜጎች ሞት፣ መፈናቀልና የንብረት ውድመት 
አስከትለዋል ነው ያሉት። 

በማኅበራዊ ሚዲያዎች የጥላቻ ንግግሮች፣ የሀሰት 
መረጃዎች በስፋት የሚሰራጩባቸው ሁኔታዎችና 
ግጭትን የሚያባብሱ ጉዳዮች መኖራቸውንም አቶ አደም 
ጠቁመዋል።  

በቀጣይ ከፖለቲካው አኳያ የሕግ ማስከበርና የነጻነት 
አስተዳደር ላይ ውጤታማ ስራ ማከናወን አለብን የሚል 
አቅጣጫ መቀመጡንም አስታውቀዋል።  

ኅብረ ብሔራዊ አንድነትን በማጠናከር፣ ሚዛናዊነትን 
በማጎልበት እና ጽንፈኝነትን በመታገል ከዚህም በላይ 
እንሰራለን፤ መሰረታዊ በሚባሉ ጉዳዮች ላይ ለመግባባት 
አካታች የሆነው ሀገራዊ የምክክር ሂደት የተሳካ እንዲሆንና 
የታለመበትን  ግብ እንዲመታ ማድረግ ዋነኛው የትኩረት 
አቅጣጫችን ነውም ብለዋል። 

«ከለውጡ በኋላ የፖለቲካ ተሳትፎና አካታችነትን ...

እንደዶክተር አረጋዊ ገለጻ፤ የመንግሥት ሰራተኞች፣ 
የተለያዩ ማህበራት፣ መንግሥታዊ ያልሆኑ ድርጅቶች፣ 
ተማሪዎች፣ የንግዱ ማኅበረሰብ አባላት አቅማቸው 
በፈቀደው ሁሉ የቦንድ ግዥ በመፈጸም ከፍ ያለ ተሳትፎ 
ሲያደርጉ ቆይተዋል። አሁንም ይህንን ተሳትፏቸውን 
አጠናክረው ቀጥለዋል። ገቢውን ይበልጥ ለማጠናከር 
በተያዘው በጀት ዓመት ደግሞ ባንኮችና ኢንሹራንሶች ላይ 

ትኩረት በማድረግ እየተሰራ ይገኛል። 
‹‹ሕዝብ በአንድነት የተነሳበት የልማት ሥራ የዓባይ 

ግድብ ነው›› ያሉት ዶክተር አረጋዊ፤ በ ‹‹8100A›› አጭር 
የጽሁፍ መልዕክት መላኪያ ዘዴ በአንድ ወር እስከ 13 
ሚሊዮን  ብር ገቢ እየተሰበሰበ መሆኑንና የኅብረተሰቡ 
ተሳትፎም ከዕለት ወደ ዕለት እየተጠናከረ መሆኑን 
ገልጸዋል። 

ለገቢ ማሰባሰቢያ ተብሎ የተዘጋጀው የህዳሴ ግድብ 
ዋንጫም በተለያዩ ክልሎች እየተዘዋወረ ገቢ እየተሰበሰበ 
መሆኑንና ዋንጫው በአሁኑ ጊዜ ሲዳማ ክልል እንደሚገኝ 
አመልክተዋል። 

በተለያየ የገቢ ማሰባሰቢያ ዘዴ እስካሁን ወደ 
18 ቢሊዮን ብር መሰብሰቡንም የሕዝባዊ ተሳትፎ 
ማስተባበሪያ ብሔራዊ ምክር ቤት ጽህፈትቤት ኃላፊው 

ጠቁመዋል። ከዚህ በኋላ ወደ 60 ቢሊዮን ብር 
እንደሚጠበቅም አመልክተዋል።

በ12ኛው የግድቡ ጅማሬ ሰፊ ንቅናቄ ተፈጥሮ 
የተሻለ የገንዘብ ድጋፍ እንደሚጠበቅና ከቦንድ 
ሳምንቱ በተጨማሪ በአርቲስቶችና በተለያዩ አካላት 
የገቢ ማሰባሰቢያ የንቅናቄ እና የቅስቀሳ መርሃግብሮች 
እንደሚከናወኑ ዶክተር አረጋዊ አስታውቀዋል።

ከቦንድ ግዥ ሳምንት ከአንድ መቶ ሚሊዮን ብር ...



አዲስ ዘመን   እሁድ መጋቢት 24 ቀን 2015 ዓ.ም

ልዩ እትም

የዓባይ ግድብ ግንባታ 12ኛ ዓመት 
እና የለውጡ 5ኛ ዓመት

የአባይ  ዘመን ...
ተምዘግዘግና ጨለማው ይብራ።
ድህነት ይውረድ ከላያችን ላይ፣
ይብቃው ቁጭቱ ወገኔ በዓባይ።
ክንድህን አሳየው ያገሬ ጀግና
ዓባይ ከወንዙ ላይ ቀጠሮ አለና፣
በል ነው ገና፣አረ ገና ገና፣
ዕድሜ ይሰጠን እንጂ እናያለን ገና።

ስለ ዓባይ  የዘመናችን ዜማ ቅኝቶች  የትናንቱ 
ቁጭት በሥራ ይተካ፣ያለፈው እንጉርጉሮ ይብቃ የሚል 
መልዕክት አላቸው ።

ዛሬ ያለፈው ታሪክ ሊቀየር ጊዜው ደርሷል። ለዘመናት 
እንደ ወንዙ የጎረፈው ዕንባ ሊታበስ፣ በለም አፈር ዝንቅ  
እንደ ደም የቀላው ውሀ ሊጠራ ቀን ወጥቷል። አሁን 
የዓባይ ዳር ጀምበር መልኳን ቀይራለች። እንደቀድሞው 
የዝምታ ኃዘን የላትም፣ በታላቁ  ወንዝ እናት የምትፈልቀወ 
ደማቅ ጸሐይም ከላይ ሆና መታዘቧን  ትታለች።  
የዘመናችን  ዜማና  ቅኝት  ትርጓሜም    መልካም  ሆኗል።  
ኃዘን፣ ትካዜ፣ እንጉርጉሮ ይብቃ ፣ ክንዳችን ለህዳሴው 
ጉዞ ይጠንክር ፣ ይበርታ በሚል።
እንጉርጉሮ ይብቃ ይገባል ውዳሴ፣
ጉዞውን ጀምሯል ዓባይ በህዳሴ።
 ትውልድ እንደ ጅረት የተቀባበለው፣
ቁጭት፣ጸጸት ስጋት ዛሬ ሊቋጭ ነው።
  ዜመኞች ፣ ስለ ዓባይ ታላቅ ሕልማቸውን፣ ሀሳብ 
እቅዳቸውን ይወጥናሉ። በተባበሩ ክንዶች፣በዓባይ  
ወንዝ  ትሩፋት ሀገር እንደምትቀና ታሪክ እንደሚለወጥ 
ይገልጻሉ። የፍቅር አዲስ ነቅዓጥበብና አበበ ብርሀኔ የጋራ 
ዜማ ምሳሌያችን  ነው።
እንሂድ ወደ ዓባይ እንውጣ በደቦ፣

ወዴት ይደረሳል በአንድ በሬ ስቦ። 
ተረባርቦ እንጂ ነው ትውልድን መቀጠል፣
መቼ ለምቶ ያውቃል አገር በተናጠል።
አንድም ሰው ሳንረሳ ሳይቀር ከኋላችን፣
አባይ ወደ አገሩ ወደ አንጀቱ ሲፈስ፣
ኢትዮጵያን ወረራት አንድ የአንድነት መንፈስ።
ኢትዮጵያን ህዳሴ ገና ጀማምሯታል፣
አፍሪካንም ገና ያጥለቀልቃታል።
 እንሻገር በዓባይ ተያይዘን እጃችን፣
ከምኞት አልፈናል ከቃል ተሻግረናል፣
እንግዲህ ከዓባይ ጋር ሥራ ጀምረናል።
ይህ እውነቴ ቁጭት ሥጋና ደም ለብሶ  ትውልድን ባነቃበት 
ዘመን የዓባይ ወንዝ  ጉዳይ ዕንቅልፍ የሚነሳቸው ባዕዳን 
ለምን ማለታቸው አልቀረም። የእስከዛሬው ዕንቅልፍ 
አብዝቶ ይቀጥል ዘንድ ወፍራም ብርድልብስ ሊደርቡ 
የሚሹ ኃይሎች   ባገኙት  አጋጣሚ ሁሉ  የህዳሴውን  
ጉዞ ለማደናቀፍ መጣራቸው አልቀረም። ታዋቂው 
ድምጻዊ  ቴዎድሮስ  ካሣሁን /ቴዲ አፍሮ/ ይህ ሩጫ 
የማይሆን ፣ የማይሞከር ሕልም  ስለመሆኑ  በተለየ ስሜት  
አቀንቅኗል። በዓባይ  ጉዳይ ፈጽሞ  ድርድር  የለም ሲል።
ቼ! በለው  አረ ቼ!  በለው!
ቼ! በለው አባቱም ገዳይ ፣
ቼበለው!
እናቱም ገዳይ፣
ቼ! በለው
ድርድር አያውቅም፣
ቼ! በለው 
በሀገሩ ጉዳይ። 
ዓባይ የግሌን ባልኩኝ የጋራ፣ 

ካቃራት ምስር ፣
ግፍም ሳትፈራ። 
የተቆጣ እንደው ፍቅር ታግሶ፣
የሚባላ እሳት ይሆናል ብሶ።
ማን ዝም ይላል ሆኖ ዜጋ፣
ደግሞ በዓባይ!
ድርድር የለም በአባይ ጉዳይ ።
እውነት ነው። ቴዲ እንዳለው እስከዛሬ ዓባይ አንጡራ 
ሀብታችንን ይዞ ወደ ባዕዳን ምድር ሲያቀና በትካዜ  
ከበር  ቆመን ሸኝተነዋል። በራሳችን ለም አፈር  ሀገረ 
ግብጽን  ሲያለመልም እያየን  ‹‹ዓባይ ማደሪያ የለው ግንድ 
ይዞ ይዞራል››ን ስንተርት  ኖረናል። አሁን ግን ጊዜው 
ተለወጧል። ይህን ተረት በራሱ ጊዜ ተረት የሚያደርግ 
ትውልድ ክንዱን አጠንክሯል። በዓባይ ጉዳይ እንቅልፍ 
ለሚያጡት፣ አጥር ለሚነቀንቁት ሁሉ ቀልድና  ድርድር 
አይኖርም። 
ከዓመታት በፊት ድምጻዊት ገነት ማስረሻ በአንድ ዜማዋ 
ትንቢት ነው  የሚያስብል እውነትን ነገረችን። ዓባይን 
ባሻገር እያስተዋለች ከልብ አዋየችው፣ ታላቁ ወንዝ 
ከሕዝቡ ቢያብር ቢስማማ ታሪክ እንደሚቀየር፣ ድህነት 
ይሉት ችግር እንደሚጠፋ  ነገረችው።
እስከመቼ በጣሳ እንጠጣ? እስከመቼ  በወጪት እንቅዳ? 
እስከመቼ  ድሆች እንባል ? ስትል  ጠየቀችው።  እሷ 
ሥራችን ሁሉ ‹‹ሙያ በልብ›› ይሁን ስትል ከዓባይ 
ተማከረች። ዓባይ ገነትን ‹‹ እህ… ››  ብሎ  የሰማት  
መሰለ። ገነት ማስረሻ  አባይን  ‹‹ጭስ አልባ ነዳጄ››  እያለች  
አሞካሸችው ። እንዲህ ስትል ።
ዓባይ ነጋ ጠባ ሀብቱን ያፈሰዋል፣
ጭስ አልባ ነዳጄ ብለው ምን ያንሰዋል። 

እኳን ለእኛ ቀርቶ ከሰውም ይተረፋል፣ 
ጭስ አልባ ነዳጄ ብለው ምን ያንሰዋል።
አደባልቆት ሲሄድ ጥቁርና ነጩን፣
ግዮን አበሻ ነው ማን ይነካል የጁን።  
ዓባይ አንተ እያለህ ታላቁ ወንዛችን፣ 
መሳለቂያ አንሆንም በድህነታችን።
ዓባይ አንተ እያለህ ጭስ አልባው ነዳጅ፣ 
አልመለከትም እኔስ የሰው እጅ።
ዓባይ እኔና አንተ ያለነው ቅርብ ነው፣  
ከተስማማንማ ሙያ በልብ ነው።
ዓባይና ገነት ማስረሻ ጭውውታቸው  ቀጥሏል። ታላቁ  
ዓባይ  የከያኔዋን  ቃል እያዳመጠ መፍሰስ መጉረፉን 
ይዟል። ገነት አሁንም ዓባይን አልተወችውም። ወቀሳ  
በሚመስል  ግን  ከተለመደው  አባባል  ወጣ ያለ ሀሳብ 
እየነገረችው ነው ። ዓባይ እያደመጠ  ይጓዛል። እየተጓዘ  
ይጎርፋል።
ዓባይ እኔና አንተ ሳይሉን ቸር ሆነን፣
ፎከሩብን እንጂ ማን አመሰገን።
ስንት ዘመን ቁጭት ስንት ዘመን ግጭት፣
ስንት ዓመት በጣሳ፣ስንት ዓመት በወጪት።
ፍሰስበትና  በሀገርህ  ሜዳ፣
የሚቆጣም ካለ ያበጠው ይፈንዳ።
ዘመን ቢያስታርቀን ከዓባይ ብንስማማ፣
ይዘን ተጠጋነው አካፋና ዶማ ።

እውነት ነው። አሁን ጊዜና ዘመን ከዓባይ 
አስታርቆናል። የገነት የቀደመ የዜማ ትንቢትም ዕውን 
ሆኗል። የኢትዮጵያ ሕዝቦች ክንድ  በኅብረት ተባብሮ 
ታሪኩን  ገንብቷል። በአካፋና  ዶማ የጀመረው  ቁጭት 
ከህዳሴው  ታላቅ ግድብ ደርሶ ታሪክ  ተቀይሯል። አሁን 
ዓባይ ይሉት ወንዝ  ማደሪያ አለው።  አፈርም፣ግንድም  
ይዞ አይዞርም ።

ልጆች እንዴት ናችሁ፤ ትምህርት እንዴት ነው? 
መቼም ጥሩ ነው የሚል ምላሽ እንደሰጣችሁኝ አምናለሁ። 
ምክንያቱም እናንተ ጎበዝ ተማሪዎች ስለሆናችሁ 
የሚከብዳችሁ ነገር አይኖርም፡፡ 

ልጆች ዛሬ እንኳን አደረሳችሁ የሚያሰኝ ነገር ይዤላችሁ 
ቀርቤያለሁ፡፡ ምንድነው ካላችሁ ደግሞ እንደምታውቁት 
ታላቁ የኢትዮጵያ ህዳሴ ግድብ ከተጀመረ 12ኛ ዓመቱን 
ይዟል፡፡ በዚህ ውስጥ ደግሞ ብዙዎቻችሁ አሻራችሁን 
እንዳሳረፋችሁ እርግጠኛ ነኝ፡፡ ምክንያቱም ይህ ግድብ 
የእናንተ ሀገር ተረካቢዎች ደስታ ነው፡፡ ሀገራችንን ከአደጉት 
ሀገራት ተርታ የሚያሰልፋትና ለእናንተም ተስፋ የሚሰጥ 
ነው፡፡ 

ልጆች በዓመታት ጉዞ ውስጥ ብዙ ነገሮች 
ይለዋወጣሉ።አንዱ በየጊዜው የሚኖረው የግድቡ የእድገት 
ሁኔታና ጥቅሙ ሲሆን፤ ለአብነት የባለፈው ዓመትን ብናነሳ 
የታላቁ የኢትዮጵያ ዓባይ ግድብ የኃይል ማመንጨት ሥራ 
ጀምሯል፡፡ ግድቡ ካሉት 13 ተርባይኖች መካከል አንዱ 
ተርባይንም ከተሳካ ተከላ እና ሙከራ በኋላ የመጀመሪያውን 
ኃይል ማመንጨት ችሏል። ተርባይኑ 375 ሜጋ ዋት ኃይል 
የማመንጨት አቅም ያለው ሲሆን፤ 13ቱም ተርባይኖች 
ግንባታቸው ሲጠናቀቅ በአጠቃላይ 5 ሺህ 150 ሜጋ ዋት 
ማመንጨት የሚችል ይሆናል፡፡ ይህም በአፍሪካ ውስጥ 
ትልቁ የኃይድሮ ኤሌክትሪክ አመንጪ ያደርገዋል። 

ዛሬስ ካላችሁ ደግሞ የታላቁ ሕዳሴ ግድብ ማስተባበሪያ 
ፕሮጀክት ጽሕፈት ቤት እንዳስታወቀው የግድቡ ግንባታ 
በአሁኑ ወቅት 90 በመቶ ደርሷል። ለዚህ ልማት መፋጠን 
መሠረቱ ደግሞ እናንተም ጭምር እንደሆናችሁ ማመን 
አለባችሁ፡፡ ምክንያቱም ከቤተሰቦቻችሁ አልፎ ለእናንተም 
ገንዘብ ተሰጥቷችሁ በትምህርት ቤታችሁ በኩል አበርክቶ 
እያደረጋችሁ ትገኛላችሁ፡፡ ለሀገር ልማት ሁሉም የቻለውን 
ማድረጉ ደግሞ በርካታ ጠቀሜታ አለው፡፡ አንዱ የሀገር 
ፍቅርን ያሰፋል፡፡ ሌላው ደግሞ የወደፊት እድልን ቀና 
ያደርጋል። በተለይ ለእናንተ ደግሞ ያለው ጥቅም ከፍ ይላል። 
ምክንያቱም እናንተ ሀገር ተረካቢዎች ናችሁ፡፡ የተሠራው 
ሀገር ላይ ስለምታርፉ ሁሉ ነገር ይደላደልላችኋል። ስለዚህም 
አሻራችሁን ማሳረፉ ላይ የበለጠ መበርታት አለባችሁ፡፡ 

ልጆች ይህንን ካረጋገጡት መካከል ለዛሬ ይዤላችሁ 
የቀረብኩት የደጃዝማች ወንድራድ የመጀመሪያ ደረጃ 
ትምህርት ቤት ተማሪዎች ናቸው፡፡ በቻሉት ልክ 
አዋጥተው ሰሞኑን በሚደረገው የቦንድ ግዢ እንቅስቃሴ 
ላይ አሻራቸውን አሳርፈዋል፡፡ የቦንድ ግዢውን የፈጸሙት 

‹‹እኔ የዓባይ ግድብ አምባሳደር ነኝ››  የደጃዝማች ወንድራድ ትምህርት ቤት ተማሪዎች  
 ጽጌረዳ ጫንያለው 

በየካ ክፍለ ከተማ ወረዳ 11 አስተዳደር በመገኘት ሲሆን፤ 
ይህ ተግባራቸው ቀጣይነት እንደሚኖረውም ነግረውናል። 
መጀመሪያ ያነጋገርናቸው ተማሪዎች ሁለቱ እህትማማቾች 
ሲሆኑ፤ በእምነትና የሲና አይሳነው ይባላሉ፡፡ የቦንድ 
ግዢውን የሚፈጽሙት ከቤተሰባቸው ብር ተቀብለው ነው። 
በእምነት የሰባተኛ ክፍል ተማሪ ስትሆን የደረጃ ተማሪ ናት፡፡ 
በዚህም ብዙ ተማሪ ይከተላታል፡፡ መምህራንና የትምህርት 
ቤት ማኅበረሰቡም ይሰማታል።ስለዚህም እርሷ እያደረገች 
ሌሎችም ይህንን ተግባር እንዲፈጽሙ ታበረታታለች። 
ለተከታታይ ዓመታትም ይህንኑ ተግባሯን ስታከናውን 
እንደቆየች ነግራናለች፡፡ እኛ ስናገኛት ደግሞ ተማሪዎችን 
በመወከል የቦንድ ግዢውን ለመፈጸም የቦንድ ግዢ 
የሚፈጸምበት ቦታ ላይ ተገኝታለች፡፡ 

እህቷ የሲናም እንዲሁ ለተከታታይ ዓመታት በቦንድ 

ግዢ ከሚሳተፉ ተማሪዎች መካከል ናት፡፡  እርሷም 
እንደእህቷ በጣም ጎበዝ ተማሪ ስትሆን፤ የዘንድሮ የስምንተኛ 
ክፍል ተፈታኝ ናት፡፡ በዚህም ጠንክራ እየተማረች 
እንደሆነና ይህንን ጉብዝናዋን በሀገራዊ ተሳትፎ ጭምር 
እያስመሰከረች መቆየት እንደምትፈልግ አጫውታናለች፡፡ 
ሁልጊዜም ሌሎቹን በሚያበረታታ መልኩ ስለ ታላቁ ዓባይ 
ግድብ ጥቅም ትናገራለች፡፡ ቦንድ እንዲገዙም ጓደኞቿን 
ታበረታታለች፡፡ በዚህም የክፍል ጓደኞቿ ብቻ ሳይሆኑ 
ብዙዎችን ወደ ቦንድ ግዢ ስባለች፡፡ 

ሌላኛዋ ያነጋገርናት ልጅ የሰባተኛ ክፍል ተማሪዋ 
ፕሪንሲስ ችኔዱ ነች፡፡ እንደ እነየሲና ሁሉ ለዓመታት በቦንድ 
ግዢ የተሳተፈች ተማሪ ናት፡፡ አምናና ዘንድሮ የ1000 ብር 
የቦንድ ግዢ ፈጽማለች፡፡ በቀጣይም ይህንን አጠናክራ 
ለመቀጠል ቁርጠኛ መሆኗን ነግራናለች፡፡ 

ፕሪንሲስ ይህንን የምታደርገው በምክንያት እንደሆነ 
ታነሳለች፡፡ አንዱ ምክንያት ነው የምትለው የነገ ሀገር 
ተረካቢ መሆኗን ሲሆን፤ ለራሴ ስንቅ ማስቀመጥ ነውና 
ያለማቋረጥ የቦንድ ግዢውን አከናውናለሁ፡፡ በዚህ ደግሞ 
ቤተሰቦቼ ሳይቀሩ ደስተኞች ናቸው ትላለች፡፡ 

ሀገርን መውደድ በተግባር የሚተረጎም ነው፡፡ ከተግባሩ 
አንዱ ደግሞ በሀገር ልማት ላይ መሳተፍ ነው። እናም 
ይህንን በማድረጌ እኔም ደስተኛ ነኝ፡፡ መስጠትን፤ ሀገርን 
መውደድን እየተማርኩበትም ቀጥያለሁ፡፡ ስለዚህም ዛሬ 
ብቻ ሳይሆን ሁሌም ግድቡ እስኪጠናቀቅ ድረስ ‹‹ እኔ 
የታላቁ ዓባይ ግድብ አምባሳደር ነኝ›› ማለቴን አላቋርጥም 
ብላናለች፡፡ ልጆች እናንተስ ምን አላችሁ? እርግጠኛ ነኝ 
እኛም አምባሳደሮች ነን ብላችሁናል፡፡ ልክ ናችሁ አምባሳደር 
ሆናችሁ የነገ ተስፋችሁን አስተካክሉ፡፡ በሌላ ጉዳይ ሳምንት 
እስክንገናኝ ቸር ሰንብቱ፡፡ 

